
მიხეილ ბახტაძე, 
პროფესორი

(გაგრძ. დას. იხ. წინა ნომერში)

ასევე, ძირითადად, ყივჩაღთა მსუბუქ კა-
ვალერიას უნდა განეხორციელებინა ბრძოლის 
ველიდან გაქცეული მოწინააღმდეგის დევნა. 
ჩვენი, აზრით ამას სწორედ ის ყივჩღები გა-
აკეთებდნენ, რომლებიც ბრძოლაში არ მონა-
წილეობდნენ (უშუალოდ ბრძოლაში მონაწილე 
მხედრების მიერ გაქცეული მოწინააღმდეგის 
სამდღიანი დევნა ცოტა საეჭვოდ მიგვაჩნია).

თუმცა, შეიძლება საკითხი ცოტა სხვაგვა-
რად განვიხილოთ. ეგებ მათეოს ურჰაეცთან 
დასახელებული 55 ათასი მეომარი იყო იმ 
მომენტში საქართველოს მეფის დაქვემდება-
რებაში არსებული მთელი სამხედრო ძალა, 
ქალაქებისა და ციხესიმაგრეეების გარნიზო-
ნების გარეშე. ასეთ შემთხვევაში ბრძოლის 
ველზე ქართველთა მხრიდან უფრო ნაკლები 
რაოდენობის მეომარი იქნებოდა. აქ მხოლოდ 
ვარაუდი შეიძლება, ვთქვათ 2/3, ანუ დაახლო-
ებით 37 ათასი.

უფრო რთულია სელჩუკთა კოალიციური 
ლაშქრის რაოდენობის განსაზღვრა. ცხადია, 
მტერი მრავალრიცხოვანი იყო. ამას ადას-
ტურებს დავითის ისტორიკოსიც, როცა წერს 
„შეითქუნეს და შეიმტკიცნეს სიმრავლითა, 
ვითარცა ქჳშაჲ ზღჳსაჲ, რომელთა ვერ იტევდა 
ქუეყანაჲ ... მოვიდეს თრიალეთს, მანგლისს  
და  დიდგორთა, რომელ  თჳთ  ფერჴთა  ზედა  
ვერ  ეტეოდეს ამათ ადგილთა.”  თავის დრო-
ზე ივ.შაიშმელაშვილმა მემატიანეს ეს ცნობა 
შემდეგნაირად განმარტა: „მოვიდეს თრი-
ალეთს, მანგლისს და დიდგორს”. რას გაუსვა 
მან ხაზი, – „ქვეყანა” შემოფარგლა, რომელიც 
ვეღარ იტევდა მტრის ლაშქარს, თუ თურქებმა 
მართლაც სამად გაანაწილეს თავისი უზარმა-
ზარი ლაშქარი და ბრძოლაც ასეთ პოზიციაში 
მიიღეს? დიაღ, ასე! სხვა გადაწყვეტილებას 
ადგილი არ უნდა ჰქონოდა: „თურქების ლაშ-
ქარი ამ სამ რაიონში უნდა დაჯგუფებული-
ყო, სამივე ეს გეოგრაფიული მიკრორაიონი 
ძველთაგანვე ერთიანი დიდი სტრატეგიული 
მიმართულების ამოსავალ პოზიციას წარ-
მოადგენდა”. მემატიანეს ეს ცნობა ჩვენ სხვა-
ნაირად გვესმის. ისტორიკოსი წერს, რომ მტე-
რი მოვიდა თრიალეთში და მერე აკონკრეტებს 
კონკრეტულად თრიალეთის რა ადგილზე. 
ასეთი კონკრეტული ადგილებია მანგლისი და 
დიდგორი. ვფიქრობთ, რომ სელჩუკთა კოალი-
ციური ლაშქარი თავისი მრავალრიცხოვნების 
გამო ბრძოლის წინ გაჭიმული და დაბანაკებუ-
ლი იყო მანგლისიდან დიდგორამდე. 

ვნახოთ თუ ვინ იყვნენ კოალიციის მონაწი-
ლეები და რამდენი მეომრის გამოყვანა შეეძ-
ლო თითოეულ მათგანს. ცხადია, ყველა ეს 
გათვლა, გარკვეულწილად, პირობითია. 

მათეუს ურჰაეცის მიხედვით, დუბაისს 
თავად ყავდა 10 ათასი მეომარი. შ.მესხიას ეს 
ციფრი რეალურად მიაჩნდა. გ.ჯაფარიძე შე-
ნიშნავს, რომ დუბაის ბ. სადაკას საუკეთესო 
შემთხვევაში შეეძლო შეეკრიბა 10 ათასი ქვე-
ითი და 15 ათასი მხედარი. ჩვენ ვფიქრობთ, 
რომ დუბაისი საქართველოს წინააღმდეგ თა-
ვისუფლად გამოიყვანდა 10 ათას კაცს. 

ჩვენ არ ვიზიარებთ მოსაზრებას, რომ გან-
ძის ამირა არ შედიოდა კოალიციაში. განძის 
ამირას მონაწილოებას სელჩუკთა ლაშქრობა-
ში ადასტურებენ დავითის ისტორიკოსი, მა-
თეოს ურჰაეცი, იბნ ალ-ასირი. არაპირდაპირ 
ალ-ფარიკიც (მისი ინფორმაციით თოღრულ 
მუჰამედის ძე საქართველოს განძის გავლით 
მოადგა. სავარაუდოა რომ მასთან ერთად იქ-
ნებოდა განძის ამირაც). რამდენი კაცის გა-
მოყვანა შეეძლო განძის მმართველს? მათეოს 
ურჰაეცი წერს, რომ როდესაც განძის ამირამ 
დიდგორის ბრძოლამდე საქართველოში ილაშ-
ქრა, 30 ათასი კაცი ყავდა. სმბატ სპარაპეტი 
კი წერს, რომ საქართველოში ლაშქრობისას 
ამირამ 40 ათასი კაცი დაკარგა. ციფრები აშ-
კარად გაზვიადებულია. ჩვენ გვაქვს კიდევ 
ერთი წყარო, რომელშიც საუბარია განძის 
ამირას სამობილიზაციო შესაძლებლობაზე. 
მართალია ეს ცნობა დიდგორის ბრძოლიდან 
ასი წლის შემდეგ მომხდარ ამბავს ეხება, მაგ-
რამ გარკვეული ვარაუდის საფუძველს მოგვ-
ცემს. ჟამთააღმწერლის მიხედვით, როდესაც 
ლაშა-გიორგიმ განძაზე ილაშქრა, ალყაშემორ-
ტყმულ ქალაქში მინიმუმ 10 ათასი კაცი იყო. 

ქართველი ისტორიკოსი წერს, „ინება მეფემან 
გარეშემოვლა ქალაქისა მცირედითა ლაშქ-
რითა, და ვითარ მოვლიდა მტკუარისაკენ ქუ-
ემოთ, ცნეს ესე განძის მყოფთა, ყოველნივე 
აღიჭურნეს, კაცი ჭურვილი ვითარ ათი ათასი. 
ხოლო მეფესა ჰყვა ოთხი ათასი კაცი ოდენ, 
ამათ შინა უმეტეს მესხნი.” ჩვენი აზრით, 1121 
წელს განძის ამირას არ უნდა გასჭირვებოდა 
10 ათასი კაცის გამოყვანა. გასათვალისწინე-
ბელია ისიც, რომ განძის მმართველი (რომლის 
სამფლობელოსაც უშუალოდ ესაზღვრებოდა 
გაერთიანებული და გაძლიერებული საქარ-
თველო) ყველაზე მეტად იქნებოდა დაინტე-
რესებული ლაშქრობის წარმატებით. ამიტომ 
მაქსიმალურად გამოიყენებდა თავის სამხედ-
რო პოტენციალს. 

კოალიციის სარდალი ილ-ღაზი იყო. რა 
თქმა უნდა, უმთავრესად ეს განპირობებული 
იყო მისი პიროვნული თვისებებით. სავარა-
უდოა, რომ მას კოალიციის სხვა მონაწილეებ-
ზე მრავალრიცხოვანი ჯარიც უნდა ჰყოლოდა. 
შესაძლოა ნაწილობრივ ამანაც განაპირობა 
მისი დანიშვნა კოალიციის მთავარსარდლად. 
კრიტიკულად განწყობილი მკვლევარებიც 
ეთანხმებიან მოსაზრებას, რომ 1119 წელს 
ანტიოქიის მთავართან ბრძოლაში ილ-ღაზს 
40-ათასიანი არმია ყავდა. „ეს აშკარად იყო 
ყველაზე დიდი არმია, რომლსაც ილ-ღაზი 

ოდესმე მეთაურობდა”. გ. ჯაფარიძე თვლის, 
რომ „თავად ილ-ღაზს 1121 წლამდე ყველაზე 
დიდი ჯარი – 20-40 ათასი თურქმანი ბალატის 
ბრძოლაში ყავდა.” მეცნიერი იქვე აღნიშნავს, 
რომ „როგორც ჩანს, 20 ათასი მეომრის გამოყ-
ვანა დიარ ბაქრის თურქმანებიდან სავსებით 
რეალური იყო” ჩვენი აზრით, 1121 წელს საქარ-
თველოს წინააღმდეგ ბრძოლა სელჩუკთათვის 
არანაკლებ მნიშვნელოვანი იყო, ვიდრე 1119 
წელს ანტიოქიის სამთავროსთან ბრძოლა. ილ-
ღაზისთვის კი ეს დამატებით საკუთარი ავტო-
რიტეტისა და გავლენის გაზრდის შანსი იყო. 
ამიტომ სელჩუკი სარდალი მაქსიმალურად 
შეეცდებოდა საკუთარი სამობილიზაციო რე-
სურსის გამოყენებას. პირობითად შეგვიძლია 
ვივარაუდოთ, რომ 15-20 ათასი კაცის შეკრე-
ბას მაინც შეძლებდა. როგორც ალ ფარიკის 
ცნობის განხილვისას ვნახეთ, ის მიუთითებს, 
რომ კოალიციის მონაწილეები სხვადასხვა 
გზით მოდიოდნენ საქართველოსკენ. არის 
ერთი მომენტიც. იბნ ალ-ასირი ჩამოთვლის 
კოალიციის ოთხ მონაწილეს (ილ-ღაზს, დუ-
ბაისს, თოღრულს და ათაბაგ ქენ-თოღდის) 
და მერე ასახელებს ჯარის რაოდენობას, რაც 
თითქოს იმაზე მიუთითებს, რომ საუბარია 
ოთხივე სარდლის გაერთიანებულ ჯარზე. ალ 
ფარიკის თანახმად, თოღრული ცალკე მოდი-
ოდა განძის გავლით. ცხადია, განძაში მას ქენ-

თოღდიც შეუერთდებოდა თავისი ლაშქრით. 
შეიძლება ვივარაუდოთ, რომ იბნ ალ-ასირთან 
დასახელებული კოალიციის ოთხი მონაწილე  
საქართველოსკენ სხვადასხვა გზით მოემარ-
თებოდნენ: თოღრული და ქენ-თოღდი ერთად 
მოდიოდნენ განძის მხრიდან, ხოლო ილ-ღაზი 
და დუბაისი ასევე ერთად კარის მხრიდან. ამას 
არაპირდაპირ თითქოს ალ-ჯაუზის ცნობაც 
ადასტურებს, როდესაც ის ილ-ღაზსა და დუ-
ბაისს ერთად ასახელებს (ილ-ღაზისა და დუ-
ბაისის ტანდემზე საუბრობს ალ-კალანისიც). 
შესაძლოა, როდესაც იბნ ალ-ასირი მუსლიმთა 
ჯარის რაოდენობაზე წერს, გულისხმობს მხო-
ლოდ თავად ილ-ღაზისა და დუბაისის გაერ-
თიანებულ ლაშქარს. მით უმეტეს, როგორც 
ზევით აღვნიშნეთ, მათ ერთად თავისუფლად 
შეეძლოთ ამ 30 ათასიანი ჯარის გამოყვანა.

კოალიციის წევრები იყვნენ ასევე თუღან 
არსლან კუზიანი და თოღრულ მუჰამედის 
ძე. ალ-ფარიკის მიხედვით თუღან არსლანი, 
დვინზე გავლით, სხვათაგან დამოუკიდებლად, 
ცალკე  მოდიოდა საქართველოსკენ თავის 
ლაშქართან ერთად (შესაძლოა აქ შეუერთდ-
ნენ მას „სომხეთის ამირათი”). სამწუხაროდ, 
არანაირი ინფორმაცია არ გვაქვს არც მის, არც 
თოღრულის დაქვემდებარებაში მყოფი მეომ-
რების რაოდენობის შესახებ. ს.მარგიშვილი 
მართებულად შენიშნავდა, რომ „საგრძნობი 
რაოდენობის არმიის მოგროვება უნდა შესძ-
ლებოდათ კოალიციის დანარჩენ მონაწილეებს 
თოღრულსა და თუღან არსლანსაც, რომელთა 
მფლობელობაშიც საკმაოდ დიდი ტერიტორი-
ები იყო მოქცეული.” შეგვიძლია ვივარაუდოთ, 
რომ თითოეულ მათგანს დუბაისზე ნაკლები 
მეომარი არ უნდა ყოლოდა. პირობითად მათი 
ლაშქარი 20 ათასი კაცით (თითოეულს 10 ათა-
სი) უნდა განვსაზღვროთ. თოღრულის ლაშქ-
რის რაოდენობაზე საუბრისას გასათვალისწი-
ნებელია ისიც, რომ „მოგვიანებით არანისა და 
აზერბაიჯანის გაცილებით ძლიერ გამგებელს 
ათაბაგ შამს ად-დინ ილ-დენიზს გამოჰყავდა 
50 ათასი მეომარი.” ჩვენი აზრით, თოღრული 
შამს ად-დინ ილ-დენიზი ლაშქრის მეხუთედის 
გამოყვანას მაინც შეძლებდა.

დავით აღმაშენებლის ისტორიკოსის ცნო-
ბით კოალიციურ ლაშქარში შედიოდნენ ასევე 
„ყოველთა სომხითისა ამირათა” სამხედრო 
რაზმებიც. ეს ამირებიც, განძის მმართველის 
მსგავსად, ყველაზე მეტად იყვნენ დაინტერე-
სებული ქართველთა მეფის დამარცხებით და 
მაქსიმალურად გამოიყენებდნენ თავის სამო-
ბილიზაციო რესურსს. ესეც პირობითად კი-
დევ 5 ათასი კაცი.

საინტერესოა მათეოს ურჰაეცის ერთი 
ცნობა, რომელიც ეხება ილ-ღაზსა და ანტი-
ოქიის მთავარ როჟერს შორის მომხდარ ბრძო-
ლას. სომეხი მემატიანეს თანახმად, ილ-ღაზს 
80 ათას კაცი ყავდა, ხოლო როჟერს – 600 
რაინდი, 500 სომეხი მხედარი, 400 ქვეითი 
და სასწრაფოდ შეკრებილი 10 ათას კაცი-
ანი ბრბო.  ამჯერად ჩვენთვის საინტერესოა 
სწორედ ეს 10 ათას კაციანი ბრბო. შესაძლოა 
ციფრი გადამეტებულია, მაგრამ ცხადია, რომ 
როჟერს ყავდა შემთხვევითი ხალხი, რომელთა 
საბრძოლო პოტენციალიც საკმაოდ დაბალი 
უნდა ყოფილიყო. წარმოვიდგინოთ ვითარება, 
როდესაც მუსლიმთა კოალიციური ლაშქარი 
მოემართება საქართველოსკენ (ჩვენ ვთვლით, 
რომ სალჩუკი სარდლები საქართველოს საზ-
ღვრებამდე სხვადასხვა გზით მოდიოდნენ. 
ამას ალ-ფარიკის ცნობაც ადასტურებს). მათ 
გამარჯვების იმედი აქვთ. შესაძლოა ადვილი 
გამარჯვებისაც, რომლის შედეგადაც მათ 
ხელში აღმოჩნდებოდა უზარმაზარი ალაფი. 
ჩვენ ვფიქრობთ, რომ მრავლად გამოჩდებოდ-
ნენ ისეთები, რომლებსაც  „ხელის მოთბობა” 
და ნადავლის  ხელში ადვილად ჩაგდება მოუნ-
დებოდათ. მათ შორის აუცილებლად საგულის-
ხმებელია მომთაბარე თურქმანთა მრავალი 
მოთარეშე რაზმი. მათ მონაწილეობას ისიც 
განაპირობებდა რომ, როგორც მართებულად 
შენიშნა გ.ჯაფარიძემ, ვაჭრებთან ერთად 
სულთანს დახმარებისთვის თურქმანებმაც 
მიმართეს – „ესე-ვითართა ჭირთაგან   შევიწ-
რებულნი   თურქმანნი და კუალად ვაჭარნი 
განძელ-ტფილელ-დმანელნი წარვიდეს სულ-

დიდგორის ბრძოლა

ტანსა წინაშე.” რა თქმა უნდა ამ „მოხალისე-
ების” ბრძოლისუნარიანობა დაბალი იქნებო-
და, მაგრამ ჯარის რაოდენობას გაზრდიდნენ. 
რამდენი იქნებოდა ასეთი „მოხალისეების” 
რაოდენობა ძნელი სათქმელია. პირობითად 
შეგვიძლია ავიღოთ 5-10 ათასი კაცი.

ძალიან მნიშვნელოვანია კიდევ ერთი მო-
მენტი. ქართული წყაროს მიხედვით, სელჩუკ-
თა კოალიციის შექმნა იმან გამოიწვია, რომ 
„ვაჭარნი განძელ-ტფილელ-დმანელნი წარვი-
დეს სულტანსა წინაშე და ყოველსა სპარსეთსა 
შეიღებნეს შავად, რომელთა-მე პირნი, და რო-
მელთა-მე ჴელები, და რომელნი-მე სრულიად; 
და ესრეთ მიუთხრნეს ყოველნი ჭირნი, მოწევ-
ნულნი მათ ზედა” და ითხოვეს დახმარება. ამი-
ტომ შესაძლოა ვივარაუდოთ, რომ კოალიციის 
შექმნასთან დაკავშირებული ფინანსური ხარ-
ჯების ნაწილიც სწორედ ამ ვაჭრებმა გაიღეს. 
ეს კი კოალიციის მონაწილეებს ჯარის დაქი-
რავებაში ძალიან დაეხმარებოდა.

ყოველივე ზემოთ თქმულის გათვალისწი-
ნებით, ვიღებთ შემდეგ ვითარებას: ილ-ღაზი 
დაახლოებით 15-20 ათას კაცს სარდლობს, 
დუბაისი  – 10 ათასს, განძის ამირა ქენ-თოღ-
დი ასევე 10 ათასს, თუღან არსლან კუზიანი 
- 10 ათასს, თოღრული ასევე - 10 ათასს, სომ-
ხეთის ამირები - 5 ათასს. ამას ემატება 5-10 
ათასი „ბედის მაძიებელი მოხალისე”. სულ გა-
მოდის 65-75 ათასი კაცი. ყოველ შემთხვევაში 
ეს არის ალბათ მაქსიმუმი, რისი გამოყვანაც 
შეეძლოთ მუსლიმებს და რამდენად მოახერ-
ხეს რესურსის სრული მობილიზაცია ეს სხვა 
საქმეა.  თუ ვივარაუდებთ, რომ მუსლიმებმა 
შეძლეს 2/3-ის მობილიზაცია, მაშინ მათი რა-
ოდენობა დაახლოებით 50 ათასი გამოვა.

ერწუხის ბრძოლასთან დაკავშირებით 
დავითის ისტორიკოსი პირდაპირ წერს და 
საგანგებოდ აღნიშნავს, რომ მეფეს მტერ-
ზე მცირერიცხოვანი ჯარი ყავდა - „ერწუხს 
ქმნნა წყობანი დიდნი და ჴმა-განსმენილი იგი 
დიდი ძლევაჲ, რომელ მცირედითა ლაშქრითა 
და განწილულითა ერითა დაჴოცნა სულტანი-
სა იგი სპანი ურიცხუნი; ათაბაგი განძისაჲ და 
უმრავლესი კახთა ქუეყანისა ერი, მტერთავე 
თანა გარე-მოდგომილი ჩუენთა”. ამავე დროს 
მემატიანე ხაზს უსვამს, რომ ეს იყო „დიდი 
ძლევაჲ”. 

დიდგორის ბრძოლასთან დაკავშირებით 
კი ისტორიკოსი არაფერს წერს თუ როგორი 
იყო მოწინააღმდეგეთა რიცხობრივი შეფარ-
დება. არსად არ აღნიშნავს, რომ მეფის მხედ-
რობა გაცილებით ნაკლები იყო სელჩუკთა 
ლაშქართან შედარებით. ალბათ იმიტომ, რომ 
რეალურად არ იყო დიდი განსხვავება მოწი-
ნააღმდეგეთა ჯარების რაოდენობაში და ეს 
კარგად იცის მეფესთან დაახლოებულმა მე-
მატიანემ. სამაგიეროდ დავით აღმაშენებლის 
ცხოვრების აღმწერი გამოყოფს მეფის სტრა-
ტეგიულ და ტაქტიკურ გადაწყვეტილებებს, 
ხაზს უსვამს დავითის მხედართმთავრულ ნიჭს 
- „ხოლო მეფემან დავით, უშიშმან და ყოვლად 
უძრავმან გულითა, თუ ვითარ წინა-განაწყო 
სპაჲ თჳსი და თუ ვითარ ყოველი საქმე შუენი-
ერად და ღონიერად ყო, რაბამ რაჲმე წყნარად 
და უშფოთველად, გამოცდილებით და ყოვ-
ლად ბრძნად განაგო”. ჩვენი აზრით, აშკარაა, 
რომ მემატიანე ქართველთა გამარჯვებას უმ-
თავრესად მეფის ბრწყინვალე მხედართმთავ-
რულ ნიჭს მიაწერს და ეს სრულიად მართებუ-
ლი მოსაზრებაა. 

ჩვენი აზრით, დიდგორის ბრძოლაში დავი-
თის  55 ათასიანი მხედრობა სელჩუკთა 65-75 
ათასიან ლაშქარს დაუპირისპირდა.

3. 1121 წელს საქართველოში მუსლიმთა 
კოალიციური ჯარის ლაშქრობის მარშრუტი 
და მიზანი.

1121 წლის 12 აგვისტოს საქართველოს 
მხედრობამ დავით აღმაშნებლის მეთაურო-
ბით სასტიკად დაამარცხა მუსლიმთა კოალი-
ციური ლაშქარი რომელსაც ნეჯმ ად-დინ ილ-
ღაზი მეთაურობდა. ამ ბრძოლასთან დაკავში-
რებით მრავალი საკითხი იწვევს ინტერესს და 
დღემდე წარმოადგენს მეცნიერთა კვლევის 
საგანს. ამჯერად ჩვენ გვინდა ყურადღება შე-
ვაჩეროთ ორ კონკრეტულ საკითხზე: რა იყო 
კოალიციური ლაშქრის მიზანი და რა მარშრუ-
ტით მოძრაობდა ის?

ამ კითხვაზე პასუხის გაცემა რთულია, 
რადგან წყაროები მეტად მწირია და მათში 
დაცული ინფორმაციაც, გარკვეულწილად, წი-
ნააღმდეგობრივია.

ს.კაკაბაძე თვლიდა, რომ „თვითონ ილ-
ღაზი მთავარი ძალებით სირიიდან გაემართა 
არზრუმის მიმართულებით და იქიდან საქარ-
თველოსკენ. დაახლოებით 8 აგვისტოსთვის ეს 
ჯარი უკვე იმყოფებოდა თრიალეთ-მანგლის-
კოჯრის გზაზე და თავს იყრიდა დიდგორების 
ძირობისკენ. მსვლელობისას ჯარს ეკავა გზა 
დაახლოებით 60-65 კილომეტრის სიგრძეზე. 
ვერეს წყლის ხეობაზე გადასვლისას 30 ათასი 
ცხენოსნისგან შემდგარი ჯარი გაემართა დიღ-
მის წყლის ხეობისკენ და გადავიდა დიღმის 
წყლის სათავიდან დიდგორზე, სადაც იყო გა-
დასასვლელი ხეკორძის და ძეგვის მიმართუ-
ლებით. სულთან მელიქ-თოღრულიც, ათაბაგ 
ქენ-თოღდისთან ერთად, ლაშქრით გაემართა 

(განძაზე გავლით) თბილისისკენ. მაგრამ მან, 
როგორც ამირა არსლანმა, დვინიდან მიაღწია 
თბილისს ნახევარი დღის სავალის მანძილზე 
(მაშასადამე, დაახლოებით 15 კილომეტრზე). 
როგორც ეტყობა, ამ ჯარმა აქ დაიცადა, სანამ 
არაბ-თურქთა მთავარი ძალები დიდგორის 
მიმართულებით გადმოვიდოდნენ. როდესაც 
ეს მოხდა, მაშინ ხსენებული ამირებიც დაიძ-
რნენ, თბილისზე გავლით, დიდგორის ველის-
კენ”. ამრიგად, მეცნიერის აზრით, მუსლიმთა 
ერთი ნაწილი არზრუმიდან შემოვიდა საქართ-
ველოში, მერე ნაწილი განძიდან მოდიოდა და 
თბილისზე გაიარა, ხოლო მესამე ნაწილი დვი-
ნიდან გამოემართა.

შ.მესხია, მიმოიხილავს რა სხვადასხვა 
წყაროებში დაცულ ინფორმაციას და აანა-
ლიზებს სხვა მეცნიერთა მოსაზრებებს, ასკვ-
ნის „ივ.ჯავახიშვილის მიხედვით, ეს ლაშქარი 

ქართლში მანგლის თრიალეთის გზით არის 
შესული. ამ მხრივ სავსებით სწორია დავითის 
ისტორიკოსი. უძველესი დროიდან შიდა ქართ-
ლში შესვლას სწორედ ამ გზით შეძლებდა. ამ 
გზას არა მარტო იმ დროისათვის, არამედ შემ-
დეგაც – XIX საუკუნეშიც დიდ სტრატეგიულ 
მნიშვნელობას ანიჭებენ”. ნ.ბერძენიშვილი 
მიუთითებს, „მანგლისს ფრიად ხელსაყრელი 
ადგილი უჭირავს, მანგლისის მხარე ეკვრის 
შიდა ქართლს, თბილისს, სომხით-საბარა-
თიანოს და წალკა-ჯავახეთს. იმყოფება რა 
ალგეთის, თეძმის, კავთურას და ვერეს გამო-
სავლებში, მანგლისის ხეობა სტრატეგიულად 
ბატონობს აღნიშნულ მხარეზე ... სომხითიდან 
შიდა ქართლში, ჯავახეთიდან კახეთში უმოკ-
ლესი გზები სწორედ მანგლისზე გადიოდა.” 
ამიტომ იყო, რომ ვინც კი ამ გზით ფიქრობ-
და საქართველოს დამორჩილებას, მანგლის-
ზე გადმოვლით მოდიოდა. სწორედ აქედან 
უნდა იყოს შემოსული, ნ. ბერძენიშვილის ვა-
რაუდით, „თურქ-სელჩუკთა კოალიცია დავით 
აღმაშენებლის წინააღმდეგ, ლაშქრის თავმოყ-
რა მანგლის-დიდგორში, 1121 წლის აგვისტოს 
ათ რიცხვამდე უნდა მომხდარიყო”. როგორც 
ვხედავთ, შ.მესხია, ფაქტობრივად ეთანხმება 
ნ.ბერძენიშვილის თვალსაზრისს.

რ.მეტრეველი წერს: „არაბი ისტორიკოსი 
ალ-ფარიკი დაწვრილებით გადმოგვცემს იმ 
გზას, რომელიც გაიარეს მუსლიმანთა კოალი-
ციის ჯარებმა. ისინი შემოსულან მანგლისის 
მიდამოებში და თრიალეთის გზას დასდგო-
მიან. დათქმული იყო, რომ მთელი ლაშქარი 
თბილისის შემოსასვლელთან შეყრილიყო. 
თრიალეთისა და დიდგორის შერჩევა შეკრების 
ადგილად არ იყო შემთხვევითი. აქედან მტერი 
ადვილად წამოვიდოდა თბილისისკენ, დიდგო-
რი თბილისის ერთ-ერთი კარი იყო, საიდანაც 
შეიძლებოდა მცხეთის შემოვლით შიდა ქართ-
ლში შესვლა ... თრიალეთი მრავალრიცხოვანი 
ლაშქრის განსალაგებლად სრულიად ხელსაყ-
რელი ადგილი იყო.” მეცნიერის მოსაზრება, 
ჩვენ ისე გვესმის, რომ კოალიციის წევრებმა 
შეკრება თბილისის შესასვლელთან ანუ მანგ-
ლის-დიდგორში დაიწყეს. აქამდე კი სხვადასხ-
ვა გზით მოვიდნენ (?). 

გ.ჯაფარიძე წერდა: „დიარ-ბაქრიდან წა-
მოსულმა ილ-ღაზმა არზრუმი და ყარსი გაი-
არა და თრიალეთ-მანგლისის გზით გაემართა 
თბილისისკენ.”

ს.მარგიშვილმა დაწვრილებით განიხილა 
ყველა შესაძლო მარშრუტი და დაასკვნა: „1121 
წლის ივნისის დასაწყისში, მარანდიდან საქარ-
თველოსკენ საკმაოდ დიდი არმიით დაიძრნენ 
ილ-ღაზი და დუბაისი. ისინი მივიდნენ ჯერ 
ერზრუმში, შემდეგ კი ყარსში, სადაც მათ 
შეუერთდა თუღან არსლანი (და შესაძლოა 
განძის არმიის გადარჩენილი ნაწილი). აქე-
დან, კოალიციური არმია, ჯავახეთის გავლით 
შემოვიდა თრიალეთში და მიადგა მანგლის-
დიდგორს, საიდანაც ის თბილისის მიდამოებ-
ში აპირებდა გასვლას, რაშიც მას ხელი დავით 
აღმაშენებელმა შეუშალა.” 

მუსლიმთა კოალიციის მოძრაობის მარშ-
რუტის დასადგენად და იმის გასაგებად, თუ 
რატომ აღმოჩნდა ილ-ღაზის მთელი ლაშქარი 
მანგლის-დიდგორში, უნდა ვუპასუხოთ კიდევ 
ერთ კითხვას – რა იყო მუსლიმთა მიზანი? 
ამ კითხვაზე პასუხის გაცემა შესაძლოა დაგ-
ვეხმაროს ილ-ღაზის ლაშქრის მოძრაობის 
მარშრუტის დადგენაში. ცხადია, მიზანი გარ-
კვეულად განსაზღვრავდა კოალიციის მოძ-
რაობის მარშრუტს. ვთქვათ, თუ მიზანი იქნე-
ბოდა ქუთაისის აღება, მარშრუტი იქნებოდა 
სხვა. და თუ მიზანი იქნებოდა კახეთ-ჰერეთის 
მორბევა – მაშინ სხვა.

შ.მესხია ეხება რა მუსლიმთა საქართვე-
ლოში ლაშქრობის მიზანს, წერს: „დიდგორის 
ბრძოლის ძირითადი და საერთო მიზეზი სა-
ქართველოს სამეფოს გაძლიერება იყო. თურქ-
დამპყრობლებმა კარგად დაინახეს, რომ სა-

ქართველოს სახით ძლიერდებოდა ახალი და 
არანაკლებ საშიში ძალა, ვიდრე ჯვაროსნები 
და ბიზანტიელები იყვნენ. ეს ახალი ძალა წარ-
მატებით ერეკებოდა თურქ-დამპყრობლებს 
არა მარტო საკუთარი, არამედ მეზობელი 
ქვეყნებიდანაც. ასე რომ, თურქები კარგავდ-
ნენ საქართველოსთან ერთად, სხვა მათ მიერ 
ამიერ-კავკასიაში დაპყრობილ ქვეყნებსაც და, 
საერთოდ, პირველობასაც მახლობელ აღმო-
სავლეთში. ამის გარდა, სელჩუკების ბრძოლა 
ჯვაროსნების წინააღმდეგ, მომავალი იერიშები 
ანტიოქიასა და იერუსალიმზე, პირველ რიგში, 
საქართველოს დამარცხებასა და ამ გზით ზურ-
გის უშიშროების უზრუნველყოფის გარეშე ვერ 
იქნებოდა გარანტირებული.” 

ქ. ჩხატარაიშვილის აზრით, „დიდგორის 
ომი შედეგი იყო არა თბილისისა და სხვა ქა-
ლაქების ელჩობისა, არამედ იმ საგარეო ვი-
თარებისა, რაც სელჯუკთა სახელმწიფოებს 
დავით აღმაშენებლის მიერ ამიერკავკასიაში 
ძლიერი, ცენტრალიზებული და შესანიშნავად 
მოწყობილი სახელმწიფოს ჩამოყალიბებით 
შეექმნა, რაც ჯვაროსანთა საქმიანობასთან 
ერთად, სელჯუკთა ძლიერებას სასიკვდილო 
საფრთხეს უქმნიდა. თურქ-სელჯუკებს სხვა 
არაფერი რჩებოდათ, გარდა იმისა, რომ ამიერ-
კავკასიაში უძლიერეს ძალად ქცეულ საქართ-
ველოზე ელაშქრათ, რათა მისი მოსპობით 
საკუთარი ზურგი მეორე, სხვაზე არანაკლებ 
საშიში ფრონტიდან დაცული ჰქონოდათ და 
სირია-პალესტინიდან ჯვაროსანთა გარეკვაში 
ხელი არ შეშლოდათ.”

რ.მეტრეველის თვალსაზრისით, „დიდგო-
რის ბრძოლის განმაპირობებელი ძირითადი 
მიზეზი იყო დავით აღმაშენებლის მიერ სა-
ქართველოდან თურქ-სელჩუკების განდევნა, 
დამოუკიდებელი ქალაქების დამორჩილების-
თვის წარმატებული ბრძოლა და შექმნილი 
საგარეო ვითარება, რომელიც აიძულებდა 
მუსლიმანური სამყაროს მესვეურთ, ძლიერი 
საქართველოს სახელმწიფოს სახით თავიანთი 
დიდი მტერი დაენახათ და ერთად შეკავშირე-
ბულთ სამკვდრო-სასიცოცხლო ომი გამოეც-
ხადებინათ მისთვის.”

ცხადია, მუსლიმთა მიზანი საქართველოს 
დამარცხება იყო, მაგრამ ჩვენ გვაინტერესებს, 
თავად ეს „დამარცხება” კონკრეტულად რაში 
უნდა გამოხატულიყო – მარტო ერთ ბრძოლა-
ში ქართველთა დამარცხებაში, მეფის მოკვ-
ლას ან დატყვევებაში, საქართველოს ტერი-
ტორიის რომელიმე ნაწილის დაპყრობაში თუ 
სხვა რამეში?

ნ.ბერძენიშვილის, ივ.ჯავახიშვილისა და 
ს.ჯანაშიას ავტორობით გამოსულ „საქართ-
ველოს ისტორიის” სასკოლო სახელმძღვანე-
ლოს მიხედვით, „მტრის ჯარმა სწრაფად იარა. 
მოულოდნელად შემოიჭრა საქართველოში, 
მხარმარჯვნვ დატოვა თბილისი და 1121 წლის 
12 აგვისტოს მიადგა ქალაქ მანგლისს. თურ-
ქებს განზრახული ჰქონდათ ამ რაიონში გა-
დაელახათ თრიალეთის ქედი და მოეწყვიტათ 
დავით მეფე დასავლეთ საქართველოში მდე-

ბარე მისი ძირითადი ბაზებისგან. შემოსევის 
მოულოდნელობამ ხელი შეუშალა დავითს 
სრულიად გამოეყენებინა თავის ძალები. მაგ-
რამ დაყოვნება აღარ შეიძლებოდა და მეფე-
მაც გადაწყვიტა დაესწრო მტრისთვის, შეეტია 
მისთვის მთიან-ტყიან ადგილებში, სადაც, 
მისი ანგარიშით, თურქ-არაბთა ცხენოსანი 
ლაშქრის სიმრავლეს უნდა დაებრკოლებინა 
მისი მოძრაობა და შეემცირებინა ბრძოლისუ-
ნარიანობა. დავითმა დიდი სისწრაფით ატარა 
თავისი სამოცათასიანი ლაშქარი და მანგლი-
სის ჩრდილოეთით, დიდგორის მთაზე შეაგება 
იგი თურქებს.” აქ მხოლოდ ერთ რამეს აღვ-
ნიშნავთ, არ გვგონია, რომ მტრის შემოსევა 
დავით მეფისთვის მოულოდნელი იყო. ეს 1121 
წელია, მეფეს ყველა რეფორმა გატარებული 
აქვს. სახელმწიფო აპარატი უკვე ჩამოყალიბე-
ბულია და მოქმედებს, მათ შორის მსტოვართა 
ინსტიტუტიც. შეუძლებელია დავითს არ ქო-
ნოდა ინფორმაცია მოწინააღმდეგის მოძრა-
ობის შესახებ. ჩვენი აზრით, მას მუსლიმთა 
ლაშქრის საქართველოსთან მოახლოებისთა-
ნავე (თუ მანამდე არა) ჰქონდა ინფორმაცია 
მოწინააღმდეგის ჯარის მოძრაობის შესახებ.

თავის დროზე ნ.ბერძენიშვილი წერდა: 
„1121 წლის 12 აგვისტოს თურქთა დიდი კო-
ალიციური ლაშქარი „მოვიდეს თრიალეთს, 
მანგლის(ს) და დიდგორთა”. მეფე დავითი 61 
ათასი მეომრით შეება მომხდურთ 15 აგვის-
ტოს და სასტიკად დაამარცხა ისინი. ამ ომში 
ორთავე მხრით, სულ მცირე, ასი ათასი მე-
ომარი იღებდა მონაწილეობას. ომი დიდგორ-
თა მოხდა. აშკარაა: მომხდურთა წინააღმდეგ 
დავით მეფეს ნიჩბისისა და თვალადის გზებით 
უნდა მიეყვანა თავისი ლაშქარი. თურქთა კო-
ალიციის დიდგორთან მოსვლა, რა თქმა უნდა, 
შემთხვევითი არ ყოფილა. მტკვრისა, ძამისა, 
ტანის თუ თეძმის ხეობები გაცილებით შორი, 
ღრმა, ვიწრო, ტყიანი და ამდენადვე „საჭი-
რონი” და სახიფათონი ჩანდნენ. ამიტომაც 
კოალიციურმა ლაშქარმა თავი მოარიდა მათ 
და უმოკლესი (და უკეთესი?) გზებით სცადა 
შიდა ქართლში შემოჭრა და მისი დაპყრობა”.  
ამ სიტყვებიდან ისე ჩანს, რომ მეცნიერი ილ-
ღაზის მიზნად შიდა ქართლის დაკავებას მიიჩ-
ნევდა.

ს.კაკაბაძე აღნიშნავდა: „თურქების სარდ-
ლობას მიზნად ჰქონდა დასახული თრიალეთ-
მანგლისის მხარედან შეჭრილიყო შიდა ქარ-
თლში და ამით სასიკვდილო ლახვარი ჩაეცა 
აღმოსავლეთ საქართველოსთვის. მაგრამ 
რადგანაც არ იყო ცნობილი, თუ სად დაარტ-
ყამდნენ თურქები, ამიტომ ქართველების სა-
მართებოს (შტაბს, როგორც ახლა ვიტყვით) 
თავისი ჯარის მეტი ნაწილი გაშლილი ჰყავდა 
დიდგორის ქედზე.”

ს.მარგიშვილი თვლიდა: „ელემენტარული 
ლოგიკით სტრატეგიული ამოცანა შეიძლებო-
და ყოფილიყო სამი სხვადასხვა სახის: საქარ-
თველოს სამეფოს ოკუპაცია და მისი მიერ-
თება სელჯუკთა სამფლობელოსადმი; დავით 
აღმაშენებლის მიერ დაკავებული ტერიტორი-
ების (სამშვილდე და ა.შ.) უკან დაბრუნება და 
თბილისისა და სხვა მუსლიმური რეგიონების 
გათავისუფლება საქართველოს ზეწოლისგან 
(ანუ მალიქ-შაჰის დროინდელი სტატუს-ქვოს 
აღდგენა ხარკის გადახდით ან მის გარეშე); 
დავით აღმაშენებლის გაძლიერებისა და შემდ-
გომი წინსვლის შეჩერება”.

ჩვენ ვეთანხმებით  ს.მარგიშვილის მიერ 
გამოთქმულ თვალსაზრისს, რომ კოალიციის 
მიზანი სამშვილდე-ლორეს ტერიტორიების 
დაბრუნება და თბილისისა და განძის საამი-
როების საქართველოს სამეფოს ზეწოლისაგან 
გათავისუფლება იყო, მაგრამ არ ვეთანხმე-
ბით მეცნიერის მოსაზრებას, რომ კოალიცი-
ური ლაშქარი საქართველოში ორი მხრიდან 
აპირებდა შემოჭრას. თუმცა სრულიად ვი-
ზიარებთ მის დასკვნას, რომ „საქართველოს 
სამეფოს საზღვართან კონცენტრირებული 
არმია სტრატეგიულ საფრთხეს შეუქმნიდა 
სხვადასხვა რეგიონებს. მუსლიმები თბილისის 
მიდამოებიდან ერთდროულად დაემუქრებოდ-
ნენ როგორც კახეთსა და შიდა ქართლს, ასევე 
სამშვილდესა და სომხითს. ასეთი დისპოზი-
ციიდან მათ შეეძლოთ ერთდროული მარბი-
ელი ლაშქრობების ორგანიზება სხვადასხვა 
მიმართულებით”. ანუ ილ-ღაზისთვის სტრა-
ტეგიულად ყველაზე მომგებიანი იქნებოდა, 
პირველ ეტაპზე, თბილისში და მის სანახებში 
დაბანაკება. რაც შეეხება ს.მარგიშვილის შემ-
დგომ მსჯელობას, „სამხედრო თვალსაზრი-
სით ასეთი სტრატეგიული ამოცანა პირველ 
ეტაპზე არა ტერიტორიების დაკავებასა და 
ციხესიმაგრეთა აღებას გულისხმობდა, არა-
მედ მოწინააღმდეგის იძულებას, მისთვის არა-
ხელსაყრელ პირობებში ბრძოლის მიღებასა 
მისი ცოცხალი ძალის განადგურების მიზნით, 
რაც, როგორც ერთბაშად (ე.ი. გენერალური 
ბრძოლით), ასევე თანმიმდევრულად (ე.ი. მარ-
ბიელი ლაშქრობებით) შეიძლება განხორცი-
ელებულიყო”, ცოტა განსხვავებული მოსაზ-
რება გვაქვს. 

თბილისის, დმანისისა და განძის დაცვას 
მუსლიმები მხოლოდ ერთ შემთხვევაში შეძ-
ლებდნენ, თუ დავით მეფის სამხედრო პოტენ-
ციალს სერიოზულ დარტყმას მიაყენებდნენ. 
მარბიელი ლაშქრობებით 
ამის გაკეთება რთული იქ-
ნებოდა. უცნობ ქვეყანაში, 

პროზა

სიმაღლე
ნოველა

დიდგორის ბრძოლა
პარტიზანული ბრძოლის 
ტაქტიკით (ქართველებს 
შეეძლოთ ბრძოლის ასეთი 
ხერხი აერჩიათ) მოქმედი 

მოწინააღმდეგის განადგურება ძნელი ამოცა-
ნაა. ილ-ღაზს სამშვილდე, რუსთავი და თბი-
ლისი მახლობლად არსებული სხვა ციხეები 
რომც აეღო, ეს რეალურად ბევრს არაფერს 
ნიშნავდა. თუ ქართველთა სამხედრო ძალის 
თუნდაც ერთი დიდი ნაწილი არ განადგურდე-
ბოდა. ყოველთვის იქნებოდა საფრთხე, რომ 
კოალიციის წასვლის შემდეგ (ადრე თუ გვიან 
მას წასვლა მოუწევდა), დავით მეფე კვლავ 
დაიბრუნებდა ამ ციხეებს და ისევ შეუქმნიდა 
საფრთხეს მუსლიმთა მფლობელობას საქარ-
თველოს ამ ნაწილში. 

მართებულად წერდა ივ.შაიშმელაშვილი: 
„მათ ამჯამადაც შეეძლოთ ძველებურად 
აეღოთ თავი და პირდაპირ შედგომოდნენ ქარ-
თული პროვინციების რბევა-აოხრებას, რაც 
არც ისე დიდი ხნის წინათ მათი ველური ბრბო-
ების აღფრთოვანების უმთავრეს წყაროსა და 
ერთგვარ გასართობსაც კი წარმოადგენდა... 
ჯერ გზიდან უნდა ჩამოეშორებინათ ქართული 
სახელმწიფოს მკლავმაგარი გუშაგი – დავით 
აღმაშენებლის არმია, ე.ი. არმიას აუცილებ-
ლად უნდა შებმოდნენ და გაეტეხათ მისი ძლი-
ერება. ამიტომ გარკვეული აზრით მომავალი 

ბრძოლის ასპარეზის არჩევანი ქართველთა 
ხელში იყო.”

 ილ-ღაზი გამოცდილი სარდალი იყო და, 
ცხადია, ერჩივნა გენერალურ ბრძოლაში და-
ემარცხებინა ქართველები და მათი სამხედრო 
სიძლიერე გაეტეხა და შემდეგ მისდგომოდა 
ციხეებს. ამიტომ, სავარაუდოდ, ის უფრო იყო 
დაინტერესებული დიდი ბრძოლის გამართ-
ვაში, ვიდრე დავით აღმაშენებელი. რა თქმა 
უნდა, თუ ქართველები ბრძოლას არ მიიღებდ-
ნენ, თბილისთან დაბანაკებულ ილ-ღაზს შეეძ-
ლო მარბიელი რაზმები გაეშვა შიდა და ქვემო 
ქართლის, ასევე კახეთ-ჰერეთის მიმართულე-
ბით და ეს მხარეები აეოხრებინა. ისიც ცხადია, 
რომ ეს საქართველოს სამეფოს სერიოზულ 
ზიანს მიაყენებდა (მოსახლეობის განადგურე-
ბა, სახნავ-სათესი სავარგულების აოხრება და 
სხვ.). თუმცა მთავარი ამოცანა მაინც გადაუჭ-
რელი დარჩებოდა, ქართველთა სამხედრო 
ძალა არ განადგურდებოდა. შეიძლება პირიქი-
თაც მომხდარიყო, მარბიელი რაზმები ქართ-
ველებს ცალ-ცალკე დაემარცხებინათ.

კიდევ ერთხელ გავიმეორებთ, ჩვენ ვეთან-
ხმებით ს.მარგიშვილის თვალსაზრისს, რომ 
ილ-ღაზის მიზანი თბილისის, დმანისისა და 
განძის დაცვა იყო. ამისთვის კი ორი რამ უნდა 
გაკეთებულიყო: მუსლიმებს ქართველებისთ-
ვის ამ  რეგიონში მდებარე ციხესიმაგრეები 

უნდა წაერთმიათ და საქართველოს სამხედრო 
პოტენციალი სერიოზულად დაესუსტებინათ. 
სხვა საკითხია, როდის ერჩივნა ილ-ღაზს მთა-
ვარი ბრძოლის გამართვა, თბილისის სანახებ-
ში მოსვლის შემდეგ თუ მანამდე. აქ მხოლოდ 
ვარაუდის გამოთქმა შეიძლება და ორივე მო-
საზრებას არსებობის თანაბარი უფლება აქვს. 
ჩვენი აზრით, მუსლიმთათვის, ალბათ, გადამწ-
ყვეტი მნიშვნელობა არ ჰქონდა, ჯერ ციხესი-
მაგრეებს დაიკავებდნენ და მერე ბრძოლაში 
ქართველთა მხედრობას გაანადგურებდნენ, 
თუ ჯერ ბრძოლას გამართავდნენ და შემდეგ 
ციხესიმაგრეებს შემოეწყობოდენ. თუმცა არ-
ჩევანის შემთხევევაში ალბათ მეორე ვარიანტი 
ერჩივნათ.

გასათვალისწინებელია, რომ ილ-ღაზს 
მეგზურობას გაუწევდნენ თბილელ-დმანელი 
ვაჭრები, რომლებსაც კარგად ეცოდინებოდათ 
თბილისთან მისასვლელი გზები. 

რომელ გზას ურჩევდნენ მეგზურები მუს-
ლიმთა სარდალს და თავად ის რა მიმართულე-
ბას აირჩევდა? ამ კითხვაზე პასუხი მხოლოდ 
ვარაუდის სფეროს განეკუთვნება.

სავსებით სწორად შენიშნავდა 
ნ.ბერძენიშვილი: „ქუეყანა თრიალეთისანი” 
საქართველოს ისტორიულ წარსულში განსა-
კუთრებული მნიშვნელობის პროვინცია იყო. 
გეოგრაფიული ცენტრი, უმაღლესი ზეგანი, 

ოთხივე მხრით წყალგამყოფი ტერიტორია მის 
გარშემო მდებარე ქვეყნებს (ზემო, შიდა და 
ქვემო ქართლს) ბუნებრივად ჰყოფდა და აკავ-
შირებდა. გასაგებია თუ „ქუეყანა თრიალეთი-
სანი” – ეს ბუნებრივი გზასაყარი – უძველეს 
დროიდანვე გზებით დაიქსელა ... თრიალეთზე 
მიდიოდნენ სავაჭრო ქარავნები, ქართველ-
თა ლაშქარი და უცხო დამპყრობელნი ოთ-
ხივ მხრით ... თრიალეთს დგებიან ლაშქრით 
ქართველი თუ უცხო დამპყრობელნი, საიდა-
ნაც ოთხივ მხრით უმარჯვესი გზები მიდიან. 
თრიალეთს დადგა XI საუკუნის 60-იან წლებში 
ალფ-არსლანი. უმოკლეს ხანში აქედან მისმა 
მარბიელმა მთელი საქართველო მოიცვა. აქ 
იდგა 1124 წელს დავით აღმაშენებელი, აღ-
მოსავლეთით, სამხრეთით თუ დასავლეთით 
თურქთა წინააღმდეგ საბრძოლველად გამ-
ზადებული. აქედან ჩაატარა მან შესანიშნავი 
თავისი სისწრაფით საქართველოს ლაშქრის 
მობილიზაცია „წიგნები წუევისა მიმოდაისრ-
ბოლა და მესამესა დღესა სამოცდა (ათი) ათა-
სი მხედარი წინაშე უდგა.” ყოველივე ზემოთ 
თქმულიდან გამომდინარე, თრიალეთს მოსვ-
ლა სავსებით შესაძლებელია თავად ილ-ღაზის 
თავდაპირველი გეგმაც ყოფილიყო.

გაგრძელება იქნება

ჯემალ მეხრიშვილი

ცხოვრებაში თავის პირველ საყვარელს 
მომლოდინე კაცს შებოჭილობა ეტყობო-
და – ეს მათი მესამე შეხვედრა უნდა ყო-
ფილიყო! ეს ბინა უცხოეთში ხუთთვიანი 
ვიზით წასულ ამ ქალის დაქალს ეკუთვ-
ნოდა. ქმარმა არ მინახოსო, გასაღებების 
ასხმა კაცს მიანაბრა. ჰოდა, აქ ყველაფერი 
ისე ეუცხოებოდა, ჩამოჯდომასაც ვერ-
სად ახერხებდა. ერთ ადგილას ატუზული, 
უაზროდ გადაჰყურებდა დაგმანული სარ-
კმლიდან მოჩინარი შენობების უღიმღამო 
ხედს... თან აფორიაქებულ წარმოდგენაში 
მიმალულ-მომალული, ძირფესვიანი განახ-
ლების მიმანიშნებელი განცდები აორებდა 
– ამ ქალისადმი თანდათან ისეთი წრფელი 
გრძნობები უჩნდებოდა, რომ...

კარზე პაროლისებური მოკაკუნება 
გაისმა. ,,ის არის!” - გულაჩქლორებით 
გაევლო კაცს და კარისკენ გაესწრაფა. ის 
იყო! თმა ახლა ჟოლოსფრად შეეღება და 
ახლებურად დაეხვია, ხოლო ჩათიანი კაბა 
უფრო მიმზიდველს ხდიდა. ულიფტოდ 
ამოპარულმა ქალმა ზედა სართულების-
კენ ამავალი კიბის ჩამდუმარებულ საფე-
ხურებს თვალი ირმისებურად აავლო. მერე 
წინკარში შემოსვლისა და რკინის კარის 
უხმაუროდ მიხურვისთანავე კაცს თვალ-
ნადევნებივით მიეკონა და გაუნაზდა.

– მაპატიე, ძვირფასო, დაგვიანებისთ-
ვის, - საყვარელს ვნებიანად აუჩურჩულდა,  
– შინ ისეთი...

ხელგადახვეულნი შევიდნენ საძინე-
ბელში და ბუნებრივად განცალკევდნენ. 
სხვისმა მყუდრო საძინებელმა – წეღან 
მარტომყოფი კაცი რომ ხამუშობდა – ახლა 
სულ სხვანაირი მნიშვნელობა და მიმზიდ-
ველობა შეიძინა. ამის მიუხედავად, კაცი 
თითქოს განძრევას არც აპირებდა...

ქალს რაკი შეურაცხმყოფლად მოეჩ-
ვენა საყვარლის ამოუხსნელი დაყოვნება, 
,,თავისი” სკამი გაისწორა, საწოლს ქათქა-
თა საბნის პირი გადახადა და საკინძის ღი-
ლებს კლავიატურასავით შეეხო.

– მოიცა, – თავშეკავებით ჩაულაპარა-
კა კაცმა, – უნდა დაგელაპარაკო.

საკუთარი მოუთმენლობის გამომჟ-
ღავნებამ ქალს სახე აუმრიზა. ერთადერ-
თი გახსნილი ღილი ისევ შეიბნია და წარ-
ბები მოიმშვილდა. 

– დამელაპარაკო?!. რაზე უნდა დამე-
ლაპარაკო?

კაცი პასუხს უგვიანებდა – ეტყობა, 
ვერ გადაეწყვიტა, საიდან ან როგორ დაეწ-
ყო.

– შენმა ქმარმა ჩვენი ურთიერთობა 
რომ შეიტ...

– რას ამბობ! – ქალს უეცრად შემოახუ-
რა, – იმან ვერაფერი უნდა შეიტყოს!!!

– ჰო, მაგრამ...
– არავითარი ,,მაგრამ!” – ქალი უფრო 

და უფრო  ძრწუნდებოდა და თავის საყ-
ვარელს ახლა უკვე ისეთი თვალით შესც-
ქეროდა, როგორც რაღაც უბედურების 

მატარებელ უცხოს, – ის ვერაფერს გა-
იგებს!.. ან საიდან და როგორ უნდა გაი...

– მე აქ მარჩიელობას ვერ შევუდგები – 
გაგვიგებს თუ ვერ გაგვიგებს! – მშვიდად 
განმარტა კაცმა, – ამქვეყნად გაუგებარი 
არაფერი რჩება!.. ჰოდა, ყველაფერს რომ 
მიხვდეს და კაცურად მკითხოს, მე ვერა-
ფერს დავუმალავ და ამას არც შენ გირ-
ჩევ!.. ამიტომ ორივეს ერთნაირი პასუხი 
უნდა გვქონდეს!

– ხუმრობ თუ ჩემი გაგიჟება გადაგიწყ-
ვეტია?! – სულ აირია ქალი, – ეს რომ გა-
იგოს, არ მაცოცხლებს!.. მომკლავს!

– შენ ნუ გეშინია! – მოჭრით მიაგე-
ბა კაცმა, – მე ყველაფერს ისე ავუხსნი, 
უფრო ადამიანურად მოიქცევა!

– მაშ, როგორ არა! – ქალს ღაწვებზე 
სიწითლემ წამოჰკრა და ნაიძულევი შურ-
მაძიებელი მდედრივით უცებ რაღაც  უად-
გილოდ დაიმუქრა, – ის ჩემგან ამის ღირ-
სია!

– შეიძლება! – უმალ დაუყაბულდა კაცი 
და ჭოჭმანით განაგრძო, – მას კი ჩემთვის 
არაფერი დაუშავებია!.. პირიქით – ცოლი 
შევუცდინე და იმასაც კი მიკრძალავ, თუ 
გაიგო და მკითხა, კაცურად ავუხსნა და 
დავამშვიდო!

– ძვირფასო, იმას სიკვდილის მეტი ვე-
რაფერი დაამშვიდებს! – ქალს ისე შეუც-

მუკდა ტუჩები, თითქოს 
გონებასუსტ ბავშვს ეჩი-
ჩინებაო, – უფრო უარე-
სად გაგიჟდება!

– ეგ მე მომანდე! – 
ჯმუხად წათქვა კაცმა 
და თვალები უცნაურად 
ჩაენისლა, – აბა, დაუფიქ-
რდი: თავის აშკარა მიხ-
ვედრას ჩვენგან რომ ვერ 
დაიდასტურებს და დარ-
წმუნდება, ყველაფერს 
მიმალავენ და მასულე-
ლებენო, ვინ იცის, ამან 
მართლა რა შეიძლება 
ჩაადენინოს!..  არ შეგებ-
რალება?

– არ მესმის, შენ ის 
რაში გედარდება?!

– მე ჩემი ღირსება 
უფრო მადარდებს! – ჩა-
მარცვლით განუმარტა 
კაცმა, – თვალებში რომ 
ჩამხედოს და მკითხოს, 
ლაჩარივით ტყუილებს 
ვერ მივუკიბ-მოვუკიბავ  
და თავგზას უარესად 
ვერ ავურევ!

– ჩემო კარგო, რა 
გჭირს?! – ხმაატირებით 

ჩაუნიავა ქალმა, – ასე ვინ იქცევა?
– ასე რომ არ იქცევიან,  ქვეყანა მაგი-

ტომაცაა დაღუპული!
– რატო არა გჯერა ჩემი,  – ქალს წამუ-

წუმ ეცვლებოდა ფერი, – სხვა რომ არაფე-
რი – შინიდან ძაღლივით გამომაგდებს! ეს 
გინდა?

– გამოგაგდებს?! – კაცმა ქალს თვალი 
თანასწორულად გაუმართა, – მაშინ მე შე-
გირთავ!

– მართლა?!
– კაცურ სიტყვას გაძლევ!
ამგვარმა  პასუხმა ქალი უფრო დააფრ-

თხო.
– არა!.. ამ ასაკში ახალი ოჯახის შექმ-

ნა?!. უჰ!.. შვილები!.. ნათესაობა!.. სამსა-
ხური!.. მეზობლები!.. ვინ რას იტყვის?!. 
თანაც  შეჩვეული გარემო... სახლ-კარი... 
უბანი... ოჰ, არა!

– არადა, აბა, ქმარს რატომ ღალატობ?
ეტყობა, ქალი არ მოელოდა კითხვის 

ასე ჯიქურ შემოტრიალებას, თუმც დიდად 
არც დაბნეულა.

– შვილებს გეფიცები... ღმერთმა იმათი 
თავი დამიწყევლოს, თუ ტყვილს ვამბობ-
დე!.. – ცრემლმორეულ ქალს სიტყვები 
ყელში ეჩხირებოდა, – მის ხელში ერთი 
ტკბილი დღე არ მახსოვს – სულ ჭყივილ-
ყვირილი და დავიდარაბა!.. რაკი ის კაცი 

და თანაც ქმარია, ყველაფერში მართალია! 
ხოლო მე თუ ქალი და ცოლი ვარ, მაშა-
სადამე, ყველაფერში ვტყუივარ და სულ 
ხმაჩაწყვეტილი უნდა მიყოლიოს! მოკლედ, 
ისეთი დამთხვეულია, რომ... მაგრამ შენ 
ერთადერთი ხარ, ვისთანაც... ისიც!.. იქნე-
ბა არც ახლა უნდა გადამედგა ეს ნაბიჯი... 
მაგრამ ინგას წვეულებაზე და მერე ლო-
ვარდის ოჯახშიც ისე გამოირჩეოდი და-
ნარჩენი ერთფეროვანი მამაკაცებისაგან, 
რომ...

ქალმა უიმედოდ ამოიკვნესა.
– ეს რა ზნე სჭირთ ჩვენს კაცებს - 

ოღონდ ღვინო და სავსე სუფრა კი დაინა-
ხონ და მერე მორჩა!.. შენ კი ყველგან ისე 
ბუნებრივად გეჭირა თავი!.. სხვებივით 
არც სასმელ-საჭმელს ეძალებოდი!.. არც 
თვალების ბრიალით ცდილობდი რაღა-
ცის დამტკიცებას!.. გაკვირდებოდი და 
ვგრძნობდი, შენი ცქერა როგორ მამშვი-
დებდა და მიზიდავდა! თუმც თან გული 
მიკვნესოდა: ასეთი უბედური ბედისა 
როგორ ვიყავი... რა იქნებოდა, მეც ერთი 
ამისთანა შემხვედროდა - მეთქი!..

ქალმა მოულოდნელად სული გაინაბა.
– აი,  გულახდილად მითხარი – შენც 

ხომ ცდილობდი ჩემ მოხიბვლას?
– კი.
– ჰოდა!..
მსუბუქად ჩახუტებულნი, ერთმანეთს 

მუნჯებივით ეალერსებოდნენ. ძალ-ღონე 
ისევ კაცმა მოიკრიბა.

– ჰა, როგორ შევთანხმდეთ?
– აჰ, არავითარ შემთხვევაში!.. არა!!!
მძიმე დუმილი შავნისლივით ჩამოწვა.
– მაშინ ჩვენ შორის ყველაფერი დამ-

თავრებულია!
კაცმა ტყავისბუდიანი გასაღებების 

აცმა ტუმბოზე დაუდო, შუბლზე ეამბორა 
და გაუცხოებული ბინიდან საკეტის შეკა-
ვებული წკაპანით გაუჩინარდა.

* * *
ადგილზე გაქვავებული ქალი საწოლის 

ბოლოში მუხლმოკვეთილი დაეშვა... ყურში 
კარგა ხანს უშხუოდა კაცის ბოლო სიტყ-
ვები... ეჩვენბოდა, უხილავი შპრიცებით 
თითქოს სისხლსა და ტვინს აცლიდნენ!.. 
ერთ წერტილს დაშტერებით მისჩერებოდა 
და გამაბრუებელ საგონებელს თავს ვეღარ 
აღწევდა – თავისი ოცნების მამაკაცი ასე 
უცნაურად რატომ მოიქცა?!

,,ჩემს დამთხვეულ ქმარზე იმდენი 
ველაპარაკე, რომ, ალბათ, შეშინდა და! 
თუმც.. კრიჟანგია?! მაგრამ ჩემთან რა 
ეხარჯებოდა, არაფერი!.. ააა, საწყალი 
იასონისა არ იყოს, ალბათ, შებერტყილი 
ცოლისძმები ჰყავს და ისინი...” რას არ 
ვარაუდობდა თავტანდაკარგული ქალი, 
მაგრამ მან არ იცოდა ერთადერთი მიზე-
ზი: წუპაკი ცოლი გამორჩეულ შემოქმედს 
ვიღაც-ვიღაცეებთან ურცხვად ღალატობ-
და და ეს მათი სტუდენტი ქალ-ვაჟის გარ-
და მთელი ექვსსადარბაზოიანი კორპუსის 
ყველა მობინადრემ იცოდა.

პოეზია

გივი ნემსაძე

ნუ დამაჯერებ

დრომ თავისი ქნა, რეალობას ფიქრი ვარჩიე,
ტკივილით უფრო ბევრნი დავრჩით ზეცის ქვეშეთში.
ნუ დამაჯერებ, რომ სიყვარულს დამივაქცინებ,
ნუ გაიფიქრებ, რომ არასდროს აღარ შევხვდებით.

რომ დისტანცია მორალურად დავიკანონეთ,
რომ ცათამბრჯენებს აღარ ესმით ღრუბლის წუხულის.
რომ მზის სხივები შეუხებლად აღარ გვათბობენ,
რომ არ გიყვარვარ და სიზმარი იყო წუხელის.

რომ პოეზია ფურცლებიდან აღარ არსებობს,
რომ უსიცოცხლოდ გადარჩენილ ზამბახებს ვგავართ.
რომ ბავშვობაში ცისარტყელით აღარ გავერთოთ,
რომ აფსურდია სურვილები და ფრთების გაშლაც.

კანონდარღვევად ჩაგვეთვლება და გაგვწირავენ,
დაგვიტოვებენ უმოქმედო ატარექსიას.
რომ არასოდეს მიგვიშვებენ იმ ადგილამდე,
სადაც სიმართლე იმარჯვებს და სადაც ღმერთია.

რომ ერთი მხრიდან დაგვითვლიან მოვალეობებს,
რომ სხვა უფლება ჩვენს უფლებებს თავზე აბიჯებს.
და ნუ მეტყვი რომ ამ განთიადს ტყვილა ველოდე,
რომ აზრი არ აქვს ვაზით ხელში ნინოს ნაბიჯებს.

რომ აქ დასრულდა ყველაფერი და ბავშვობიდან
გადევნილები დაბრუნებას აღარ ვაპირებთ.
ნუ დამაჯერებ, რომ რაც იყო არცკი ყოფილა,
რომ სიყვარულით ვეღარასდროს გამომაფხიზლებ.

EL MariaChi

მუსიკა, ნოტები, დო, რე, მი,
სონეტი, როიალ კლაიდოს.
ვინ არის ტოსკანინ შემდეგი,
თქვენს წინ რომ ხელჯოხი აიღოს.

ვალტორნა, ტრომბონი, ფაგოტი,
და უფრო შეშლილთა სამყარო.
გამოდით, გამოდით, გამოდით,
ზეციდან Sonneto ვახაროთ.

ღრუბლები და წვიმის ორკესტრი,
დანანამ, დანანამ, დანანამ.
ფოთლების ტანგოთი მოვედით,
ქარმა რომ ქუჩებში გაფანტა.

გიტარა, ჰობოი, ფლეიტა,
კედლებზე ნაკაწრი ნოტები.
სიგიჟით სიგიჟეს დღეიდან,
საგიჟეთს გიჟივით ვშორდები.

როსინი, შოპენი, ჰენდელი,
ვაგნერი, მოცარტი, ვივალდი.
ქედს ვიხრი, ოდესმე შევხვდებით,
ღმერთმანი ოდესღაც მიყვარდით.

adios, შედევრებს მოველი,
ნერვებზე ვუკრავ რომ გავერთო.
ნოტები, მუსიკა ნოველის,
გნებდებით, გნებდებით მაესტრო.

  - წერილი უთბილისო მეგობარს 
(ნაკლებად თბილი ღამე)

(გეძღვნება შენ)

ღამეა უაზრო, სიჩუმის დროშები ავწიოთ,
ვზივარ  და ლამპიონს ვუყურებ შენეულ თვალებით.
ძალიან რთული და არც ისე ცხელია აგვისტო,
ძალიან მოკლე და ყინულზე გამღვალი ალერსის.

ვისუნთქავ თუთუნს და გონებას მიკეთებს “bob marley”,
დროდადრო გადასვლა მინდება ამაო ჭკუიდან.
სიგიჟის ზღვარზე ვარ, დღენაკლულ თებერვლის ქომაგი,
გაფრენა კი არა, – მიწიდან გაქცევა მომინდა.

ღამეა უძირო და გათენებები შორია,
ლანდებში ჩემივე შეშლილი სამყარო ვიცანი.
ისეთი მძიმეა ნაბიჯი, თითქოს და ომიდან 
ვბრუნდები სახლში და გულში მაქვს ჩემივე ისარი.

არც ისე თბილია, როგორც მე მეგონა სამყარო,
ვერ მიტანს აწმყო და ამინდზე კიდია ლექსებიც,
არ ვცდილობ გული რომ ღრმა ამოსუნთქვებით გავათბო,
მე უკვე სიცივეს სიკვდილის სიცივით ვეჩვევი.

გზებიც და ქუჩებიც, ქარებიც სახელებს იცვლიან,
მიდის და ბრუნდება მოდაც და პირქუში ამინდიც.
არ გამიკვირდება ხვალვე რომ დამწურონ სისხლისგან,
ჩვენს გავლილს სხვა მაინც, ვერავინ ვერასდროს გაივლის.

ღამეა უძირო, ვეწევი და ვუსმენ „bob marluy”–ს,
ღამეა მკვდარი და სიჩუმის დროშები ავწიოთ.
მე ისევ შეგხვდები, მარტის და თებერვლის ქომაგი,
მშვიდობით, მშვიდობით, მშვიდობით, ,,adios amigo”.

დღეს თუ არა...
საუცხოოა, მეჩვენება გასვლა სახლიდან,
გარდასახვების არ სურვილი არ ამცდა – არამც.
დღის სატანჯველად რეალობის განცდას ავიტან
და, რა თქმა უნდა, ქუჩებიდან მესვრიან ტალახს.
და უსასრულოდ ღამეების თენება გზაზე,
ქალაქში სადაც ქარია და სურნელი ქუჩის,
რატომღაც ძალზედ უსუსრად წაერთვათ ქალებს
ბავშვები, 
სადაც განუწყვეტლივ ფიქრობენ 
ფულზე,
სიმდიდრეზე, 
მაღალ „ჯიპებზე”.
ვისი ჩოხელი?! ვინ მუხრანი?! ვისი ოთარი?!
მე მომიტევეთ: ყველაფერი ვნახე სიზმარში,
ჩემივე სულში ერთადერთი ღმერთი მოვკალი.
მეც ვკვდები ახლა, ნუნებიდან სისხლ დაწრეტილი
და ბოლო ღერი აფხაზური სიგარეტისგან.
მაცოფებს დღესაც თეთრი დუმა (სველი წერტილი),
რომ ჩემი მიწა იზომება სხვისი ქვეყნიდან.
და მახატია აღშფოთებაც, სოლიდარობაც,
რომ, თურმე, ვიღაც სავარძლიდან ჩემსას განიცდის.
და მე, რომელიც დახეული „ტუფლით” დავდივარ
და შენ, რომელმაც, სად წახვიდე ისიც არ იცი,..
ვზივართ და ვფიქრობთ, რომ დროება წარმავალია,
რომ, თურმე, აღმართს დაღმართის აქვს სადღაც მირაჟი.

სინამდვილეში ყველა ვხვდებით, ვმალავთ ძალიან
    კარგად,
უბრალოდ, ციფრები ვართ ხმების სიაში.
მომავლის რწმენას გაუმარჯოს! ლიბრს ვემიჯნებით
და სიცოცხლიდან სიკვდილამდე ფიქრებს ვაგროვებთ,
ერთხანს ვიყვირებთ, რომ ერთნი ვართ, არ დავიშლებით,
მერე ნელ-ნელა დავივიწყებთ მიზანს და, გროშებს
დავუწყებთ დევნას გაფხეკილი ყულაბის ძირში,
გახეხილ პერანგს თეთრის ნაცვლად წითლად 
    შევღებავთ.
დავჯდებით მერე შვილებთან და თავდახრით ვიტყვით,
რომ კი არ შევცდით, ჩვენ, უბრალოდ, ასე გვეწერა.
და ქუჩა-ქუჩა სტვენის ხმაზე ჩუმი ჰანგებით,
სათქმელს და ნაფიქრს, – რეალობის წუთებს გვაშორებს,
ქალაქში სადაც გარყვნილებით ყარან კაცები
უტიფრობისგან ყელის გაჭმას რომ მოგანდომებს.

და ვყიდოთ სისხლით, სანამ ერი გადარჯულდება,
მიწა, რომელიც ჩვენს წინაპრებს დაუშანთიათ,
გასვლა სახლიდან, დაბრუნება, არ დაბრუნება,
სად ერეკლე და სად Michel–ი (რა შუაშია)..

და დღეს თუ არა, ხვალ უთუოდ მოვლენ 
    ჩვენამდეც,
მოგვკლავენ უფრო ტალახში და უფრო ნაწვიმზე.
და მე ცრემლებით ჩამაცმევენ ახალ ფეხსაცმელს
და შენც უსიტყვოდ განიშნებენ საით წახვიდე.

შენ

სიშორეს თითქოს ტკივილის ესმის
და ცრემლის ფიქრით გამოღვიძებას.
და როგორც თოვლი თებერვლის თვეში,
ძალა არა აქვს ჩემს გაღიმებას.

შემომიტიეს უშენოდ, ვიცი,
შემზარავია ამის ატანა.
ისეთი, როგორც გაჭრილი თითის
ბავშვის პირველი სისხლის დანახვა.

წვიმების მოთქმას დააკლდა წვეთი,
სამყაროს სრული გაფხიზლებისთვის.
ამდენად, ისეთ ჯოჯოხეთს შევხვდი,
რომ გრძნობებს ვწირავ გაშვილებისთვის.

და ფიცი შენი მწამს და მაკვირვებს,
როგორ იმატებს სითბო სიშორის.
ღრუბელი, როგორც ზეცის კარიბჭე,
პაიკებს წირავს წვიმის მირონით.

და, რა თქმა უნდა, მე და შენს შორის.
ახალი ფიქრის პულსი იწყება.
და როგორც მარტში მუხლამდე თოვლი,
ჩემი დანახვაც გაგიკვირდება.

თხოვნა
(შენ)

რა საჭიროა დეპრესიით თავის მართლება,
როცა მარტივად შეგიძლია იყო მართალი.
გახსოვდეს, ყველა აცრემლება უკან დაგყვება
და რაც დრო გავა წარსულივით დაგასამარებს.

არ დაიჭირვო არასოდეს ფიცით მტკიცება
და თუ არ სჯერათ, დაჯერებას ნურც შეეცდები.
ადრე თუ გვიან განმარტება გაგიჭირდება,
შენი სიტყვების, შენი გრძნობის, შენი ქცევების.

ნუ გახსნი გულს და ნურც ნურავის მისცემ უფლებას,
ჩაგიძვრეს შიგ და ჩაგითესოს ფუჭი იმედი.
იცოდე, მერე ყველაფერი გაგირთულდება,
უკუსვლით იმ გზას გამოივლი რითიც მიხვედი.

არ მოიხიბლო დახატული ფუფუნენებით,
არ მოგატყუონ ზღაპრებმა და ტაშის ფილმებმა.
რაც უნდა მოხდეს,  წამოდექი, ნუ დანებდები,
შენს ტკივილს მაინც სხვა ვერავინ შეეჭიდება.

და თუ დაგცინეს, მიგატოვეს, არასდროს შეცდე,
არ შეეხვეწო, მოგკითხავენ ყველა საქციელს.
იყო დრო, როცა, მეც მატკინეს გული და შემდეგ,
ყველა ტკივილი სიძლიერედ გადავაქციე.

ნახ. მანჩო ელიზარაშვილისა

გაგრძელება გვ.7  

პრობლემა

პლანეტის უმძაფრესი მრავალმხ-
რივ განვითარებული თანამედროვე-
ობა, თავისი მეცნიერულ-ტექნიკური 
საოცრებებით, ძველი კოლხური ცი-
ვილიზაციიდან აღმოცენდა. იმ უპირ-
ველესიდან განვითარდა პრაქტიკუ-
ლად და, სამწუხაროდ, იქვე სატანა 
ჩაერთო, მანდვე, როგორც ყველგან 
და ყოველთვის, ღმერთ-კოსმოსმა, 
მეტალურგიული მცირე კოლხურ-არ-
ქაული ღუმელით ადამის მოდგმას 
სამუდამოდ აღმავალი დიდებისაკენ 
გაუკაფა გზა. სავარაუდოა, მაგ მცირე 
მიწის ამოქვაბულმა, რომელიც ცეცხ-
ლგამძლე ქვის ფილებით იყო ჩაწყო-
ბილი, იქიდან ამოდნობილმა მეტალმა, 
რკინამ და მისგან გადასუფთავებულ-
მა ფოლადმა, გამოჭრა კაცობრიობის 
ერთ-ერთი საოცრება სფინქსი, დაამუ-
შავა პირამიდები, ეგვიპტური შეუდა-
რებელი მუქი ცისფერი ქანდაკებები-
ბიუსტები და ანტიკის საკვირველე-
ბანი, ფოლადის საჭრეთლებმა გამო-
თალა შედევრი – ვენერა მილოსელი, 
მოვლენა ნიკეა და ისევ გენიალური 
აწ კაცთათვის მიუღწეველი ფიდიასის 
ქვაში ღმერთად ქცეული ქანდაკებები.

კაცობრიობის მთავარი მეცნი-
ერულ-ტექნიკური კარკასი, უძველესი 
კოლხურ-ქართული მცირე მეტალურ-
გიული ღუმელი, ათასწლოვანი ნა-
ბიჯ-ნაბიჯ განვითარებაა, რომელმაც 
შემზარავი ატომური და წყალბადის 
ბომბამდის ააღწია. მერმე სამშვიდობო 
თანამგზავრი მთვარეზე დაჯდა, მშვიდ 
პლანეტაზე... მაგ მხცოვან წინაპარ 
მეტალისაგან დამზადებული ხმლები, 
საუბედუროდ, ათასობით წელს ადა-
მიანებს ხოცავდნენ ან მუდმივი სანდო 
დაცვა იყო მათი: ამ დროს სატანა, ბნე-
ლით მოცული, ფოლადის ნემსზე იჯდა 
და კბილღოჯებიანი ხარხარებდა, 
კოსმიური უმთავრესი შეგნება კი გაკ-
ვირვებული შეჰყურებდა ყოველივეს. 
უძველესი კოლხური მეტალურგიის 
აღმოჩენით ადამიანმა თანმიმდევრო-
ბით შეაიარაღა და გააძლიერა თავისი 
ბუნებრივი, ბოროტი და კეთილი თვი-
სებები, რომლის ამოუძირკვავი ფესვე-
ბი სამყაროს და უახლოესი კოსმოსის 
ნიადაგზეა გაბნეული...

თანამედროვენო, დრო დაგვიდგა 
მნიშვნელოვანი, რათა ხელი შევუწ-
ყოთ მადლმოსილ დიდ პიროვნებას, 
როგორიც ბრძანდება ბატონი ნიაზ 
ბოლქვაძე. უანგარო მეცადინეობით 
პლანეტის უპირველესი ცივილიზა-
ციის საწყის-ნიმუშ-ექსპონატს თავის 
თავზე მეტად რომ უფრთხილდება და 
ამ რაინდული გზით საქართველოს 
მარადიულად აძლიერებს; რომელიც, 
თავისთავად, დედამიწის ისტორიის და 
ცივილიზაციის სათავეა.

რომ არ ყოფილიყო რკინა-ფოლა-
დი, ადამიანო – გენიავ დიდი ხელოვ-
ნებისა, რითი შექმნიდი სფინქსს? ან 
პრაქსიტელის აფროდიტეს შედევრ 
ქანდაკებას? ოქროს, ვერცხლის, ბრინ-
ჯაოს თუ ფერადი კაჟის ქვის საჭრე-
თელიდან?! არ გაგეცინოს აზრთ მეეჭ-
ვევ, ამდაგვარ თამამ შედარებებზე 
ან ჰიპოთეზებ-წარმოსახვებზე. ასევე 
უნდა ითქვას, – რითი გამოჭრიდი 
კლდეებზე ულამაზეს სალოცავ დარ-
ბაზებს და სხვადასხვა დანიშნულების 
ოთახებს, საუკუნეებში ბერ-მონაზონ-
თა სენაკებს? მიკვირს!..

ჩვენ, ქართველებს, კოსმოს-
ღვთის ბოძებით დღემდე შემოგვრჩა 
მცირე ღუმელ-მეტალურგიული საოც-
რებანი. შესაძლოა მიუვალი ტყეები 
ინახავდა მაგ-წარსულის სასწაულს 
ან კლდოვანი მთები: ვინ იცის, ეკალ-
ბარდები საუკუნეების განმავლობაში 
როგორ ავიწროვებდა, მაგრამ ამჟამად 
გამოუჩნდა პატრონ-მომვლელნი... და-
უჯერებელია, რომ არ ყოფილიყო სხვა 
ადგილებში უფრო ძლიერი ღუმელები, 
განსაკუთრებით ვანის სიახლოვეს, 
საჩხერის, კერძოდ, საირხეს, ქუთა-
ისის, ჩხოროწყუს, წალენჯიხის, მარტ-
ვილის მიწებზე, მაგრამ ადამიანებმა 
მილიონჯერ გადახნეს ის ადგილები 
და ვაზი გააშენეს, ან სოფლის მეურ-
ნეობის სხვა კულტურები; მტერმა 
მრავალჯერ ითარეშა, ხოლო რაც აღ-
მოჩენილ იქნა, კოლხური კულტურის 
ნიმუშ-შედევრები, აწ შემორჩნილ-გა-
დარჩენილი მუდმივი სურათი კაცობ-
რიობის უპირველესი და თანმიმდევ-
რობითი ცივილიზაციისა, გახლავთ 
ჩაქვის რკინის სადნობი სახელოსნო, 
რომელიც წარმოადგენს პლანეტა-
ზე მცხოვრებ ადამიანთა ევოლუცი-
ური განვითარების ჭიპს და მომავალ 
ათასწლეულში მრავალ აღმსარებლო-
ბებსაც რომ დააბერებს, რათა უხანო 
კოსმოსის თვალგენიალობაა სხივებმ-
ფრქვეველი... 

ბედად, მიწამ მადლიანმა, შემოგ-
ვინახა თავის მშვიდ სიღრმეებში. ამ 
სახის პატრონობა რომ არა, მათი ნა-
სახიც არ იქნებოდა ამქვეყნად, ხოლო 
ჩაქვის მეტალურგიის ღუმელები მარ-
თლაც უფალ-კოსმოსმა გვიბოძა. უეჭ-
ველია, როგორც კაცობრიობის უამრა-
ვი და უპირველესი მიღწევა, კერძოდ 

კოლხებისა, ესენიც დაკარგულთა 
სიაში აღმოჩნდებოდა. ძველთაძველი, 
უფრო დიდი ღუმელები მიწამ შთანთ-
ქა.

ალბათ, ძველი ეგვიპტის სამხედ-
რო შეიარაღება, შუმერების, ქალდე-
ველების, ხეთების, ბაბილონელების, 
ძველი ებრაელების, სპარსელების, ინ-
დოელების, ჩინელების, ტიბეტელების, 
ყოველივე კოლხური უძველესი ცივი-
ლიზაციის – მეტალურგიის შედეგ-წყა-
ლობა იყო და, მე მგონია, ისტორიულ 
მოვლენათა აზრებით თუ გადავხე-
დავთ, უთუოდ ექვსი ათას წელსაც 
სცდება. ეს საოცრება, ერთდროულად, 
უცბად, ია-იას ყვავილივით ხომ არ აღ-
მოცენდებოდა. რა თქმა უნდა, მას წინ 
უდევს მრავალი საუკუნე, დღეს ელ-
ვის სისწრაფით თუ ვითარდება კულ-
ტურა-ცივილიზაცია, უძველესში იგი 
ნელი ტემპით, მთვარის სვლასავით 
შეუმჩნევლად მოედინებოდა, ურთუ-
ლესი წარსული შორეულში რჩებოდა. 
ჩვენ მხოლოდ კოლხურ-ქართულ ცი-
ვილიზაციასთან კი არ გვაქვს შეხება, 
არამედ ყოველივე ხომ კაცობრიობის 
წარსულის, გონების და აზრთა ძარღ-
ვია მარადიული სვლით.

„გამოჩენილი ბერძნები სწავლობ-
დნენ კოლხებისგან”. კარლო როტერი.

თითქმის ყველა ხალხი ვალდებუ-
ლია ამ საოცრება საწყის ისტორიულს 
თვალი მიადევნოს და მეცნიერულად 
მრავალმხრივ შეისწავლოს და გაა-
ანალიზოს რეალური ფაქტი, მიწი-
ერი მასალა, თემა. არქეოლოგიური 
მტკიცებულება სახეზეა და არ უნდა 
დავაბრმავოთ პლანეტის წარსული, 
შორეული, დღევანდელი და მომავლის 
წარმოუდგენელი კოსმიური სახის ცი-
ვილიზაციისა, ვარსკვლავეთს ადამი-
ანი ვერასოდეს ვერ გაუსწრებს, რათა 
სამყაროს უხილაობა უსასრულოდ 
მდიდარია და მას ბოლომდე თეორი-
ულადაც ვერასოდეს ვერ ამოხაპავს, 
მაგრამ უსასრულობის გზას მარადის 
გაჰყვება გონებას შეძლებისდაგვა-
რად. პლანეტის პირველი ცივილიზა-
ციის ბავშვობა-ყრმობა თვალწინაა, 
ქართული საოცრება არ მივუგდოთ 
ყველაფრისყლაპია ჯიუტ ქვეყნებს. 
ნუ მოვერიდებით ზოგიერთთა მცდარ 
დიპლომატიას უძველესი კოლხური 
ცივილიზაციის მიმართ, ის უცილოდ 
ჩვენია, კოლხურ-იბერიულ-ქართულია 
და არ დავზოგოთ მცირედი მაინც; 
ქვეყნიური სიამაყე-საკვირველება 
მეცნიერულად შევუნარჩუნოთ საქარ-
თველოს და კაცობრიობას. როგორც 
მოგახსენეთ, ამ უდიდესის შენახვა-
კონსერვაციისთვის სრულიად ცოტაა 
საჭირო და ცივილურად გადავარ-
ჩინოთ ღვთისაგან ჩვენამდე მორთ-
მეული ისტორიულ-კაცობრიული 
ცივილიზაციის პირველსაწყისები და 
სიამაყით ისევ გავიხსენოთ გენიალუ-
რი მოაზროვნის ჰეგელის სიტყვები: 
„კოლხეთის უძველესი მიწიდან იწყება 
კაცობრიობის ცივილიზაციის პროგ-

რესი”; „როცა სასწაული ხდება, მუხ-
ლის მოყრის არ უნდა გრცხვენოდეს” 
(ტაქსილი).

ანალიზიდან გამომდინარე, მინდა 
დავიჯერო, უძველესი კოლხეთის მოვ-
ლენა ყოვლად აუცილებელმა საერ-
თაშორისო ცივილიზაციამ ამერიკისა 
და ავსტრალიის კონტინენტებამდე 

ჩააღწია ისე, როგორც იესო ქრისტეს 
ღვთიურმა მოძღვრებამ (ფაქტი მედი-
ცინაა). მერმე რკინა-ფოლადის უძვე-
ლესი მეტალურგიიდან განვითარების 
მოყოლილ კბილებამდის შეიარაღე-
ბულმა ხალხმა, ჩვენი წელთაღრიცხ-
ვის ათას-ექვსასიან წლებში, თოფ-რე-
ვოლვერებით, ანუ ცეცხლმსროლე-
ლი იარაღებით და რკინის მკვეთავი 
ხმლებით აღჭურვილმა, უზნეო ევრო-
პელებმა დაიპყრეს და მათგან ითქვა, 
–  ახალი კონტინენტი აღმოვაჩინეთო. 
რა თქმა უნდა, პირიქით კი იყო! ადგი-
ლობრივმა დამხვდურებმა აღმოაჩი-
ნეს მომხვდური კოლონიზატორები, 
რომლებმაც დემაგოგიურად ამერიკად 
შერაცხეს უძველესი კოსმიური მიწა 
ვარსკვლავეთისა. მრავალთაგან ტან-
ჯული კოლხეთის ისტორიისა არ იყოს: 
თუმცა რომელი ერთი არაა დედამი-
წაზე გაწამებული? ვისი აღმოსაჩენი 
იყო მზის ქვეშეთში გასხივოსნებული 
აცტეკებისა და მაიას იგავმიუწვდომე-
ლი კულტურა-ცივილიზაციის ხალხი, 
რომლითაც თავიანთ კანონზომიერ 
განვითარებას ფლობდნენ. პირიქით, 
ტლანქი გონების დამპყრობნი, ვარს-
კვლავეთურ ხედვა-აზროვნებას აზი-
არეს და მაინც ბოლომდის ვერა... 
მართლაც რომ ბევრი  საკვირველებაა 
ამქვეყნად, მგონი, ბევრად აჯობებდა, 
მათ რომ ეთქვათ, ავად ვეახლეთ ზე-
ციური შეგნებისა და სივრცობრივი 
კანონების ქვეყანას...

უძველესი კოლხური ცივილიზა-
ციის უპირველეს სათავე-განვითა-
რებამ და მისმა უხილავმა ატომგულ-
მოლეკულურმა თუ მრავალ შენაერთ-
რკინა-ფოლად ნაწილებ ნიმუშებმა, 
როგორც მოგახსენეთ, ადამიანთან 
ერთად მთვარეზე გაისეირნა, მერმე 
თანამგზავრი პლანეტა ვენერას ეახ-
ლა. კოსმიური ხომალდები თუ თანამ-
გზავრები დაფრინავენ დღენიადაგ 
ვარსკვლავეთურ სივრცეში და მაგ 
ღუმელ უდიდეს მეცნიერულ იდუმა-
ლებამ ატომამდე მიიყვანა კაცობრი-
ობა. ადამიანი, რამდენადაც კეთილია, 
იმდენადვე, თუ მეტი არა, ბოროტია 
და სრულიად განსხვავებით ასხივებს 
მეორე იდუმალ მხარეს. არსებულ 
უპირველესმა უფალ-კოსმიურმა უძ-
ველესმა კოლხურმა ცივილიზაციამ, 
რკინა-ფოლადის ღუმელებმა სამუდა-
მოდ და მძიმედ შეაიარაღა კაცობრი-
ობა. ამჟამად ისევ უფალი და ზეციურ-
ვარსკვლავეთური აზროვნებაა ჩვენი 
მხსნელი. ასევე დრო დადგა, საგანგე-
ბოდ გავუფრთხილდეთ მოლეკულურ 
უხილაობას და მის მიუწვდომელ იდუ-
მალებას, რომელიც ხილულ-მატერი-
აზე ბევრად ძლიერია.

როგორც ითქვა, ოდინდელმა 
კოლხურმა მეტალურგიის ღუმელებ-
მა დროთა ჟამს ისე შეაიარაღა ადამის 
მოდგმა, რომ მომავალში მოლეკულე-
ბის მრავალ სახეობას თავის ბუდე-
ებიდან ამოყრის და ვინ იცის, შედე-
გად რას მოგვიტანს, – უბედურებას 

თუ ბედნიერებას: აუცილებელი კია 
მჭიდრო კავშირში ვიყოთ ღმერთ-კოს-
მოსთან, უსასრულო სამყაროსთან და 
გადავრჩებით...

უფალმა რომ იხილა კაენის მოდგ-
მის უკეთურობა, შეწუხდა, ეს რა მო-
მივიდა, რატომ გავაჩინე ადამიანიო 
(ბიბლია). უთუოდ ეგ აზრები დაიწერა 

პლანეტაზე მხოლოდ რკინის აღმოჩე-
ნის შემდეგ, რადგან ადამიანები რკი-
ნას და ფოლადს უფრო მეტად ბორო-
ტი მიზნებისთვის იყენებს. რაც უსას-
რულოდ გრძელდება და, სამწუხაროდ, 
უფრო გამძვინვარებით...   ატომურმა 
ძალამ ხომ კატასტროფა შექმნა პლა-

ნეტაზე და ვინ იცის, მომავალში რას 
ჩაიდენს, უფლის მიერ ეჭვმიტანილი 
თუ შერისხული ვითომ გონიერი არ-
სება.

„უცილოდ ყოველივე უძველესი 
კოლხური პირველადი მეტალურგიის 
ათასწლოვანი ეტაპობრივი განვითა-
რების შედეგია, რომელიც გრძელდე-
ბა უსასრულოდ და რკინა-ფოლადის 
იდუმალი ძაფებით იქარგება..”

მთავარ ძალადმოქმედება კოსმოს-
ში ბოროტი და კეთილი სხივ-მაგნიტია, 
რენტგენული და უხილავი ენერგიათა 
ფორიაქია ქვეყნიერებაში, ასევე იქვე 
სიკეთის, მშვენიერების და ღვთივ ზე-
ციური სიყვარულია. ყოველივე ესენი 
თანაბრადაა განფენილი უსასრულო-
ბაში – კოსმოსში და უახლოეს ჩვენი 
მზის სისტემაშია. ადამიანი ხომ მიახ-
ლოებითი განმეორებაა ზესამყაროს 
თვისებებისა და ხილულ-უხილავი 
ირგვლივობისა. ამიტომ ვერავითა-
რი ძალა ვერ შეცვლის მას, მხოლოდ 
ჯანსაღი, ვარსკვლავეთს შერწყმული 
რელიგიური კონტროლი და მისგან 
ყოველთა სულიერი წმიდა შინაგანი 
მოთხოვნილებანი თუ შეანელებს, ანუ 
ღრმა ნებისმიერი რწმენის წესრიგ-კა-
ნონ-კონსტიტუცია რომ არა, ადამიანი 
უკონტროლო ცივილიზაციისაგან გან-
წირული იქნებოდა. 

უძველესმა კოლხურმა მეტა-
ლურგია-ცივილიზაციამ, გარკვეული 
დროის შემდეგ, ბიბლიაც ხომ გააღი-
ზიანა, ანუ უძველესი კოლხეთის რკი-
ნა-ფოლადმა რელიგიური იდეოლოგია 
ახლებურად განაწყო და შეამზადა 
ურთულესი რწმენის თემატიკისათვის: 
რისი მომსწრეც გახდა უფალი და შო-
რეული წარსულის ორმხრივი ადამი-
ანი...

ჯანსაღი აზრი და წარმოსახვითი 
სიბრძნე, რომელიც კოსმიური ღვთის-
მიერობაა, საკმაოდაა შეზავებული 
ადამიანთან და მისი მტკიცე უძლიერე-
სი გავლენაა. აი, უშუალო გადამრჩენე-

ლი, რომელსაც ზოგჯერ ფანატიკოსე-
ბი, ფსიქოპათები და ბოროტნი არღ-
ვევენ ამ უფლისმიერ საერთაშორისო 
ოქროს ნორმებს. ეს ხდება როგორც 
ჩვეულებრივ პიროვნებებში, ასევე პო-
ლიტიკოსებში, სამწუხაროდ და, მეც-
ნიერებაშიც. დიდი სწავლება-ძიებაც 
ხომ ორადაა გაყოფილი – ბოროტი და 
კეთილი მიღწევა-ქმედებებით. ვარსკვ-
ლავეთური დარგი იმდენად ძლიერია, 
მის უსაზღვრო ბოროტებას შეუძლია 
ქვეყანა დააქციოს და პლანეტა ფიზი-
კურადაც გაანადგუროს, მისგან მო-
სულმა სიკეთემ კი – ააყვავოს. აქაც 
ისევ უნდა გვიხსნას ქვეყნიერების გამ-
რიგე რელიგიამ, რწმენამ, აზროვნების 
კონტროლმა, რომელიც მოედინება 
კოსმიური ჯანსაღი ფორმებით – სიკე-
თე-სიყვარულით, რომელიც მრავლად 
მოიპოვება უმდიდრეს სამყაროში. 
ყველგან მქროლავი ეს ჯადო-სიმდიდ-
რე პლანეტის ცივილიზაციის შესადარ 
რწმენით წესრიგს მუდამჟამს უგზავ-
ნის დედამიწას და მარად უწყვეტია, 
ამოუწურავი დინებით კოსმიური უძი-
რო აუზიდან...

ამ მხრივ მრავალსახოვან ფერა-
დია უმდიდრესი სივრცის სავსეობა, 
მხოლოდ ბედი და ჯანსაღი გონება 
სჭირდება მის ათვისებას, ეშმაკის მო-
წოდებები და შემსრულებლები უნდა 
განიდევნოს ზეკეთილი ძალებისაგან...

ისევ ვეახლოთ სანატრელ სიმარ-
თლეს: განა გამოჩენილი ადამიანების 
საფლავები, ერი და ქვეყნის დიდების 
მუზეუმ-ძეგლები არაა! თავის დროს 
მათ ხომ შექმნეს უკვდავი კულტურა-
ცივილიზაცია და ღვთივ-კოსმიური ხე-
ლოვნება. მათგან რამდენიმე მოვიხსე-
ნიოთ – წმინდა ნინოს განსასვენებელი 
ბოდბეში, მოციქულ სვიმონ კანანელის 
საფლავი ბიჭვინთის ეკლესიაში, მოცი-
ქულ მატათას დაკარგული მიწა-ბინა, 
სადღაც ციხეგოჯის მიდამოებში, აიეტ 
და გუბაზ მეფეების საფლავთ ათასწ-
ლეული ბუნდოვანება. კოლხეთმა ხომ 
მსოფლიო მედიცინის მარადიული სიმ-

ბოლოს შემქმნელი მედეა საფლავი-
ანად დაკარგა, ანუ უცხოელებმა გააქ-
რეს; დავით აღმაშენებლის, კონსტან-
ტინე არსაკიძის საფლავები? უფრო 
ჩვენ რომ გვეძებს... ერეკლე მეფის, 
შოთა რუსთველი იერუსალიმის ჯვრის 
მონასტრიდან დღენიადაგ სიბრძნით 
გვმოძღვრავს (დაუდგენელია, რუსთ-
ველი შურმა გააძევა საქართველოდან 
თუ თავად ირჩია გზა გოლგოთის სიახ-
ლოვეს ბერად შედგომისა), წამებული 
ილია ჭავჭავაძის, ზეციური ნიჭის – ვა-
ჟასი, აკაკი წერეთლის, კოსმიური მოვ-
ლენა გალაკტიონის, პლანეტარიუმის 
მარადიული ფიქრ-სევდა ტერენტი 
გრანელის, ივანე ჯავახიშვილის, ზაქა-
რია ფალიაშვილის, პროზის თვითმყო-
ფადი გენია კონსტანტინე გამსახურ-
დიასი და სხვა მრავალ დიდებულთა...

უცილოდ მეგობრები, კაცობ-
რიობის კულტურა-ცივილიზაციის 
უძირო ფიქრთ საფლავთ-სარკოფაგ-
პირამიდებია უძველესი კოლხეთის 
მეტალურგიის უტყუარი ნიშან-კაც-
საფლავთ მიმსგავსებული ძეგლები; 
მათი დაკარგვა სრულიად იგივეა, რაც 
წმინდანთა და გენიათა საფლავ-სა-
მარხებისა...

სიამაყე – სიწმინდის ძეგლები მოვ-
შალოთ და დავივიწყოთ? წარმოუდგე-
ნელი ველური შეშლილობა იქნებოდა 
უთუოდ... ხომ ყოველთა მარადიული 
ფიქრ-დარდია დაკარგვა თამარ მეფის 
საფლავისა, სევდის სავსეობაა და ვისი 
დანაშაულია ეს? ნიკო ფიროსმანაშვი-
ლის განსასვენებლის გაქრობა, კიდევ 
კარგი, სადღაც ქართულ მიწიერება-
შია მიბარებული, რა თქმა უნდა, მიწას 
ჩვენი დარდი არ აფიქრებს, მაგრამ, 
ვინ იცის...

ხსენებულ-ღვთიური კაცობრი-
ობის კულტურა-ცივილიზაციის საწ-
ყისი ხომ ჩვენამდე მოღწეული წმიდა-
თაწმიდა სურათ-ხატებაა.

უძველესი კოლხური მეტალურგია და კაცობრიობა



ლიტერატურული მესხეთი6 2021 წელი, სექტემბერი

 

მოგონებები

პოეზია



ვასო სადათიერაშვილის დღიური

არც ერთი ადამიანი არ მოიპოება, რომ 
თავის სიცოცხლეში არა გადახდენოდეს რამ. 
თითოეული ჩვენთაგანი თავის სიცოცხლეს 
რომ დაუკვირდეს, ბევრს ბედნიერ წამებს და-
ინახავს, უფრო ბევრს კი მწუხარებას, რადგან 
ასეა მსოფლიო კანონი, რომელსაც ვერა გა-
ჩენილი ვერ ასცდება, თვით ქრისტე ღმერთი, 
გამჩენი ცისა და ქვეყნისა, დამფუძნებელი 
კანონისა – თვით ის ვერ ასცდა, თუ შეიძლება 
ასე ითქვას, ამ მსოფლიო კანონს. ჩემი სიცოც-
ხლე წარმოადგენს ერთს მოელვარე ზღვას და 
ზედ პატარა ნავს, რომელსაც ზვირთები ბურ-
თსავით ათამაშებს.

მე ჯერ კიდევ ახალგაზრდა ვარ, ოცდამე-
ორეში ძლივს ვიქნები, მაგრამ ჩემი ეს მოკლე 
ცხოვრება, ისეა აღელვებული, ათასფეროვანი 
და მოუსვენარი, რომ ვერ წარმომიდგენია, თუ 
ვინმე კიდევ იქნება ჩემისთანა.

მე ჩემი ბავშვობისა არაფერი მახსოვს, 
მაგრამ რაც მახსოვს, ის მტკიცედა მაქვს ჩა-
ბეჭდილი გონებაში, რომ არასდროს არ დამა-
ვიწყდება. არავინ არ გამკიცხავს, თუ რომ არ 
ვიცი აკაკი წერეთლისავით, თუ რასა ვშვრე-
ბოდი ბალღობისას, და თუ იმისთვის მცინარა 
და მხიარული არ ვყოფილვარ, არც ესაა წუნ 

დასადები, თუმც კი უნდა გამოგიტყდეთ, რომ 
არც ერთი მახსოვს და არც მეორე. მხოლოდ 
ეს მახსოვს და ისიც იმიტომ, რომ დედაჩემი 
მუდამ ამას ამბობდა: რაც მე ჩემს ვასოსთვის 
ამალ (წვალება) გამომივლია, ის მარტო ღმერ-
თმა იცის. 7 წლამდისინ მოსვენება არ მქონია 
მაგის მშობელს. ღმერთმა აშოროს და ხელში 
რომ მყავდა ხოლმე, უცბათ გადამიბრუნდე-
ბოდა ლუღლუღა ბავშვი და მთელი ტანი გა-
უშავდებოდა, როგორც შავი კუპრი და კრიჭა 
შეეკვროდა. ჰაი ესაო და ჰაი ისაო და ძლივს 
მოვაბრუნებდით ხოლმეო.

რასაკვირველია, არა მარტო ჩვენი ოჯახი 
იყო სუფთა ცრუმორწმუნოებისაგან. ეს არც 
მოსამსახურეების ბრალი იყო და არც მოახ-
ლეებისა, როგორც აკაკისაში. აქ იყო პირდა-
პირ ცრუ მორწმუნოება. შემაბამდნენ თურმე 
ათასნაირ გიშრებსა და რა ვიცი, კიდევ რას და 
შელოცვა შელოცვაზე მოდიოდა, ვითომ და: 
„თვალის ნაცემია და გამოაბრუნებსო.”

ერთი ამბავი არასდროს არ დამავიწყდება, 
რომელიც ისე ცხადათ ხატავს, თუ რა ძლიერაა 
გამჯდარი ჩვენს ხალხში ცრუმორწმუნეობა. 
ასე მოჰყვება ხოლმე ჩემი დედა ამ ამბავს: „ერ-
თხელ ხელში მყავდა ჩემი ვასო. ადამიანო, უც-
ბათ გადამიბრუნდა ხელში და მკვდრის ფერი 
დაედოვო. საწყალი ჩემი კოსტოი (მამაჩემის 
ძმა), ღმერთმა უშველოს, იმ დროს იქ იყო. – 
კოსტო, ჩქარა იფრინე რუსთავს და შავი ვარია 
მოიყვანეო, – მივაძახეთ. იმანაც შეკაზმა ცხე-
ნი. ადამიანო და ისეთი გახადა ცხენი, ისეთი 
გახადა, რომ სულ წურწურით ოფლი სდიოდაო. 
ერთ საათში რუსთავს ჩავიდა და ამოვიდა. საჩ-
ქაროთ დავკალით ვარია და ტყავი ჩამოვაც-
ვით თავზეო. გამობრუნდა ყმაწვილიო. – რა 
მე ამაზე ამალ გამომივლია, – დაუმატებდა 
ხოლმე დედაჩემი, იმდენი არც ერთ დედას არ 
გამოუვლიაო.”

მგონი ეს საკმაოა შესავალად და ეხლა 
მოთხრობა დავიწყოთ.

მე დავბადებულვარ ქ.ახალციხეს, რაბათ-
ში. მამაჩემი კაი შეძლებული კაცი იყო. ასპინ-
ძის გადაღმა, სამი თბილი აბანოა, აი, ესენი 
ეკავა მამა ჩემს; აეშენებინა ერთ სართულიანი 
სახლი და იქ სცხოვრობდა თავის ცოლშვი-
ლით. ამ ადგილს თბილ აბანოების გამო „აბა-
ნო” ერქვა.

აბანო ზედ მტკვარზე იდგა ისე, რომ მტკვა-
რი რომ ადიდდებოდა, სამივე აბანო წყალ ქვეშ 
მოექცეოდნენ. ჩვენი სახლი ცოტა მოშორებით 
იდგა, კლდის ძირას.

ეს კლდე საუცხოვო სანახავია, არც ცი-
ცაბოა და არც თუ ფერდობიანი, არც გადახ-
რუკული და არც ძალიან მოშორებული. ეს 
კლდე დღესაც ცხოვლად მიდგია თვალწინ და 
თუმც 12-13 წელიწადია აღარ მინახავს, მაინც 
ისე მგონია, ვითომც ჩემს თვალწინ იდგეს. ეს 
კლდე საკმაოდ მაღალია. აი, ამ კლდის ძირას, 
ბუდივით იყო მოშენებული ჩვენი სახლი. ეს 
კლდე ჩვენ ყველაფრისგან გვიცავდა, სიცი-
ვისა და სიცხისაგან, ქარისა თუ წყლისაგან 
და თვით მტრისაგან, რადგან მასზე ვერავინ 
გაბედავდა ჩამოსვლას, თუ რომ სიცოცხლე 
მობეზრებული არ ჰქონდა. ესე კი, საიდანაც 
გინდა მოსულიყვნენ, ყველა დავინახავდით. 
მტკვრის ჩასწვრივ გადაჭიმული ჭანჭრობები 
და მინდვრებია. აი, ეს იყო მამა ჩემის ქონება, 
ამათ ამოშრობას, შემუშავებას შეალია თავისი 
სივაჟკაცის ძალ-ღონე, დიახ, თუ რომ აკაკი 
თავის საჩხერით ამაყობს, რამდენათ მეტად 
უნდა ვიამაყო მე? ვინ არ იცის სახელი „ასპინ-
ძა”? ვის არ წაუკითხავს „ასპინძის ომი”? და 
თუ რომ არ წაგიკითხიათ, წაიკითხეთ და მაშინ 
ჩახვდებით, რისთვის ვამაყობ.

ბედმა მე მარგუნა ამ ასპინძის ბრძოლის 
ველზე ცხოვრება, იმ მიწის ქელა, რომელსაც 
შეუსვია ჩვენს წინაპართა სისხლი, იმ მდინა-
რის ჭვრეტა, რომელსაც ათასობით ჩაუხრჩვია 
მტრის ურდოები. დიახ, თქვენ უნდა დაუგდოთ 
ყური მტკვარს, თუ როგორ მოსთხრობს იმ 
დიდებულ ომს. ჯერ მოდის წყნარად, თითქ-

მის სულგაკმენდილი, დინჯი, როგორც რომ 
ვინმე მოხუცი, რომელიც რამე გულის საძ-
გერს უამბობს ახალგაზრდებს. „იგი ხედავს 
ირაკლის, პატარა კახს, თუ როგორ აწყობს 
თავის ერთ მუშა რაზმს მტერთან სიკვდილ-სა-
სიცოცხლოდ შესაბმელად. შეშფოთდა მტკვა-
რი, აღელდა ამ უსამართლობაზე, რომ იმდენა 
ავაზაკთა ბრბო, ამ ერთ მუშა ხალხს უნდა შე-
ებას. მტკვარი მოუსვენრობს, უნდა მიეშვე-
ლოს თავის მეფეს, მაგრამ ღონე არ შესძლევს, 
მოხუცებულია, აღელვებული, წვრილ-წვრილ 
ტალღებს კიდეებს ახეთქებს და სტირის, დუ-
დუნებს, რომ მკლავი ვერ უჭრის. მაგრამ ჩუ... 
ეს რა იყო!.. საიდან მოვიდა ეს ხმა!..

– „გაუმარჯოს პატარა კახს! ან გავწყდეთ, 
ან და გავიმარჯვოთ!” – გრევინსავით მოედო 
მთად ბარს ეს თავზარდამცემი ხმა. მტკვარი 
შეჩერდა. მზემ გაოცებით თავი კარში გაჰყო, 
რომ დაენახა, თუ რა ამბავი ხდებოდა. მისმა 
მშვენებამ სხივები მოჰფინა არემარეს. ხმლე-
ბი  მის სხივებზე ალაპლაპდნენ. აგერ, დაიძ-
რა გმირი ჯარი და შავარდენსავით ჩაერია 
მტრედთა გუნდში. მზეს შეეშინდა და შეიმალა. 
მტკვარი უყურებს, – ჰაჰა... ჰკა მაგას! ისმის 
ლომების ხმაურობა, ხმალი და ხანჯალი ერთ-

მანეთში ბუზებსავით ირევიან. აგერ, ეს თეთრ 
რაშზე მჯდომი არწივი, ელვასავით რომ დაჰქ-
რის მტრებს შუა, ვინ არის?.. – აბა, შვილებო! 
გამარჯვება ჩვენია! ჰკა მაგას!!! – გაისმა არწი-
ვის ხმა ბრძოლის ველზე, – გაუმარჯოს ჩვენს 
ირაკლის, გაუმარჯოს ჩვენს პატარა კახს!!! ჰკა 
მაგათ, ძმებო! არ გაუშვათ ცოცხლები! – შეს-
ძახა ჯარმა პასუხი.

გაორკეცებულის ძალით მივარდნენ 
მტერს. მტერი შეკრთა, უკან დაიხია, მაგრამ 
იქაც ლომის შვილები დახვდნენ. მტერი შეძ-
რწუნდა: ერთი გზაღა ჰქონდა, ეს იყო ხიდი. 
მტკვარი აღელდა, აბობოქრდა, მრისხანედ 
შემოტრიალდა თავის თავზე! გადაავიწყდა 
თავისი წლოვანება, – როგორ?! თავისი მეფე 
იმარჯვებს და ამან მტერს გასაქცევი უნდა 
მისცეს?.. არასოდეს!... არა და არა! აღელდა 
მტკვარი, ამთაგორდა და მრისხანედ სტყორც-
ნა კიდეებს ტალღები. აბობოქრდა ზღვასავით, 
დააგორა ტალღები და გამხეცებულმა სტყორ-
ცნა ხიდს.

ხიდი შეინძრა, მაგრამ არ ჩატყდა. აგერ 
შემოესია ხიდს მტერი, ათასობით აწყდებიან 
ზედ; აჰა! გაივსო. მტკვარი შეშინდა; მოიკრი-
ფა მთელი თავისი ძალღონე, წამოდგა და რაც 
ძალი და ღონე ჰქონდა, ეძგერა ხიდს. ხიდმა 
ამას ვეღარ გაუძლო და ჩაწვა. სიხარულის 
გრგვინვამ მოიცვა არემარე. მტკვარი გამძვინ-
ვარდა, გააფთრდა, ეძგერა მტერს და ჩაიხვია, 
ჩასანსლა და როგორც გამაძღარი ლეშს ელის 
დუდუნით შეუდგა თავის გზას...”

აბა, მითხარით, ვინ არ იქნება ამისთანა 
მოგონებაზე ამაყი? ვინ არ დაიკვეხებს, რომ მე 
ვარ ამ გმირთა შვილიო? აი, ეს ადგილია ჩემი 
ბავშვობის, ჩემი აკვნის სამშობლო. აქ ავიდგი 
ფეხი, აქ ამოვიდგი ენა და აქვე გამეხსნა ჩემი 
მეხსიერება. აი აქედან მსურს რამდენიმე თავ-
გადასავალი მოგითხროთ, ვინ იცის ბევრი არა 
იყოს რა, მაგრამ მე კი ბევრად მიმაჩნია, რად-
გან გადამხდა და საუბედუროთ, არ ვიცი, რა 
დროს რა მოხდა, ამიტომ უზრდელობათ ნუ 
ჩამომართმევთ, თუ რომ უთარიღოთ და უთავ-
დარიგოთ გიამბობთ.

მახსოვს აბანოს გადაჭიმული ჭალები, 
რომლებზედაც იმდენი მირბენია, მახსოვს მას-
ზე მაძოვარნი ნახირი; ხარი გინდა, კამეჩი თუ 
ძროხა ერთმანეთში ირეოდნენ. მწყემსები ჯერ 
კიდევ ყმაწვილები იყვნენ, ამიტომ მეც ხშირად 
იმათთან მნახავდით. ერთხელ ჩვეულებისა-
მებრ თან წამიყვანეს. ჭალაში ნახირი გაიშალა, 
ჩვენ კი ერთ მტკვრის პატარა ტოტთან მოვი-
კალათეთ. ცოტა მუსაიფის შემდეგ მწყემსებ-
მა რუს იქით რაღაცის მოკრეფა მოინდომეს. 

თითომ თითო კამეჩი დაიჭირა, მეორემ – ხარი, 
წამოახტნენ ზურგზე და გატოპეს. მეც მითხ-
რეს გავყოლოდი, მაგრამ მწარე უარზე დავ-
დექი, რადგან ნახირის მეშინოდა. – მაშ, მანდ 
მოიცადე და ჩვენ მალე მოვალთო, – მითხრეს 
მწყემსებმა. მე სიხარულით შევსცქეროდი, თუ 
როგორ ტოპავდნენ რუს, რომელიც არც ისე 
ღრმა იყო, რადგან ერთ ნაპირიდან მეორემდი 
ერთი საჟენი ძლივს იქნებოდა და რუ ქვებზე 
მიჩუხჩუხებდა. მწყემსები მალე ბუჩქებს  მი-
ეფარნენ. დავრჩი მარტოკა. უკან მივიხედე 
და კანკალმა ამიტანა. იმოდენა ნახირი  ჩემს 
ახლო მოძოვდა და ღმერთი რომ გასწყრომო-
დათ და ბუზებისგან შეწუხებულებს კუდები 
აებზიკათ და სირბილი დაეწყოთ, უსათუოდ 
შუაში გამიტანდნენ.

ამ დროს ჩემთან ახლოს ერთმა ხარმა თავი 
ასწია, შემომხედა და დაიბღავლა. იმისი ხახა 
რომ დავინახე, გული გამისკდა, ნელ-ნელა 
ავდექი, ჩუმად გავიპარე ნახირიდან; თქმა არ 
უნდა, რომ ვკანკალებდი და ცოტა გავცდი თუ 
არა ბოლო ხარს, იცოცხლე, რომ მოვკურცხლე 
შინისაკენ. შიშით უკან აღარ მიმიხედია, ვაი, 
თუ მომდევს ხარიო. შინ რომ მივედი, ცოტა 
გული მოვიბრუნე და კარში გავჩერდი. ცოტა 

ხნის შემდეგ მწყემსებიც გამოჩნდნენ. მგონი 
სოკოები დაეკრიფათ და რომ დამინახეს, ხელი 
დამიქნიეს, მოდიო, მაგრამ მე ხელით ვანიშნე, 
თუ გინდათ, თქვენ მობრძანდით, მე მანდ მომ-
სვლელი არ ვართქო. 

ჯერ კიდევ პატარა ვიყავი, არ ვიცი 5 
წლისა თუ ვიქნებოდი. ჩვენში რაღაც არაჩ-
ვეულებრივი მოძრაობა იყო. ერთიც ვნახოთ, 
მოვიდნენ 15-მდე შეიარაღებული ცხენოსანი. 
სახლიდან რაღაც თეთრი ყუთი მოიტანეს. მე 
ეზოში ვიყავი და თვალებდაჭყეტილი ვათვა-
ლიერებდი მშვენივრათ მორთულ, იარაღშე-
ლესილ მხედრებს. დედა ჩემი ტიროდა, ვერ 
მიმვხდარიყავი რათა. ერთმა ცხენოსანმა ეს 
თეთრი ყუთი წინ უნაგირზე დაიტოვა, სხვებიც 
ცხენებს წამოაჯდნენ და უხმოთ, ქუდ-მოხდი-
ლები გავიდნენ. დედა კი ისევ ტიროდა. მე ყვე-
ლა ამას ვერა ვხვდებოდი. შემდეგში, როდესაც 
წამოვიზარდე, გავიგე, რომ, თურმე, ჩემი ძმა 
მომკვდარიყო, თეთრი ყუთი კუბო იყო და დე-
დაც თურმე იმიტომ ტიროდა.

ბავშვობისას მე ძლიერ ცელქი ვიყავი. ერ-
თხელ მარტო მტკვრის პირას ვთამაშობდი. 
უშველებელი ლოდებით სავსე იყო ნაპირი. 
მეც ავდექი, ერთი ლოდიდან მეორეზე ხტომა 
დავიწყე. ძალიან მომეწონა ესა და განვაგრძე. 
ერთ ადგილას წვეტიანი ლოდი შემხვდა. იმაზე 
მოვინდომე გადახტომა, მაგრამ დამიცდა ფეხი 
და წედ წვეტიან ქვაზე თავით წავედი. თქმა არ 
უნდა, რომ თავი გამიტყდა და სისხლმა თქრი-
ალით დენა დაიწყო. ტკივილით არა მიგრძვნია 
რა, მაგრამ სისხლისა კი შემეშინდა. ერთი თოვ-
ლსავით თეთრი ქეჩა მქონდა, წამოვიცვი თავ-
ზე და სახის ჭყანვით და ბღრიალით გავარდი 
შინისკენ; დედაჩემმა საჩქაროთ ცხენის ნეხვი 
დამატოვა, შემიხვია მაგრათ და ცოტა ხანში 
სისხლი შეწყდა, მაგრამ ჩემი გიჟობის ნიშანი 
კი შემრჩა და დღესაც შუბლის ზემოთ  მატყვია 
გატეხილი ადგილი და ამიტომ მრცხვენია თმის 
ძირში გაკნაჭვა, გამცინებენთქო.

ერთხელ სტუმრები გვყავდა და ჩაიზე 
ვიჯექით. მე დედაჩემს კალთაში ვუჯექი. დე-
დაჩემმა რაღაცის აღება მოინდომა, დამსვა 
თავის გვერდით და უკან მიბრუნდა. მე დედა-
ჩემის ჭიქაში რომ ჩაი დავინახე, მომეწონა, წა-
ვაპოტინე ჩემი თათი და მოვდე ლამბაქს ხელი. 
სტაქანი წამოიქცა და ცხელ-ცხელი ჩაი ჭლიკ-
ზე გადმომექცა. მოვრთე კივილი. დედას გული 
გაუსკდა: – „უი, შენს დედასაო!” – წამომიტაცა 
და გულში ჩამიკრა. ფეხი, თქმა არ უნდა, და-
ვიფუფქე და ეს ნიშანი დღესაც მატყვია მარჯ-
ვენაზე, ბალანი აღარ ამომდის დაფუფქულზე.

ერთხელ ბიძაჩემი (ჩვენ ჯერ კიდევ არ ვი-

ყავით გაყრილნი) ყანას ხნავდა, მეც იქ ვიყავი. 
ხვნას ცოტა ხანს მივდიე, მაგრამ ბოლოს მომწ-
ყინდა და ყანის პირას რუსთან დავიწყე თამა-
შობა. უცბად რუს პირას ნახვრეტი დავინახე. 
შიგ თურმე გარეული ფუტკრები ბუდობდნენ. 
მე ავდექი და ბუდეს ნგრევა დავუწყე. ასე არ 
გინდაო და მეცა სამი ფუტკარი, ჩემო ბატონო 
და კარგა დამასივეს, ჩემს ყვირილზე მოვარდა 
ბიძაჩემი და შინ გამაქცია; დედამ რაღაცა წა-
მისვა, ისე, რომ ტკივილები დამიცხრა. ცოტა 
ხნის შემდეგ ისევ ყანისკენ გაველი. რუს პირას 
რომ მიველი, დავინახე, რომ რუს ფუტკრები 
მოყავდა. თურმე გაჯავრებულიყო ბიძა ჩემი 
და ბუდეზე წყალი მიეშვა. ჩემს სიხარულს საზ-
ღვარი არ ჰქონდა, რომ ისე ჯავრს იყრიდნენ 
ჩემთვის და რათა, რომ მეც გული მომეფხანა; 
ერთი ორი ქვა მეც მივამატე. მე მაშინვე მიკ-
ვირდა, დღესაც მიკვირს და ვერ ჩამხდარვარ, 
თუ რატომ ეშინიათ ხალხს კბილის ამოძრო-
ბისა. თუ რომ მართლა კბილის ამოძრობა ისე 
მწარეა, მე მაშინ გამორიცხვას შევადგენ. თუ 
გინდა მთელი კბილები დამაძვერით, მე ბევრს 
არას ვიგრძნობ, ოღონდ სხვაგან ნურსად შე-
მეხებით, უი, თითის გაჭრა რა არის, ისიც კი 
დამაყვირებს ხოლმე.

მახსოვს, მგონი ჯერ კიდევ აბანოში ვი-
ყავით. ბიძაჩემი თუ მამაჩემი, კარგად აღარ 
მახსოვს, ყანას ხნავდა. მე კბილი მტკიოდა. 
ჯერ ვითმინე რამდენიმე დღე. მერე დედას 
უთხარი და შევეხვეწე; ამოაძრობინეთ თქო, 
მაგრამ ყური არ მათხოვეს, გაუვლისო. გავიდა 
რამდენიმე ხანი, ყანაში ვიყავი. კბილმა ისეთი 
ტკივილი დამიწყო, რომ მეტი აღარ შეიძლე-
ბოდა. დავაღე პირი, მიუშვირე ქარს, მოვრთე 
ღრიალი. მთელი დღე ვტიროდი სიმწრისაგან. 
მამაჩემმა სასწრაფოდ კბილის ექიმთან კაცი 
აფრინა. საღამოს პირას მოვიდა, გამიშინჯა 
კბილი და ნახა, რომ დამპალიყო: – უნდა ამო-
ვაძრო, მეტი გზა არა არისო, – სთქვა ექიმმა. 
დედაჩემს გული გადუქანდა (კბილის ამოძრო-
ბისა ძალიან ეშინია). ექიმმა ჩანგალი ჩამიდო 
პირში, მოსდო კბილსა და ერთის მოდებით 
ამოაძრო. ტკივილები მაშინვე დამიცხრა და 
აღარ ვიტირე. დედა ჩემი განცვიფრებას იყო. 
სხვებმაც შემაქეს. მამა ჩემმა მუხლზე დამის-
ვა, ხელი გადამისვა და სთქვა: – აჰა, როგორ 
გეგონათ, განა ეს ჩემი ბიჭუნა არ არისო?” მე 
ამ სიტყვებმა ძალიან გამასივეს და ამპარტავ-
ნულად გავხედე იქ მყოფებს. თითქოს ვეუბნე-
ბი თქო: – შემომხედეთ, ბიჭი ჩემისთანა უნდა! 
დავსხედით ჩაიზე და ის საღამო სულ ჩემზე 
გაატარეს.

პირველი თამაში, რომელიც მე მახსოვს, 
არის რიკ-ტაფელა. დედაჩემის მეგობარი ქა-
ლები ჩვენსას იყვნენ. შუადღის შემდეგ სახ-
ლში რომ არავინ იყო, გამართეს: „ტანტრა-
ჩილიკობია” ანუ „რიკ-ტაფელა”. დედაჩემიც 
იმათში ერია. მთის ძირში, ჩვენი სახლის უკან, 
ბაღი იყო და იქ თამაშობდნენ. ერთი ქვა იყო, 
ორი ჩემხელა იქნებოდა. ქალები ზედ ჩილიკს 
დასტოვდნენ და მერე ტანტრას დაჰკრავდნენ, 
გათლილ ჩილიკს თავი წინ წამოწეული ჰქონდა.  
მოხვდებოდა ტანტრა თუ არა, თქმა არ უნდა, 
ერთს ლაზათიანად ისკუპებდა და ყოველ გაკვ-
რაზე ქალებს ერთი ჟრიამული შეუდგებოდათ. 
და ეს ისე მომწონდა, რომ ჩემს სიხარულს საზ-
ღვარი აღარ ჰქონდა. დღესაც ეს რომ მომა-
გონდება, რაც გინდა საქმეში გართული ვიყო, 
მაინც ოცნება გამიტაცებს და ფიქრით აბანო-
ში ვჩნდები და ქალების „ტანტრა-ჩილიკობიას” 
და მათ მხიარულ ჟივილ-ხივილს ვუცქერი და 
ყველაფერი ეს ისე ცოცხლად მიდგია თვალ 
წინ, თითქოს მართლა ვხედავდეო.

ჩვენ ერთად ერთი ქართული ოჯახობა 
ვიყავით მთელს ასპინძაში. სხვები ყველანი 
მაჰმადიანები იყვნენ. თქმა არ უნდა, რომ ჩემი 
ამხანაგებიც თათრები იყვნენ და რა გასაკვირ-
ველია, თუ მეც თათრული ვიცოდი ქართულზე 
უკეთესად, თუმც კი დღეს აღარა მესმის რა. 
თუ ვინმე ქრისტიანი მოვიდოდა, ან ახალცი-
ხიდან ან ხიზაბავრიდან, ამ უკანასკნელიდან 
დღე მუდამ ვინმე ნაცნობთაგანი ჩვენთან იყო, 
უფრო ერთად ბალიძებიანთი, რადგან ნათე-
სავნი ვიყავით. მამა ჩემი მოიყვანდა ხოლმე 
სტუმრებს, დამიძახებდა და მეტყოდა: – აბა, 
ჩემო ბიჭუნავ, შენებურათ შემოსძახეო. მეც 
ორჯერ აღარ ვათქმევინებდი და მოვუყვებო-
დი ათასნაირ სიმღერებს, რო გავათავებდი, 
სტუმრები თავზე ხელს გადამისვამდნენ... 
(ტექსტი ნაკლულია).

... იცის, მაშინ ვერ აიტანა და მოკვდა! მა-
შინ, ვაი, უდროოდ დაღუპულო ქალწულობავ! 
იმ ვაჟბატონს კი სიკვდილის მეტს არაფერს 
უსურვებ. მაგისთანები ღირსნი არიან უკიდუ-
რეს უბედურებისა.

პურს დედაჩემი აცხობდა. სახლში ფურნე 
გვქონდა და ამიტომ არ გვჭირდებოდა კარში 
ყიდვა. ხანდისხან მამა ჩემი ახალციხიდან რომ 
დაბრუნდებოდა (მამა ჩემს ებარა ბორჯომი-
დან მიმავალი ახალციხის გზა, გზაში ორჯერ, 
სამჯერ უნდა დაეხედნა, თუ რომ სადმე არ იყო 
გაფუჭებული გზა, და თუ სადმე დაზიანებული 
იყო, მუშები მიჰყავდა და აკეთებდნენ). შინ 
მოიტანდა თეთრ პურს. სახლში წითელ პურს 
ვაცხობდით. ჩემთვის სასწაული 
დადგებოდა. დავინახავდი თუ 

(ჩემი დღიური 1921 წელს აპრილის ოცს. 20 აპრილი)

ასპინძა (აბანო)

 არა მამაჩემს, გავექანებოდი 
მისკენ, ერთს მაკოცებდა, 
მერე გამოვართმევდი თეთრ 
პურს, რომელსაც ძლივს ვე-

ზიდებოდი და ჩიჩქნა-ჩიჩქნით მივიდოდი სახ-
ლში.

მამა ჩემი ძლიერ კეთილი გულის კაცი იყო 
და ძლიერ მხიარული. ყველაზე მეტად მე უყ-
ვარდი. მე ვიყავი იმისი სათუთი და, რასაკვირ-
ველია, კიდე მე ყველანაირათ მანებივრებდა. 
მეც იგი ძალიან მიყვარდა და სახლში კუდ და 
კუდ დავდევდი. არ მახსოვს მისგან როდისმე 
გავლახულიყავი. მის წინ ვერავინ ვერ გაბე-
დავდა ჩემს ცემას, დამნაშავეც რომ ვყოფილი-
ყავი, იტყოდა: – „დაანებეთ თავი, ეგ ჩემი ბიჭი-
აო”. გაჯავრებული ძლიერ იშვიათად მინახია 
და მაშინაც თუმცა კი მე არას მიშვრებოდა, მე 
მაინც მეშინოდა იმისი და დედაჩემს ვუძვრე-
ბოდი ფეშტამლის ქვეშ, არ დამინახავს თქო. 
დედას ძალიან ერიდებოდა მისი, ამიტომ თუ 
რომ მის წინ რამეს არ ვაშავებდი, გალახვას 
ვერ გამიბედავდა. სახეს მოიღუშავდა; მამა 
წავიდოდა თუ არა, თუ ხელში მომიგდებდა, 
ვაი, მაშინ ჩემი ტყავის ბრალი, ერთის მაგიერ 
ორს მომარტყავდა, მაგრამ მეც ეშმაკის ერთი 
ვიყავი. მამა წავიდოდა თუ არა, მეც მოუსვამ-
დი ფეხსა და მწყემსებში გავრბოდი. ვიცოდი, 
რომ იქ ვერ გამომიდგებოდა და საღამომდი 
იქ ვრჩებოდი. საღამოს სახლში მოვიდოდი. 
თუ შევატყობდი, რომ მამა ჩემი იქ იყო, მაშინ 
უშიშრად შევიდოდი სახლში, თუ არა და, დე-
დას დავინახავდი თუ არა, ღიჯინს დაუწყებდი: 
– „ შენ გენაცვალე დედა, აღარ ვიზამ თქო” 
და კალთაზე ჩამოვეპონწიალებოდი. დედაც 
გაიცინებდა. თან მომახლიდა ხოლმე: – „აი, შე 
ვირიშვილო”, ერთსაც მომიცაცუნებდა უკანა-
ზე და ვრიგდებოდით.

პატარობისას მიყვარდა და ეხლაც ძლიერ 
მიყვარს თბილ წყალში ჭყუმპალაობა. ჩვენ, 
როგორც ზემოთ მოვიხსენიეთ, სამი აბანო 
გვქონდა. ერთი მოზრდილი იყო, ოთხკუთხა 
ამოშენებულივით და ღრმა. მეორე კი უფრო 
ბუნებრივი და თხელი. აი, ამათში უფრო ბავშ-
ვები ვბანაობდით. წამოვგორდებოდი აბანოს 
პირას, წამოვყუყდებოდი ხელ-ფეხზე და დი-
დის მოცურავესავით ხელებს ვაჭყაპუნებდი, 
ვითომ ვცურავდი და თან ვყვიროდი: „ჰოპ! 
ჰოპ!” ცურვა რომ მომწყინდებოდა, კარში 
გამოვიდოდი, გავგორდებოდი სილაში და 
დავიწყებდი თამაშს. მერე ისევ წყალში შევჭ-
ყაპუნდებოდი. მე ძალიან მიყვარდა სხვებთან 
ერთად ბანაობა, ამიტომ, როდესაც ქალები 
საბანაოდ წავიდოდნენ, უსათუოდ მეც თან 
უნდა ვყოფილიყავი. ქალები დიდ აბანოში 
შედიოდნენ და რადგანაც მე არ შემეძლო შიგ 
შესვლა, დედაჩემი დამიჭერდა და ზედაპირზე 
მაცურავებდა. მერე შემსვამდა ნაპირას. ერთ-
ორს მომარტყამდა და მეტყოდა: – წადი ახლა, 
ესეც შენაო, მაგრამ ყურს ვინ უგდებდა. იქვე 
გვერდით წვრილი აბანოები იყვნენ, ჩავხტებო-
დი შიგა და ჩემთვის ვჭყუმპალაობდი. სანამ არ 
მომწყინდებოდა.

(ტექსტი ნაკლულია)...
... ჩვენს ძროხას შუბლზე თეთრი ნიშანი 

ჰქონდა. ისე შეთვისებული გვყავდა, რომ ვერ 
წარმოიდგენთ, საღამოზე შინ დაბრუნებისა, 
რო გადმოდგებოდა მთის წვერზე და ჩვენს 
სახლს დაინახავდა, ერთ დაიბღავლებდა, და-
ღუნავდა თავსა და გამოქანდებოდა სახლისა-
კენ. დედა ჩემმაც დრო იცოდა და როდესაც 
უნდა დაბრუნებულიყო ნახირი, გამოვიდოდა 
კარზე და იცდიდა. ძროხას რომ დაინახავდა, 
დაუყვირებდა და ისიც გამოიქცეოდა ზმუ-
ილით, მოვიდოდა დედაჩემთან, მიუშვერდა კი-
სერს და თან ზმუილს დაიწყებდა. დედა ჩემიც 

ღაბაბს მოფხანდა. მერე მოდგებოდა ეს ძვირ-
ფასი პირუტყვი და მადლობის ნიშნად ხელებს 
ულოკავდა დედაჩემს. მერე დედაჩემი რომ 
კასრს გამოიტანდა მოსაწველად, უნდა გენა-
ხათ, რა მშვიდად იდგა ჩვენი გიშერა და შესც-
ქეროდა დედაჩემს გაშტერებულის თვალებით. 
მეც ყველაზე მეტად ეს გიშერა მიყვარდა და 
მარტო ამასთან  ვბედავდი მიახლოებასა და 
დაყვავებას. ჩვენ ერთი ძაღლიც გვყავდა, სა-
ხელი დამავიწყდა, რომელიც ჩვენი ძლიერ ერ-
თგული იყო.

მე-7-ში ვიყავი, როდესაც რუსებმა ჩამოგ-
ვართვეს აბანო და სახლი. მამა ჩემს იქ აღარა 
გააჩნდა რა, ამიტომ ასპინძაში გადავედით. 

მახსოვს ჩვენს გადასაყვანად ერთი ტივი 
მოიყვანეს, რადგან იმ არე მარეს ხიდი არ მო-
იპოვებოდა. ტივზე შევედით ჩვენ და ცოტაც 
ბარგი წავიღეთ. ამ დროს მოირბინა ძაღლმა 
და დაიწყო წკმუტუნი. მამა ჩემს იმის თვის 
არ ეცალა. ამიტომ საბრალო გააგდეს. ჩვენ 
რომ მოვდიდოდით, საბრალო ძაღლი წყლის 
პირას დარბოდა, ყეფდა და საცოდავად წკმუ-
ტუნებდა. მე ის ძალიან მიყვარდა, ამიტომ 
შემეცოდა და თვალებში ცრემლები მომერია. 
რამოდენიმე ხნის შემდეგ, ერთხელ რომ აბა-
ნოში შევედით, ჩვენი ძაღლი წინ მოგვეგება 
წკმუტუნით, ის იყო და ისა, იმას შემდეგ ის 
საბრალო  აღარ მინახია. უთუოდ შიმშილით 
სადმე სული ამოხდებოდა... ჩვენი სახლი და 
მამული კი ერთმა თათრის ბეგმა ჩაიბარა და 
დღესაც იმას აქვს.

აქ თავდება ჩემი აბანოში მოგონებანი.. 
ასპინძაში ერთ წელიწადამდე დავყავით, რო-
გორც მე მახსოვს და მერე კი წავედით ქუ-
თაისში დედაჩვენიანთან. მამა ჩემის აბანო-
დან გამოსვლას თან მოჰყვა ოჯახის გაყოფვა. 
მამა ჩემს ძალიან უყვარდა თავისი უნცროსი 
ძმა კოსტო. გაყრისას სთხოვა, მასთან დარ-
ჩენილიყო, მაგრამ ვიღაც ოსკარელ კეკელას 
ჩაგონებით, რომელიც მამა ჩემს მტრობდა, 
უარი უთხრა და გაჰყვა მეორე ძმას. ისედაც 
მამულის დაკარგვით დადარდიანებული კაცი, 
ამან უფრო წელი მოსწყვიტა და მოუსწრაფა 
სიცოცხლე. ყველაფერს ვაპატიებ ბიძაჩემს, 
მაგრამ იმას კი არასოდეს არ ვაპატიებ, რომ 
მამაჩემი, რომელმაც მას იმდენი სიკეთე უყო, 
როგორც ნამდვილი მამა თავის შვილს ვერ 
უზამდა, ამ უბედურების დროს მიატოვა და 

განა კი იხეირა რამითა? ვერა. შემდეგ ბევრი 
ინანა, მაგრამ გვიანღა იყო, მამაჩემი დარდს 
გადაეტანა.

ასპინძაში, როგორც აბანოში, მიყვარდა 
მწყემსებში სიარული, ხან ცხვრის ფარაში დავ-
დიოდი, ხან ნახირში. ჩვენ ერთი ახალგაზრდა 
ბუღა ხარი გვყავდა, მოკლე და სწორი რქები 
ჰქონდა. ერთ წამს მოსვენებით ვერ ნახავდით, 
ხან ამას ეტაკებოდა და ხან იმას. თუ რომ 
არავინ ჰყავდა მეტოქეთ, ღრიალებდა და გაბ-
რაზებული მიწასა ბდღვნიდა, ვერა ხარი ვერ 
უძლებდა, თვით კამეჩებიც კი ვერ უძალიან-
დებოდნენ. ეს პატარა რამ იმოდენა უზარმა-
ზარ რამეს რომ ეძგერებოდა, პირდაპირ გასა 

(ტექსტი ნაკლულია)...
ვნახეთ და გავერთეთ გარეულ ხილისკრე-

ფაში ისე, რომ ვერც კი შევამჩნიეთ თუ რო-
გორ მოახლოვდა შუადღე. ხილის კრეფა რომ 
მოგვწყინდა, ახლა შეშის კრეფა დავიწყეთ, 
სახლში წასაღებად. შევკარით თითომ თითო 
შეკვრა შეშა და დავიწყეთ ისევ ხილის კრეფა. 
მე განზე გაველი. ამ დროს დაიწყო უცბათ 
ჭექა-ქუხილი და დაუშვა შხაპუნა წვიმამ. მე 
ისე ავიბენი, რომ ქამარიც იქ დამრჩა: საჩ-
ქაროთ წამოვიკიდეთ ფიჩხი და მოვქუსლეთ 
შინისაკენ, მაგრამ აღარ გინდა ბილიკზე გა-
იარო? წვიმა გამეტებით ასხავს, წყალი მთი-
ნად ნიაღვარივით მოსდის – ზოგ ადგილას 
ბილიკს ვეღარ გაუძლია წვიმისათვის, მომსკ-
დარა და ამით გზა გაფუჭებულა. მივდივართ 
ამ ბილიკზე ნელ-ნელა და თან ცალი ხელით 
ხეებს ვეჭიდებით, რომ ფეხი არ დაგვიცდეს. 
შუა გზამდი რომ მივედით, მე უფრო უნებ-
ლიეთ ხევში ჩავიხედე, თვალები ამიჭრიალდა 
და კანკალმა ამიტანა. პატარა რუ, რომელიც 
მშვიდად მიჭუხჭუხობდა, უცბათ უშველებელ 
ღვარნაშათ გადაქცეულიყო, ღრიალებდა. 
გაბრაზებული აქეთ-იქით ეხეთქებოდა, ისვ-
როდა. მე თავი საჩქაროთ მთისკენ მივაბრუ-
ნე, გავჩერდი და ტირილი დავიწყე.

– ნუ გეშინია, ნელა წამოდი, ეხლა საცაა 
გავალთ ასპინძაშიო, – მეუბნებოდა ჩემი ამხა-
ნაგი. ცოტა ხნის შემდეგ, მართლაც გამოჩნდა 
გზა. ჩვენ მივედით ჩვენგან გაკეთებულ ქოხში 
და რადგან კიდევ წვიმდა, თავი იქ შევაფარეთ. 
მე ძვლებამდე სველი ვიყავი, ფეხშიშველა, 
უქუდო, გაცრეცილი და კბილებს კბილებზე 
ვაცემინებდი. ამას ზედ დაერთო ქამრის და-

კარგვის შიში! და მერე ჩემი განკითხვის დღე. 
თქმა არ უნდა, რომ ჩემი მშობლები მეძებდნენ 
და ეს უფრო მაშინებდა. წვიმამ რომ გადაიღო, 
ყველამ წამოიკიდა თავისი ფიჩხი და გაუდგა 
გზას, მე სულ სხვა რამეში ვიყავი გართული, 
ამიტომ გული აღარ მქონდა ფიჩხისთვის. ამი-
ტომ ისე კანკალით გავუყევი მეცა. მივედი 
სახლში გაყვითლებული, რომ მეტი არ შეიძ-
ლებოდა. დედამ დამიჭირა და იცოცხლე, რომ 
მომარტყა. ეს პირველი ჯერობა იყო, რომ მან 
მამაჩემის წინ გაბედა ჩემი გალახვა, ისე იყო 
გაჯავრებული. მამას არაფერი უთქვია. აღარ 
მახსოვს, იმანაც თუ გამლახა, მაგრამ არამგო-
ნია, რადგან ძალიან ვუყვარდი და საცემლად 

აღარ გამომიტებდა იმ ნაჭამ შიშისა და დედი-
საგან გალახვის შემდეგ. რამდენიმე დღის შემ-
დეგ ჩემი ფიჩხის კონა ჩაიბარა ერთმა კოჭლმა 
მეზობელმა, ქოხში ენახა და წამოიღო. მე რომ 
დავუწყე ჩემია-თქო, მიპასუხა: შენი რო იყოს, 
ქოხში რა უნდოდაო და წაიღო.

ჩვენ დერეფანში ტომრებით გვეწყო ხოლ-
მე კარტოფილი. ერთს ხანს ეზოში რომ ვიყავი, 
გადმოდგა ყარას დედა, ხელში ბოვში ეჭირა და 
მითხრა: – შვილო, იმდენი კარტოფილი გაქვთ, 
შეირბინე და და უჩუმრათ გამომიტანე, დედას 
არაფერი უთხრაო. მეც შევიპარე, გამომქონდა 
კარტოფილი და ერდოზე ვესროდი. დედაჩემმა 
დამინახა, რომ დერეფანში შევდიოდ-გამოვ-
დიოდი. გამოვიდა კარში და... ატყდა ჩხუბი ამ 
ორ შუა... აღარ მახსოვს რიები უთხრეს ერთ-
მანეთს. ბოლო კი ის იყო, რომ დედამ ერთი 
ლაზათიანათ მიმტყეპა და დამიშალა იმის შვი-
ლებთან თამაში. აქ თავდება ჩემი ბავშვობის 
მოგონება, მხოლოდ ეს  მახსოვს კიდევ, რომ 
ასპინძიდან ტროიკით წავედით, მაგრამ ქუ-
თაისში ტროიკით ჩავედით თუ მატარებლით, 
აღარ მახსოვს.

შუშანა, ფუტკარაძე,  
როინ მალაყმაძე, თამილა  

ლომთათიძე, ელზა ფუტკარაძე, 
ნაილა ჩელებაძე,  

შორენა ფუტკარაძე,
„წერილები სტამბოლოს  

ქართულ სავანიდან”
გაგრძელება იქნება

„სამყაროში ადამიანისათვის ორი 
ზეციურად დაკანონებული სამარხია, 
მიწიერი და სივრცობრივ-ვარსკვლა-
ვეთური; პირველი დროებით წარმავა-
ლია, მეორე – ქვეყნიერების მეხსიერე-
ბასავით მარადიული”...

სამწუხაროდ, უძველესი კოლხუ-
რი ცივილიზაციის ისტორიული ნი-
შან-ექსპონატები მრავალი სახეობისა 
დრომ და მტერმა გაანადგურა. მათგან 
უამრავი ჩვენი ქართული თბილმშობ-
ლიური მიწის უბეებშია ჩაკირულ-ჩა-
მარხული და ამ სიმბოლურ ვითარებას 
შეიძლება ეწოდოს საერთო ეროვნუ-
ლი უდიდესი ისტორიული წარსულის 
წმიდა სამარხი, ხოლო ბედ-იღბლად, 
უფალ-კოსმოსის წყალობით მზისქვე-
შეთში რაც შემოგვრჩა ბედად ჩაქვის 
სანახებში, ჩვენი სიცოცხლის ფასად 
უნდა გადავურჩინოთ ერს და კაცობ-
რიობას. იგივე მდგომარეობა გვაქვს 
კოლხური ოდების თაობაზე, სამარც-
ხვინოდ ჩვენს თვალწინ ქრება მსოფ-
ლიოში სრულიად გამორჩეული ხის 
მასალის სპეციფიკური არქიტექტურა, 
რომელიც კოლხეთის მიწაზე ათასწ-
ლეულდებში დიდმა ნიჭიერებამ შექმ-
ნა...

მთავარანგელოზის, კოსმოს-უფ-
ლის მართალმა მადლმა ამ საკვირველ 
და სიამაყე საქმეზე გაამწესა ნიჭიერი, 

ენერგიით სავსე თავდადებული და 
ურთულესი საქმის ღრმად მცოდნე, 
ზნეობრივად უპატიოსნესი, ფილოსო-
ფოს-მეცნიერი, ბატონი ნიაზ ბოლქ-
ვაძე – ჩვენ, უკლებლივ ყველა, უნდა 
ამოვუდგეთ გვერდში ბატონ ნიაზ 
გადამრჩენელს! განვეშოროთ ეშმა-
კეულ ცდუნებას და უხილავ დემონურ 
ყუთებში ჩავკეტოთ, ყოველთ დამა-
ავადმყოფებელი შური, წარმართული 
ბოღმა, სიმდაბლე-გაუტანლობა! რაც 
შეიძლება მედგრად მოვთოკოთ, საქ-
მის დამღუპველი სწრაფვა, დაუმსახუ-
რებელი და უნიჭო პირველობისაკენ. 
დროულად, ჩვენშივე ნათელი წმიდა 
აზრთ-საქციელი გავაშუქოთ და ყო-
ველმხრივ ხელი შევუწყოთ პლანეტის 
და კაცობრიობის ცივილიზაციის უნი-
კალური საწყის ნიშნების გადარჩენას.

გენიალურმა მეცნიერმა და არქე-
ოლოგმა ჰაინრიხ შლიმანმა უიშვიათე-
სი და უტყუარი ინტუიციით, რომელიც 
სხივ-კოსმიურია, წინასწარ მონიშნა 
ადგილი და პირდაპირ ბარი დაარჭო 
ათასობით წელი მიწისქვეშა მკვნესავ 
ტროას მიდამოებს და არქეოლოგი-
ურად გახსნა-აღმოაჩინა საოცრებანი 
კაცობრიობის უძველესი კულტუ-
რა-ცივილიზაციისა. მერმე ჰაინრიხ 
შლიმანის მოუსვენარმა გენიამ კვლავ 
უბიძგა ზეენარისკენ და რუსეთის 
იმპერატორს, ნიკოლოზს, მისწერა 

თხოვნა, – მიბოძეთ უფლება და გამი-
წიეთ კეთილშობილური თანადგომა, 
რათა უძველესი კოლხეთის დედაქა-
ლაქი აია არქეოლოგიურად გავთხარო 
და მეცნიერულად შევისწავლოო. დიდ-
მა, წმიდანის ტოლმა შლიმანმა დამპ-
ყრობი იმპერატორისაგან ცივი უარი 
მიიღო, რადგან რაში აწყობდა პატა-
რა ერთა მომშლელსა და მომსპობს, 
ეროვნულად გადამშენებელ ბოროტე-
ბას უძველესი საქართველოს კულტუ-
რა-ისტორია-ცივილიზაციის გამომზე-
ურება, რაც ფსიქოლოგიურად გენე-
ტიკურ-ისტორიულად და კულტურა-
ხელოვნება-მედიცინის კაცობრიობის 
თავწყაროებით, არსებულ რუსეთის 
ქვესკნელეთურ მოძალადე ეროვნულ 
პოტენციალს უზარმაზარი ჩრდილით 
გადაფარავდა და ჩვეულებრივ, ჩვენს 
ერამდელი სკვითებივით სტეპ-ველურ 
დამპყრობ ხალხად და მთლიან რე-
ალურ სურათად გაამჟღავნებდა...

„საუბედუროდ, ყოველივე ეს ხომ 
უკიდურესად ხალხთა გამანადგურე-
ბელი ომის დონეზე დანაშაულია კა-
ცობრიობის წინაშე”...

ვწუხვარ, მეგობრებო! რა შეუძლია 
თურმე კაენის უკეთურსა და გონებით 
უკონტროლო მოდგმას. მაგრამ მაგ-
დაგვარი უვარგის-შეჩვენებული, მო-
მავალში უფრო თუ გაბოროტდა, ისევ 
ჩვენს მტერს მისვლოდეს!..

უმორჩილესად გთხოვთ, ყველამ, 
დროულად, თავი მოვთოკოთ, სიკე-
თის გზას გავყვეთ და გავაძლიეროთ, 
გავამხნევოთ ყოველმხრივ, მოუსვე-
ნარ მოცადინე ნიაზ გადამრჩენელი. 
უძველესი კოლხური მეტალურგიის 
ბუნებისგან ძუნწად შემორჩენილი 
უიშვიათესი ისევ კოსმიური ჩაქვის 
მიწას მიბარებულ-დამეგობრებული 
ექსპონატებისა. ამ შემთხვევაში ვალ-
დებულია მთელი საქართველო, პა-
ტივცემული ხელისუფლება, კანონთ 
მაძიებელ-დამდგენელი პარლამენტი, 
პარტიები, რა თქმა უნდა, განურჩევ-
ლად, უპირველესად, ერის გონება და 
აზროვნება, საქართველოს ეროვნული 
მეცნიერებათა აკადემია, არქეოლო-
გიის ცენტრი, თსუ, სამხატვრო აკადე-
მია, მიწიერ-ვარკვლავეთური მუსიკათ 
წყარო-მცოდნეობა, კონსერვატორია, 
კომპოზიტორთა კავშირი, თეატრალუ-
რი საზოგადოება, მწერალთა კავშირი, 
მხატვართა კავშირი, ჩვენი დიდებულ-
სახელოვანი ტელევიზია-რადიო და 
ჟურნალისტთა კავშირი, ყველა პრო-
ფესიისა საქართველოს მოქალაქეები-
დან განურჩევლად ეროვნებისა, მიწის 
მეგობარ-გლეხების და მუშათა მონა-
წილეობით. ძველ და ახალ მიცვალე-
ბულებმაც უნდა წამოყონ თავი ან სუ-
ლით შეეხონ უძველეს მეტალურგიულ 
იდუმალ მეტალურგიის ღუმელებს...

აუცილებელია, საქმიანად გავიმე-
ორო და უკლებლივ ყველა ჩავერთოთ 
მრავალმხრივ ქართველთა წარსულის 
ისტორიის (რომელიც საკაცობრიოა) 
თუ მომავლის საქმეში. მეგობრებო! 
გაუთავებლივ შეიძლება ვიმსჯელოთ, 
ვისაუბროთ და ვიოცნებოთ რეალურ 
ლეგენდისმიერ, ჩვენამდე მოღწეულ 
მეცნიერულ, ტექნიკურ თუ კულტუ-
რა-ცივილიზაციის უნიკალური ფას-
დაუდებელი მეტალურგიის სათავე 
ნიშნებზე, რომელიც, არ შევცდები 
თუ ვიტყვი, – ეგვიპტელებს, ბაბი-
ლონელებს, ატლანტიდელებს, ძველ 
ებრაელებს, სპარსელებს, სომხებს, 
ინდოელებს, ძველ ბერძნებს, იაპონე-
ლებს, ჩინელებს და ტიბეტს უთუოდ 
კეთილი ხედვით შეშურდებოდათ. ძმე-
ბო ქართველებო! ყველამ და ყოველ 
ჩვენგანმა მივხედოთ, რათა შეიქმნას 
მსოფლიოში სრულიად განსხვავე-
ბულ მრავლისმთქმელი ღია ცის ქვეშ 
საოცრება-მუზეუმი. ვალდებულნი 
ვართ, მივხედოთ და მოვეფეროთ ჩვე-
ნი საამაყო ადამიანებისა და უძველესი 
კულტურა-ცივილიზაციის მარადიულ 
ექსპონატ-ძეგლ სამარხებს...

ღმერთ-კოსმოსი იყოს ჩვენი მფარ-
ველი, გონ-სულიერი აღმზრდელი. 
ამინ!..

რეზო ადამია,
მწერალი, მხატვარი 

უძველესი კოლხური მეტალურგია და კაცობრიობა

რეცენზია

მნიშვნელოვანი ნაშრომი ქართულ-სომხურ 
ტოპონიმურ ურთიერთობებზე

მერაბ ბერიძე, 
პროფესორი

2021 წელს გამოვიდა ცნობი-
ლი არმენოლოგის, ლიტერატუ-
რული და ისტორიული ქართულ-
სომხური  კონტაქტების, კულ-
ტურის, საეკლესიო და მრავალი 
სადაო საკითხის მკვლევრის პრო-
ფესორ ბონდო არველაძის წიგნი 
„ქართული ტოპონიმია სომხეთის 
ტერიტორიაზე”. ნაშრომი შედგე-
ბა შესავლისა და ლექსიკონისა-
გან. 

შეიძლება ითქვას, რომ „შესა-
ვალი” დამოუკიდებელი შრომის 
შთაბეჭდილებას ტოვებს. მასში 
განხილულია ავტორთა კოლექტი-
ვის მიერ გამოცემული „სომხეთი-

სა და მისი მიმდებარე ტერიტორი-
ების ტოპონიმთა ლექსიკონი”.

ხუთტომეულის სალექსიკო-
ნო მასალა მნიშვნელოვანია თა-
ვისი მასშტაბურობით. ოთხასი 
ათას კვადრატულ კილომეტრს 
მოიცავს იმ ტოპონიმთა განფენი-
ლობა, რომელიც დაუმუშვებიათ 
და შეუგროვებიათ ავტორებს (ჰ. 
ბარსეღიანს, თ. ჰაკობიანს და მ. 
ბაღშიანს). ხუთტომეულში წარ-
მოდგენილია 136 ათაზე მეტი 
გეოგრაფიული სახელი. სწორედ 
ამ ხუთტომეულზე დაყრდნობით 
და მითითებით ბრძანებს ავტორი, 
რომ „ჩვენს ნაშრომს  რაც შეეხე-
ბა, იგი არის პირველი ცდა სომხე-
თის ტერიტორიაზე ქართული ტო-
პონიმიის სისტემური აღწერისა 
და დაფიქსირებისა.”

ხუთტომეული დიდი შრომისა 
და ხელშეწყობის საფუძველზე 
არის შექმნილი. გამოყენებულია 
მასალა ოცზე მეტი ენის მონაცე-
მებისა. ავტორები 20 წლის გან-
მავლობაში ყოველწლიურად 2-3 
თვე დადიოდნენ სომხეთის გარ-
და საქართველოსა და აზერბა-
იჯანის ტერიტორიაზე და იწერ-
დნენ მასალას. დამუშავებულია 
საისტორიო, საარქივო მასალები 
და თანდართული აქვთ ათობით 
რუკა.

ბ. არველაძე  წერს, რომ ავ-
ტორთა მიერ მოხაზული გეოგ-
რაფიული საზღვრები მოიცავს: 
„მტკვრის ჩრდილოეთით, სამხრე-
თი – მდინარე ტიგროსის დასავ-
ლეთის მარჯვენა სანაპიროს მთე-
ბი, შუამდინარეთის გარკვეული 
ტერიტორიის ჩათვლით; დასავ-
ლეთით – ამასიის რაიონები, კე-
სარია, კილიკიის ჩათვლით, ხოლო 
უკიდურეს აღმოსავლეთით ზღვა-
რი მიდის კასპიის ზღვამდე. მასში 
თავისთავად შესულია ისტორი-
ული სომხეთი, კიდევ რამდენიმე 
ქვეყანა და რაიონი” (გვ.3).

გეოგრაფიულ სახელებს, გან-
სხვავებით სხვა ჰუმანიტარულ 
დარგებისაგან, აქვს ერთი პრინ-
ციპული თავისებურება: ის არ 
არის ერთ  კონკრეტულ მეთო-
დოლოგებზე, ერთ კონკრეტულ 
მიმართულებაზე დაყრდნობილი 
და ამ მიმართულების ფარგლებ-
ში წარმოდგენილი   მეცნიერება. 
ის არის დარგთაშორისი დისციპ-
ლინა. ეს კარგად ჩანს ხუთტომე-
ულის ავტორთა ამბიციებიდან, 
შესრულებული სამუშაოდან და ბ. 
არველაძის შრომიდან. ტოპონი-
მისტი იყენებს ისტორიულ, გეოგ-
რაფიულ, კარტოგრაფიულ, საარ-
ქივო და, რაღა თქმა უნდა, ლინგ-
ვისტური კვლევის მეთოდიკას და 
მასალებს. 

უკვე ხუთტომეულის სათაურ-
შივე ჩნდება კითხვა რატომ? რა 
არის მიმდებარე ტერიტორია?  
ვისი თუ რის მიმდებარე ტერი-
ტორიაში იგულისხმება, ვთქვათ, 
საქართველო, ისტორიული სომ-
ხეთისა თუ თანამედროვე სომხე-

თისა. ეს პრინციპულად განსხვა-
ვებული პოზიციებია.

ბონდო არველაძე წერს, რომ 
ავტორთა მოტივაცია „მიმდებარე 
ტერიტორიებზე” ასეთია: „ამ ტე-
რიტორიაზე არსებული ქვეყნები 
და რეგიონები, ერთნაირი, მსგავ-
სი ბედისანი იყვნენ, იმყოფებოდ-
ნენ რა დასავლეთის და აღმოსავ-
ლეთის მიჯნაზე, უცხოელ დამპ-
ყრობთა სისხლისღვრის ასპარე-
ზად იყვნენ ქცეული” (5)

საბოლოოდ შთაბეჭდილება 
გვრჩება (როგორც ამას ბატონი 
ბონდო არველაძე წარმოაჩენს), 
რომ ხუთტომეული არის ტოპონი-
მური დოკუმენტი დიდ  სომხეთ-
თან დაკავშირებული კითხვების 
საპასუხოდ. პასუხს აქვს მნიშვ-
ნელობა. ხშირად ეს პასუხი არის 

ტენდენციური, რასაც არაერთ-
გზის აღნიშნავს ბ. არველაძე. 
მას შემდეგ, რაც ხუთტომეული 
გამოვიდა, იყო ბევრი გამოხმა-
ურება, რომელთა უმრავლესობა 
ემოციურ ხასიათს ატარებდა. 
„ქართული ტოპონიმია სომხეთის 
ტერიტორიაზე” კი სამეცნიერო 
მიმართულებას აძლევს პრობლე-
მას.

ტოპონიმია დიდი ხნის განმავ-
ლობაში მეცნიერებათა დანამატს 
წარმოადგენდა. მას განიხილავდ-
ნენ ისტორიის სფეროში, ძალიან 
სერიოზულია გეოგრაფოსთა 
დამოკიდებულება ტოპონიმი-
ისადმი. ტოპონიმია გეოგრაფიის 
დამხმარე საშუალებად იგულისხ-
მებოდა. შორს რომ არ წავიდეთ, 
ამისი კარგი მაგალითია ჩვენი 
დიდი მეცნიერის ვახუშტი ბატო-
ნიშვილის „აღწერა სამეფოსა სა-
ქართველოსა”, რომელიც კარგად 
აჩენს ტოპონიმიის, გეოგრაფიულ 
სახელთა, ადგილს და როლს. მეც-
ნიერი წარუმძრვარებს საქართვე-
ლოს სხვადასხვა კუთხის აღწერას 
მის ისტორიას. „აღწერა საჩინოთ 
ადგილთ სამცხე-საათბაგოსი” წინ 
უსწრებს ისტორიას. აღწერა კი 
მეტი არაფერია, თუ არა იმ დროის 
ტოპონიმია, ტოპონიმთა ეტიმო-
ლოგია ზოგ შემთხვევაში. ასევე 
იქცევა ივანე ჯავახიშვილი, რო-
დესაც თავის „ქართველი ერის ის-
ტორიას” წაუმძრვარებს „საქართ-
ველოს საისტორიო გეოგრაფიას,” 
რომელიც ასევე არის ისტორიულ 
ტოპონიმთა და გეოგრაფიულ 
ტერმინთა აღწერა-განმარტება.

ისტორია, გარკვეულწილად, 
ტენდენციური მეცნიერებაა, 
ამიტომ ტოპონიმია სერიოზულ 
არგუმენტაციად გვევლინება 
საისტორიო მეცნიერებებისთვის. 
ტოპონიმთა კვლევის საბოლოო 
მიზანი მაინც მათი ენობრივი 
კუთვნილების დადგენაა, რადგან 
რომელი ენის წარმომადგენელი 
ხალხიც არქმევს ამა თუ იმ სა-
ხელს, ისტორიის (ტოპონიმიის) 
შემოქმედიც ეს ხალხია. აქედან 
გამომდინარე, ტოპონიმურმა 
საქმიანობამ გადაინაცვლა პო-
ლიტიკაში, ამით ტოპონიმიური 
მონაცემები იქცა თანამედროვე 
პოლიტიკოსთა აგრესიის ობიექ-
ტად. ასიმილატორი (დამპყრო-
ბი) სახელმწიფოები ცდილობენ 
ისტორიის ყველაზე ძლიერი 
ფაქტის ტოპონიმურ სახელთა 
შეცვლას. სულაც არ არის შემთ-
ხვევითი, რომ, მე-20 საუკუნის 
70-იანი წლებიდან მოყოლებული 
დღევანდლამდე, პრაქტიკულად 
დასრულდა ქართულ ტოპონიმთა 
შეცვლა და ახალი თურქული სა-
ხელების დარქმევა  მესხეთის იმ 
ნაწილში, რომელიც თურქეთის 
ფარგლებშია: ბადელას დაარქვეს 
თურქგოზა, საუღლია გახდა ასმა-
ქონაქი. ჭუანთელი –  ინჯუდერე,  
შუაწყალი – გენულა ჩარი, ხერთ-

ვისი - სარიჩიჩაგი და მრავალი 
სხვა. 

პოლიტიკურმა  ტოპონიმიამ 
დააყენა დღის წესრიგში გეოგ-
რაფიულ სახელთა აღრიცხვა და 
მასშტაბური შესწავლა. ამ საქმეს 
ემსახურება „სომხეთისა და მის 
მიმდებარე ტერიტორიების ტო-
პონიმთ ლექსიკონი”.

დღეს უკვე საკითხი დგას ისე, 
რომ ადგილის თითოეული სახე-
ლის საფუძვლიანი შესწავლაა 
საჭირო. როგორც ბ. არველაძე 
აღნიშნავს, ხუთტომეულის ავ-
ტორები თავს არიდებენ სახელ-
თა ეტიმოლოგიებს, სამაგიეროდ 
აფიქსირებენ იმ ეპოქებს, როდე-
საც ამა თუ იმ დასახლებულ პუნქ-
ტში ცხოვრობდნენ უკვე სომხები, 
ვთქვათ, სამცხე-ჯავახეთში და 

წინ წამოსწევენ ამ ეპოქის ნიშ-
ნებს, აშენებულ ეკლესიას, მოსახ-
ლეობის რაოდენობას და სხვა.

ბ. არველაძე ბევრ ისეთ ტოპო-
ნიმს წარმოაჩენს,  რომელთა ეტი-
მოლოგია მხოლოდ ქართულად 
შეიძლება აიხსნას. ცნობილია ჯა-
ვახეთის ჯავახქ  სომხური ვარიან-
ტით წარმოდგენის ფაქტი. ავტო-
რი იმოწმებს ხუთტომეულიდან, 
რომ ჯავახეთი „სომხეთში ცნობი-
ლი იყო ჯავახქის სახელწოდებით. 
ქართველთა ხელში გადასვლის 
შემდეგ ჯავახქი შეიცვალა ჯავა-
ხეთად...” (გვ.29) სამწუხაროდ, ამ 
ფაქტს არგუმენტაცია არ ახლავს 
ავტორთა მხრიდან. ჩვენ მნიშვნე-
ლოვნად მიგვაჩნია ის ფაქტი, რომ 
„ქართლის ცხოვრების ძველ სომ-
ხურ თარგმანში” მხოლოდ ქართუ-
ლი ჯავახეთია  სომხურად გადა-
ტანილი. არსად ჯავახქის ხსენება 
არ არის. საწინააღმდეგოდ, მაგა-
ლითად კლარჯეთისა, რომელიც 
წარმოდგენილია კლარჯქ ფორ-
მით.

ტოპონიმურ სახელთა არას-
წორი ინტერპრეტაციის კარგი 
მაგალითია ინფორმაცია ტამალის 
შესახებ. როგორც ბ. არველაძე 
მიუთითებს, ხუთტომეულის ავ-
ტორები სოფლის დამაარსებლად  
არზრუმის  ოლქის  შიფიკის, რაბა-
თის და სხვა სოფლებიდან გადმო-
სახლებულებს თვლიან. სომხებმა  
დააარსეს დამალა (გვ.31) და მისი 
სახელი იყო თამაზი, „რომლისგა-
ნაც შესაძლოა თანდათანობით 
მიღებულ იქნა იგივე დამალა.”. 
სრულიად სამართლიანად მიუთი-
თებს მეცნიერი, რომ არავითარი 
ლინგვისტური და ისტორიული სა-
ფუძველი არ არსებობს, რომ თა-
მაზისგან დამალა მიგვეღო, ასევე 
მთავარი არგუმენტია, რომ მე-16 
საუკუნეში უკვე არსებობდა ტამა-
ლი და უაზრობაა ოსმალეთიდან 
ემიგრირებულ  სომეხთა მიერ მის-
თვის სახელის დარქმევა. არტა-
ანის მხარეში კიდევ სამი სოფელი 
არსებობდა ამ სახელით. დამალა 
თურქიზებული (ს.ჯიქია) და არ-
მენიზებული სახელია ქართული 
ტამალისა, რომლითაც ფიქსირდე-
ბოდა იგი ოსმალეთის დროს.

ქართველი მკვეთრი ტ-ს გაჟ-
ღერება სომხურად და თურქუ-
ლად უჩვეულო არ არის. პროცესი 
შემდეგნაირად განვითრდა: ტამა-
ლი  ტამალადამალა თურქული-
სომხურ ვერსიის დამკვიდრებას 
ხელი შეუწყო სახელის გაში-
ნაარსიანებამ, იგი გაგებულ იქნა  
ზმნის ნამყო წყვეტილის ფორმად 
– დამალა მან ის.

საინტერესოა მესხეთის დე-
დაქალაქის ახალციხის შესახებ 
არსებული ინფორმაცია. მცდარია 
ახალციხის მდებარეობის განსაზ-
ღვრა, რომ ახალციხე „მტკვრის 
მარჯვენა შენაკადის მდინარე 
ფოცხოვის აუზში მდებარეობს” 
(გვ.1) ფოცხოვი მტკვრის მარც-

ხენა შენაკადია და არა მარჯვენა.
ბ. არველაძე მიუთითებს 

ახალციხის მშენებლობის მისი 
ისტორიის დამახინჯების არაერთ 
მაგალითს (გვ. 19-20) ჩვენ გვინდა 
თვალი გავადევნოთ სახელის და-
წერილობას, რომელთაც ხუთტო-
მეულის ავტორები იძლევიან.

„ლექსიკონში შეტანილია 
ახალციხე  ახალციხა ფორმით” – 
ამბობს ბ. არველაძე და რატომ-
ღაც არ მიუთითებს სახელის სხვა 
ვარიანტებსაც: ახასხა, აკესკე, 
აჰლჰა, აღსიხა და მრავალი სხვა. 
ეს სახელწოდებანი სხვაენოვანი 
ავტორებიდანაც არის აღებული. 
თუ სომეხი მეცნიერები არ უარ-
ყოფენ სახელის წარმომავლობის 
ქართულობას, სხვაგვარად ფიქ-
რობენ თურქი მეცნიერები. ისინი 

მიიჩნევენ, რომ ქართველებმა და-
ამახინჯეს თურქული აკ-სიკა, აკ-
ყალე და რომ ცნობილ თურქულ 
ეპოსში „დედე ქორქეთში” მოხსე-
ნებული აკ-სიკა და აკ-ყალე ჩვენი 
ახალციხეა. 

მისაბაძია პროფ. ბ. არველა-
ძის მიერ საკითხის წამოწევა „სა-
ჭიროა ქართველმა მეცნიერებმა 
და მკითხველმა საზოგადოებამ 
იცოდეს, ლექსიკონში თუ როგო-
რი „ობიექტურობით” არის გან-
მარტებული ახალციხე” (გვ.20) 
ჩვენი მხრივ დავუმატებთ, რომ 
ახალციხის გარშემო თავმოყ-
რილია სხვადასხვა ქვეყნის ზო-
გიერთ მეცნიერთა ინტერესი, 
რაოდენ უცნაურიც არ უნდა იყოს 
მისი ეტიმოლოგია და ისტორია, 
ხშირად, ქართულს გარდა, თით-
ქოს შეიძლება ყველა სხვის კუთ-
ვნილება იყოს. არა და, სახელი 
გამჭვირვალეა. გარდა მესხეთისა, 
საქართველოში კიდევ სამ დასახ-
ლებულ პუნქტს ჰქვია ახალციხე, 
ციხეთა განახლება და ახლის მშე-
ნებლობა ჩვეულებრივი ამბავი 
იყო არა მხოლოდ საქართველოში. 
ამავე შინაარსის სახელები სხვა-
განაც იქმნებოდა.

ხუთტომეულის ავტორთა ნაშ-
რომი გარკვეულ პრინციპს ემყა-
რება, მათთან ბევრი რამ კარგად 
არის წარმოდგენილი ქართული 
სინამდვილიდან, მაგრამ ყოველ-
გვარ საზღვარს სცილდება ზო-
გიერთი თურქი მეცნიერი. ისინი 
უარყოფენ ქართულ წყაროებს, 
აყალბებენ და ცვლიან ყველა-
ფერს ახალციხის შესახებ. გაყალ-
ბებულია „ქართლის ცხოვრება”, 
რომლის შესახებაც ნათქვამია, 
რომ იგი თავდაპირველად დაიწე-
რა ბერძნულად და  შემდეგ ითარ-
გმნა ქართულად და სხვა. ასე რომ, 
ახალციხის საკითხი კიდევ უფრო 
მასშტაბურად არის შესასწავლი. 

რატომღაც მეზობელ მეც-
ნიერებს ხშირად არ  მოსწონთ 
სახელის ხმოვანზე დაბოლოება. 
ეს ტრადიცია ძველია.  ჯერ კი-
დევ ლინჩი თავისი მოგზაურობის 
დროს მე-20 საუკუნის დასაწყისში 
ყოველნაირად ცდილობს ჩამო-
აშოროს ახალციხეს -ე დაბოლო-
ება, ამით ადვილდება სახელის 
ეტიმოლოგიის გაბუნდოვნება.  
ასევე ჩამოაცილებს ლინჩი -ა  
ხმოვანს საფარას და მას საფარ 
ფორმით წარმოადგენს. აქაც ნა-
თელია მიზანი – ა გაგებულია, 
როგორც სა-ა კონფიქსის ნაწილი. 
ახალციხის ასეთი წარმოდგენა (ე 
ხმოვნის გარეშე) დღესაც გრძელ-
დება. მაგალითდ: ფეისბუკის ავ-
ტორები ე-ს გარეშე მოიხსენიებენ 
მას. მე, მაგალითად, ვარ თურმე 
ახალციხ-დან. იმისათვის, რომ 
დაირღვეს გამჭვირვალეობა და 
ენობრივი კუთვნილება სახელისა. 
სხვა შემთხვევაში -ე ხმოვანი არა 
მარტო ჩამოცილებულია სახელს, 
არამედ შეცვლილია -ა ხმოვნით, 

როგორც ეს მოხდა ახალციხე 
ფორმიდან ახალცხა ||ახალციხა  
ფორმის მიღების დროს. ასე იყო 
ჯავახეთის სოფელ სათხის შემთ-
ხვევაში, როდესაც ზოგიერთმა 
სომეხმა მეცნიერმა (ე. ლალიანმა) 
დაიწყო მისი სტრუქტურის დარღ-
ვევა, შეცვალა სა-ე აფიქსების -ე 
ნაწილი -ა ხმოვნით, რასაც მოჰყ-
ვა ახალი „ლეგენდების” „გადმო-
ცემის” შექმნა და სახელის ფუძის 
შეცვლა. თითქოს ყოფილა ბატო-
ნი სადღ და მისი სახელის გამო 
დაერქვა სადღა.

1880 წელს, როცა ეს აზრი იწე-
რება,  მიგრანტები სულ რაღაც 
50 წლის ჩამოსახლებული არიან, 
სათხის ქართულ ეკლესიაზე, რო-
მელიც მრავალი ქართული წარწე-
რით არის შემკული და დაწყებუ-

ლი იყო უკვე მათი ამოშლა, ახალი 
მიშენებულია სომხური ეკლესია, 
სათხის ეტიმოლოგიას და სომეხი 
ბატონის სახელთან დაკავშირებას 
კი ლამის წარმართობიდან იწყე-
ბენ. ეს ყველაფერი დაკავშირებუ-
ლია სახელის დაბოლოების შეცვ-
ლასთან.

აქედან გამომდინარე, დრო-
ულია და აუცილებელი ბ. არველა-
ძის მიერ ახალციხის ისტორიულ-
ეტიმოლოგიური პრობლემის დას-
მა თავის ნაშრომში.

სომეხ ავტორთა მიერ შექმნი-
ლი ტოპონიმთა ლექსიკონი მნიშ-
ვნელოვანი ნაშრომია – „ხუთტო-
მეულის მიხედვით კიდევ ერთხელ 
დასტურდება ის ფაქტი, რომ სომ-
ხური მოსახლეობა სამცხესა და 
ჯავახეთში ჩნდება მე-19 საუკუნის 
პირველ ნახევარში. სამცხე-ჯავა-
ხეთიდან გადასახლებული მაჰმა-
დიანი ქართველი მოსახლეობის 
ადგილზე ხდება სომეხ მიგრანტ-
თა ჩასახლება. სომეხი ავტორების 
ნაშრომი პირდაპირ და არაპირდა-
პირ მიუთითებს სომხური მოსახ-
ლეობის და მათთნ ერთად კულ-
ტურულ-რელიგიური შენობა-ნა-
გებობების (ეკლესია-მონასტრები, 
სამრევლო და საეკლესიო სკოლე-
ბი) არსებობაზე, რომელიც ჩნდება 
სამცხესა და ჯავახეთში მხოლოდ 
მე-19 საუკუნის II ნახევრიდან, 
რასაც ადასტურებს უმრავლეს 
შემთხვევაში თვით ამ ეკლესიის 
წარწერები და თითეული სოფლის 
მოსახლეობაში არსებული ისტო-
რიული ხსოვნა” (მ. ბალასანიანი).

ხუთტომეულის ავტორთა 
მიერ წარმოდგენილი ტოპონიმთა 
დამახინჯების საკითხი სპეცი-
ალურად შეისწავლა ფილოლო-
გიის დოქტორმა მაია ბალასანიან-
მა. მოვიყვანთ მის ზოგიერთ დას-
კვნას, რომ კიდევ უფრო ნათელი 
გახდეს პროცესის სისტემური 
ხასიათი.

სამცხე-ჯავახეთის ტოპონი-
მებს, რომელიც წარმოდგენილია 
ხუთტომეულში, აქვთ განსხვავე-
ბული ტრანსფიქცია, კერძოდ:

ადიგენი – ადიგონი, ადიგუნი;
აწყური – აწღორ, აზღორ;
აწყვიტა – აცკვიტა;
აფნია – აპნია;
დამალა – დამღალი;
საძელი – საზელ, საზალ;
სათხე – სატყე, სატღა;
ტატანისი – თათანის:
ტოლოში – თოლოშ:
ფოკა – პოგა, პოკა:
ფერსა – პერსა:
ყულალისა – ღულალის, კუ-

ლალის, ღულალუ;
წყრუთი – წუღრუთ, 

წუღურტ,წუღრუტ, ცხრუთ, 
ცკრუტი;

წყალთბილა – წღარტბილა, 
წკალტბილა:

ჭაჭარაქი – ჭაჭარაკ, ჩეჩერეკ 
და სხვა.

(გაგრძ. დასაწყ. წინა ნომერში)

ქორწილი ასე იყო:

პირველად დავიწყოთ ნიშნობა. ჯერ მაშვალს სამოყვროდ 
გაგზავნიდნენ და ვეძახდით მოციქულსაც. ვაჟის მშობელი გაგ-
ზავნიდა ქალის მშობლებთან. მოილაპარაკებდნენ, ვნახოთ, მოვი-
საზროთ! – ეტყოდნენ ქალის მშობლები. ხელ-და-ხელ არ მისცემ-
დნენ, ეგრე იყო, მოციქულისთვის გინდა ვახშამი, გინდა სადილი. 
ნათქვამი იყო: მოციქულს არც ვავახშმოთ, არც ვასადილოთ. ეს 
იმიტომ, რომ სიტყვა არ გაუვაო. როცა სიტყვას აიღებს, მაშინ. 
რამდენიმე მისვლის შემდეგ, როცა მოილაპარაკებენ, დათანხმდე-
ბიან ქალის მშობლები (ქალს არავინ ეკითხება, ის არ ეტყვის მო-
ციქულს, – მე მინდა თუ არა). შემდეგისთვის – მოლაპარაკების და 
შეთანხმების შემდეგ, ვაჟის პატრონი ერთი-ორი, სამი ადამიანით 
(გააჩნია რა პირობებში) ბეჭედით ან თავსახურავით ბეი უნდა გას-
ცვალონ. ქალიც მოიტანს  ნიშანს და ისიცა. ეს იქნება ვერცხლის 
ჭიქა ან, ვთქვათ, ბეჭედი. თუ ხელზე გასაკეთებელია, გაუკეთამს 
ბიჭი ბეჭდს და თუ ქალსაც აქვს დამზადებული, ისიც გაუკეთამს. 
ეს ბეის გაცვლაა. ივახშმებენ, მიულოცებენ ერთიმეორეს. შემ-
დეგისათვის (ვთქვათ მეორე დღეს) ესენი დაბრუნდებიან. ვაჟის 
პატრონის მეზობლები გაიგებენ, რომ ბეი გაუცვლიათ, ვაჟის 
პატრონთან მისალოცად მიდიან. თითო ლიტრით თუ ნაკლებით 
მოულოცავენ. ეს მილოცვაც ჩატარდება. შემდეგისთვის იტყვიან: 
„ნიშანი უნდა მოიტანოს მოყვარემ (ქალის პატრონთან უნდა წა-
ვიდეს) ფეხსაცმელი, თავსახურავი, საკაბე, პატარა სუნდუკები, 
სავარცხელი, კოჭის ძაფი ისე, რომ უნდა წავიდეთ რძლის სანა-
ხავადო. მოელაპარაკებოდნენ, რო ნიშნობა რო მაქვს, რამდენი 
კაცით უნდა წავიდეს. რამდენი რაოდენობის სასმელი, საკლავი 
და ქადა-ნამცხვარია საჭირო. გააჩნია, რამდენი კაცი მიდის, იმის 
და მიხედვით ხორაგი უნდა წაიღოს. შემდეგისთვის სამიდან ოთხ 
დღემდე რჩებოდნენ. ქალის პატრონი უწვევდა ხალხს თავის მახ-
ლობლებს, მეზობლებს. მერე ამ ჩამოსულ მოყვრებს გაიპატიჟებ-
დნენ, ისიც კიდევ თავის ხალხს იწვევს. ნიშნობის დროს ითქმეოდა 
მორიგება – ქორწილი რა დროისათვის იყოს. შემდეგ ქორწილისთ-
ვის მოემზადებოდნენ (შემდეგისთვის) – რამდენი კაცით მიდის, 
მაყრიანობით მოემზადებოდნენ. შემდეგისთვის მიდიან მაყრე-
ბით, ნათლიით. გარიგება იცოდნენ – დარჩებიან თუ წავიდოდნენ. 
მიდიან ქალის ოჯახში, წინ გაგზავნიან ერთ მაყარს, შევა სახლში 
და ეტყვის: „მოვდივართ, მოყვრებს გაუმარჯოს!” – მიულოცამს. 
წინდების ან პაჭიჭებს მიართმევენ სამახარობლოს მაყარს. მაყარს 
მიართმევენ თიხის ჯამით სასმელს, ის ადღეგრძელებს ნეფე-დე-
დოფალს, მოყვრებს. იმავე დროს ჯამს ჯერ დალევს და მერე 
დაამტვრევს: – „ასე დაგეცალოთ მტერიო, დაიფშვნეს იმის ოჯა-
ხი, ვინც ავი თვალით შეხედავს თქვენს ბედნიერებასაო”. წყვილ 
შამფურზე აგებულ მწვადებს მისცემენ ხელში, ზედ ჩამოცმული 
წყვილ-წყვილი პურით, ასევე მისცემენ დოქსა და ჭიქას, გაყვებიან 
დედოფლის მხრის  ხალხი და გაეგებებიან ქორწილს. მიულოცა-
ვენ ნათლიას, მოყვარეს. ჩამოურიგებენ სასმელს, მწვადებს მი-
აწოდებენ: „გაამოს, შეგარგოს სადღეგრძელოო, ნათლია-მოყვ-
რებს გაუმარჯოს.” მივლენ დედოფლის კარებზე, ცეკვა-თამაში 
დაიწყება. შინაური ხალვა, შაქარი იყო ხოლმე: – „თეთრი წვერით 
დამიბერდითო, უკან იწევენ მოხუცები და იწყებენ გაზეპირებულ 
შოთა რუსთაველის „ვეფხისტყაოსანს”, ხეჩასპერსაც იტყოდნენ. 
ნათლიას უნდა ქონოდა გამართული ჯვარი სანთლებით. ჯვარს 
რამდენიმე ჯვარი აქვს და ზედ ჩამოცმული აქვს ვაშლები, წყვილი 
კელაპტრები სანთლის მიკრილია ზედ. შედიან, აჯლას ეტყვიან, 
სადაც ნეფე-დედოფლისთვის გამართულია ცალკე ტახტი, გარშე-
მო აფარებულია ფარდაგები, მოზრდილათ არის, რო ნეფე-დედო-
ფალთან ერთად დაეტიოს ნათლია. მაყრები, მეფიანი რო შედიან, 
ბავშვები წამოწოლილები არიან ტახტზე პირუკუღმათ და ხელები 
აქვთ დადებული ზურგზე. ნათლია დაასაჩუქრებს ბავშვებს (ზოგს 
შაურით, ან ორი შაურით) და შემდეგ იტყვიან: „კმარა ახლა, ნათ-
ლიამ გადაიხადა თავისი ვალდებულება”. ბავშვები ადგებიან. შემ-
დეგისთვის მაყრები და მოყვარე გაემგზავრებიან პატარძლის მო-
საყვანად, სადაც იმყოფება, იქ მივლენ. იმ ოჯახში გამართულია 
პურ-მარილი. იქაც რძალი დამალული ყავთ თავის პადრუგებს 
– ამხანაგებს. მაყარი და ნათლია მიაკითხავენ: – „სად გყავთ ჩვე-
ნი პატარძალიო?” წესი ისედაც არი, რო პატარძალი მახლობელ 
ნათესავთან გაყვანილი უნდა იყოს – დაპატიჟებული. აი, დღეს რო 
ქორწილია, გუშინ უნდა წაყვანილი იყოს იქ ადრიანად. ერთი ღამე 
იქ უნდა იყოს, რო იტყვიან, „პატარძალი ვის ოჯახიდანაც უნდა 
ააყენონო”. რო მივლენ, ვითომ მონახავენ: – „აი, ჩვენი პატარძა-
ლი სად ყოფილა დამალულიო”. მოიყვანენ პატარძალს. უნდა წა-
ვიდნენ ეკლესიაში ჯვრის დასაწერად. ეკლესიის მსახური დაუკე-
ტავს კარებს, არ უშვებს ეკლესიაში. საგასაღებო ფულს ეძახიან. 
გადაუხდის ფულს  ნათლია ეკლესიის მსახურს და გაუღებენ კა-
რებს. ჯვრის წერას ესწრება მრავალი სხვაც, რომლებიც სულაც 
არ არიან დაპატიჟებულები იმ ქორწილში. ადრეულად მოურიგდე-
ბიან მღვდელს ხუთი მანეთიდან ათ მანეთამდე, რომელიც  ჯვრის 
დაწერის გასამსჯელოა მღვდლისა. დაბრუნდებიან პატარძლის 
ოჯახში. დაპატიჟებულები დაიწყებენ მოსვლას. აირჩევენ ერთ 
კაცს სუფრების გამოსაცხადებლად. არის მეფის საჩუქარი: მძი-
ვის ქესები, წვრილი მძივით მოქსოვილი. არჩეული კაცი გამოაც-
ხადებს: „მაყრიანო, მოყვრიანო, ნათლიავ, სმენა იყოს და გაგონე-
ბა, ღმერთმა ადღეგრძელოს ესა და ეს გვარი, ვთქვათ, ვინც არის 
მომტანი”. ვინც მახლობლები არიან, საცვლის მოტანა იცოდნენ. 
მოქარგული პერანგი გულზე, ან ცხვირსახოცი. ნათლიის წინ და-
ლაგდებოდა საჩუქრები (წინდები, პაჭიჭები. ესე დამთავრდებოდა 
სუფრების მოტანა. რომელიც სუფრას მოიტანდა და არჩეული 
კაცი გვარს დაასახელებდა, ამ სუფრის მომტანს მიაწოდებდნენ 
სასმელს: „დაგვილოცეთ ნეფე-დედოფალი”. ეს ჩამოატრებს. სულ 
მთლად რომ მორჩებოდა, დაიწყებოდა საერთო სუფრის გაშლა.

ივანე არჩილის ძე კოპტონაშვილი, 62 წლის
25 აგვისტო

***
მე, გოგი, ლეო რჩეულიშვილი, წავედით მურჯიკანში და სხვა 

სოფლებში. პირველად გავჩერდით სოფ. ჰოსპიოში. აქ შემონახუ-
ლია ეკლესიის ნანგრევები. თათრებს იგი კოშკად გადაუქცევიათ. 
ზევით, გორაკზე, მეორე ეკლესიის ნანგრევებია.

მეორე ეკლესიაში  შეწირული საგნები იდო – დედოფალა ნაჭ-
რებისაგან გაკეთებული. ტანი ჯოხისა ჰქონდა. სახეზე გადაჭიმუ-
ლი იყო თეთრი მიტკალი. ეცვა ჭრელი ჩითის კაბა, ეხურა ჭრელი 
საბანი. თავი ედო ჭრელ ბალიშზედ. გვერდით იდო ჭრელი ჩითის 
ნაჭერი. მოშორებით იდო პატარა კოლოფი, რომელშიც ეწყო სა-
თამაშო კოვზი, წითელ და თეთრ კოპლებიანი თავსაკრავი. ეს შე-
ნობა არც კი ჩანდა, მიწაში იყო. 2-3 წელია რაც გამოჩნდა. მერე 
გაასუფთავეს და გამოჩნდა ყველაფერი. ახლა გადახურეს  ზემო-
დან და ყოველ კვირას დადიან. ზოგი რას სწირავს და ზოგი რას.

აქ ოთხი გვარის ქართველები არიან: ინასარიძეები, ბერიძე-
ები, წინწკალაძეები და ჭილაძეები.

ჩვენ აქა ვართ დაბადებულები.
პირველად აქ იყვნენ თათრები, ნარევი იყო: თათრები, ქართ-

ველები, სომხები. მერე თათრები გაასახელეს, დარჩნენ ქართვე-
ლები, მერე სომხები მოვიდნენ.

წინათვე მთელი საქართველო იყო აქ, ქართველები ცხოვ-
რობდნენ და ლეკი და თათარი ებრძოდა საქართველოს თამა-
რის დროს. ლეკები ხოცავდნენ ქართველებს. რძის ქვას ვეტყ-
ვით, ეგ იყო გოგო და ძმაც ყავდა. ადამიანები იყვნენ. ძმა ჰყამ-
და მეცხვარე. ადგა ეს და, დილით უთხრა: „ჩემო ძმაო, პური არ 
არის გამომცხვარი, წაასხი შენი ცხვარიო, მე რამეს მოგიმზადამ 
და მოგიტან”. ამ გოგომაც მოუმზადა პური და წაუღო. გოგომ 
შენიშნა, რომ ლეკები მოდიან და სოფელი უნდა ააოხრონ. მერე 
ამ გოგომ შესთხოვა ღმერთს: „ღმერთო, ამ ლეკების ხელში ნუ 
ჩამაგდებ და მე აქ გამაქვავე და ჩემი ძმაც იქაო, ცხვარშიო”. 
ღმერთმა ისმინა და თითონ აქ გაქვავდა და სოფლის ბოლოს 
კი ძმა. დაყუდებული ქვა არი და გარშემო ქვები ცხვარია. ეხლა 
რძის ქვას ეძახიან. ვისაც ქალსა რძე არ ექნება, სამღთოთი მი-
დიან, სამჯერ შემოუვლიან, აანთებენ სანთლებს, რასაც გამო-
იმეტებენ ცხვარს, ქათამს ღარიბს მისცემენ, თითონ არ სჭამენ. 
ძუძუ-ქვაზე ცოტა კარაქს წაუსვამენ და რამე ქვას მიაკრავდ-
ნენ. თუ მიეკრა, მაშინ რძე ექნება – იყაბულამს – რძე მიეცემა, 
თუ არა და არა.

ძველად ეკლესია იყო, ეხლა პური უყრიათ. მოხუცი დედა 
მყავს, მივა და სანთელს აანთებს.

ფერდობზე, წვერზე იმართებოდა წვერობა – სასწაული (დღე-
სასწაული). აღდგომის მეორე კვირას მიდიან. მიდის ზოგი სამხ-
თოთი, ეხლა მიდიან სანთელ რამეს დაანთებენ.

ცხენობა

ცხენობა, თამაშობა, ლხინი რამე გაიმართებოდა და მერე დაბ-
რუნდებოდნენ სახლებში. სომხეთიდან მოვიდოდნენ. ეს ქვა უნდა 
ამოეღოთ. ძირი თხარეს, მაგრამ ვერ ამოიღეს, „ძმას” კი დაჰკრეს 
(გაქვავებულ მეცხვარეს) და გაჩეხეს შუაზე.

***

აღდგომას დავიჭერდით. სამი დღე უქმე გვქონდა. გვალვის 
დროს, მე კარგა მოვესწარი, არ მოვიდოდა ავდარი, სამხთოებს 
დააყენებდნენ – ავდარი მოვიდესო. სოფლიდან შეაგროვებდნენ 
ფულს, იყიდნენ ცხვარს, ძროხას, დაკლავდნენ, მოხარშავდნენ და 
მერე იქეიფებდნენ. სამხთოს როგორც დაკლავდნენ, ავდარი მო-
ვიდოდა.

ლენინაკანში ღვთისმშობლის ხატია, ჩამოიტანეს და სოფ-
ლის ბოლოზე შემოატარეს. ავდარიც მოვიდა. ეგ ჩემი თვალით 
ვნახე.

ელიობასაც ეძახდნენ. უქმეს ვიჭერდით – პრაზნიკს. ელიობა 
ვიძახდით, ქალიაო და მინდორი არ დასეტყვოსო და იმაზე უქმე-
საც ვიჭერდით და მარხვასაც. ელიობა ამ თვეებში ვიცოდით, რომ 
დათესილი იყო ჭირნახული და არ დაგვსეტყვამსო. სამღვთოებს 
დავკლავდით. ეხლაც ვიცით სამხთო. ვისაც ცხვარი, ძროხა ყავს, 
დაკლავენ და ილოცებენ ცხვარ-ძროხის და ოჯახის ჯანმრთელო-
ბას, მერე სოფელში დაარიგებენ.

მოხუცი ქალები შეებმეოდნენ გუთანში და წყალში გავიდოდ-
გამოვიდოდნენ, სამღთოსაც შეუთქვამდნენ. დაკლავდნენ, სან-
თელს აანთებდნენ. ეკლესიაში იცოდნენ ნივთების შეწირვა, ზოგი 
ხალიჩას, ზოგი ფარდაგს, ფულს – აქაც იცოდნენ.

კუკლის შეწირვა 

ამაღლება დღეობა მაისის 25-ში მოდის. შეკაზმავენ ესე ახალ-
გაზრდებ – ბერიკებ, დადიან, აგროვებენ ფულს, ერბოს, კვერცხს 
და მერე ჭამენ, სვამენ, ქეიფობენ.

ჩვენი სოფელიც მიდის ჰოსპიოს ეკლესიაში. თუ ავად გახდა 
ბავშვი, მაშინ იტყვიან: „კარგად გახდეს და ეგ კუკლა ყმაწვილის 
მხრიდან შეწირული იყოს ეკლესიისთვისო”. ზოგი ბავშვის დედა 
ტანთ გაიხდის, ან პალტოს, ან კაბას, სუფთა რამეს და შესწირა-
ვენ.

***  
პაპა ჩემი ანდრიაწმინდიდან არის, ახალციხიდან, საფარას რო 

ეძახიან, იქიდანაა გადმოსახლებული. ინასარიძეები ხაშურშიც 
არიან, წალკაშიც, თბილისშიც. წალკაში ქართული სოფელია და 
იქაც არიან. ჩვენ უფროს ხალხთან ვერ გავიდოდით. გავიდოდით 
მარტო ბიჭები და კოჭს ვთამაშობდით. ეგრე ვაღამებდით და გა-
დიოდა დრო. ჩვენ სოფელში რო შეხვიდე, წიფა-ტუნელ გავს. წი-
ნათ შენობა არ იყო, კოჭებს დავაწყობდით და ვესროდით კოჭსა, 
ჰანაქა ერქვა. შემოვავლებდით წრეს, დავსვამდით წვრილებს და 
ვესროდით და ვინც გავიტანდით წრიდან გარეთ, იმისი იყო კოჭი.

ბურთაობა 

ბურთაობაც ვიცოდით. შემოვავლებთ დიდ წრეს. ვთქვათ, 
დადგებოდა ხუთი შიგნით და ხუთიც გარეთ. ხუთი ბიჭი, რომელიც 
გარედან არი, იმ ბურთს მალავდნენ, კალთის ქვეშ ამოიდებდნენ და 
გარს უვლიდნენ წრეს. უცებ ესროდნენ ბურთს, ვინც წრეში იყო. 
რომელსაც მოახვედრებდნენ, ის გამოვიდოდა გარეთ და ოთხი 
დარჩებოდა შიგნით. მერე კიდევ შემოუვლიდნენ. ვინც ბურთს ეს-
ვრის წრეში მყოფს, თუ წრეში მყოფი ბურთს დაიჭერდა, ესროდა 
გარეთ მყოფს, მაშინ ისიც გაჭრილი იქნებოდა. თუ გარე ხალხმა 
დაძალა შიგნითა და თითო-თითო დაჭრეს, მაშინ ისინი ისევ წრეში 
დარჩებოდნენ.

ჭრე

შემოვავლებდით ერთ დიდ წრეს. გავშლიდით ქამრებს, ხუთი 
შიგნით არის და ხუთი გარეთ. გარეთ მყოფმა თუ ქამარი ასტაცა 
შიგნით მყოფს, ის დარჩებოდა უქამროდ და ქამრიანი დაუვლიდა 
და სცემდა მუხლებზე. 

ამ თამაშს ქამრის თამაშობა „ჭრეს” ვეძახდით.  
შურდულის სროლაც ვიცოდით. ტყვიაზე მეტი მიდიოდა, ერ-

თმანეთს ვეჯიბრებოდით, ვნახოთ, ვინ მეტს გაისვრის.
ჭიდაობა იყო. ჩადიოდნენ ხოლმე ტოლოში, იქ დღეობაა და 

გაიმართებოდა ჭიდაობა. გოგოები, ჩვარის პატარა კუკლას შე-
კაზმავდნენ, გაუკეთებდნენ პირ-სახეს და თამაშობდნენ.

ცხენობა – ჯირითს ვეძახდით. აბა, ვისი ცხენი გაასწრობს. ზოგჯერ, 
ჯოხს ესროდნენ უკნიდან, ზოგსაც ქუდ ტაცებდნენ. ჯარიმას დააადებდ-
ნენ, ვისაც ქუდს გასტაცებდა, დაჯდებოდნენ, იქეიფებდნენ. 

აღდგომაზე ზოგჯერ კვერცხებს დაურტყამდნენ, ზოგჯერ 
ფერდობზე დავაწყობდით და დავაგორებდით და რომელი კვერ-
ცხიც გაასწრობდა, ის აიღებდა იმ კვერცხს, რომელიც ჩამორჩა. 
ანდა დავაწყობდით კვერცხებსა, ზევიდან დავაგორებდით, რო-
მელსაც  დაეჯახებოდა, იმას ავიღებდით.

კაკლობაც ვიცოდით. ერთ ფიცარს მივადებდით და კაკლებს 
დავაწყობდით, მეორე ფიცარსაც მივადებდით, მერე ხელს ავკრავ-
დით და კაკლები დაგორდებოდნენ. რომელი კაკლებიც წინ წავიდო-
და, იმის პატრონი მეორე კაკლებს უკან რო იყო, სულ მოკრეფდა.

მიხეილ სიმონის ძე ინასარიძე (67 წლის) 

კუკლას ნაჭრებისას ვაკეთებთ. ტანი ჯოხისაა. ღილს ავი-
ღებთ, თეთრ ნაჭერს შემოვახვევთ. ტუჩებს, თვალებს ფანქრით 
დავხატავთ. შეუკერავთ კაბას და ჩავაცმევთ. ლოგინს შევკერავთ 
პატარას. ბურთს ვთამაშობთ. ერთმანეთს ვაწვდით. დამალულას 
ვთამაშობთ.

ვენერა ზაქროს ასული წინწკალაძე (11 წლის)

როცა გვალვა იყო, გავაკეთებდით კუკლას, დავხურავდით 
თავშალ და დავდიოდით და წყალს შემოგვასხამდენ, მოგვცემდ-
ნენ კვერცხს, სანთელს. მერე ეკლესიაში წავიდოდით, იქ ვანთებ-
დით და მერე ვთამაშობდით ბავშვები.

*
ამის შემდეგ წავედით ყაურმაში, აქ ცხოვრობენ სომხები. ბევ-

რნი ამოსულები არიან მიწიდან და აშენებული აქვთ სტანდარტუ-
ლი სახლები. სოფელში ძველი ხიდი და ეკლესიაა. 

სოფელი ოროჯალა. აქ ეკლესიის ნანგრევია. გარშემო გალა-
ვანი დაუყვება. შიგა და შიგ საფლავის ქვებია ჩატანებული.

რობინზონ ბაგრატის ძე წინწკალაძე (13 წლის)
ნინა ისაკის ასული წინწკალაძე (25 წლის)

ახალციხე

***
ელენეს მამა ხითარიშვილი ჰყავდა, აქვეა დაბადებული. აქ 

ცხოვრობენ ხითარიშვილები, ზუბაშვილები, ბალიაშვილები, სა-
ანიშვილები, დიასამიძეები, გურგენიძეები, ჯაფარიძეები. მეტი 
გურგენიძეები და ზუბაშვილები არიან. 30 კომლზე მეტი იქნება 
ქართველებისა აქ დარჩენილები.

დედოფალას უძახდით უფრო. ცოცხიდან მოვტეხევდით 
ორფეხიანი რო აქვს ფიჩხი ცოცხებსა, სიმინდის ფოჩს მოვგლე-
ჯავდით, იმისა თმას გაუკეთებდით. ფულზე, სამ კაპიკიანზე ნა-
ჭერს გადავაკრავდით და ფანქრით დავხატავდით. შეუკერავდით 
კაბებს, რაც საჭირო იყო. დავახვევდით ნაჭრებსა. ხელებს კიდევ 
ნაჭრით ბამბასას შეუკერავდით. კუკლების კერვიდან ვისწავლე 
ჩემთვისაც კერვა, თორემ განა მოდისტკებთან მივდიოდი. ლო-
გინი, ბალიში, საბანი, ყველაფერს შეუკერავდით. ჯოხების კრა-
ოტებს გავაკეთებდით. ჯოხებს გავხიდამდით და ლეიბს დავაგებ-
დით. სახლებსაც უშენებდნენ პატარას და შიგ შეინახავდენ. სა-
ნამდი სკოლაში მივემართებოდით 7 წლამდე, სულ ვთამაშობდით. 

ბავშვი თუ ბევრს ტიროდა, ცუდი ნიშანიაო და თავისივე 
ცრემლს წაუსვამდნენ სახეზე.

სონია ვასილის ასული გურგენიძე (49 წლის)
ელენე რაფაელის ასული გურგენიძე (56 წლის)

ნინო ღოღობერიძე,
ექსპედიციის დღიური, კორნელი კეკელიძის სახელობის ხელ-

ნაწერთა ეროვნული ცენტრი (შემოსულობათა წიგნი N665)

მესხეთ-ჯავახეთის ეთნოგრაფიული ექსპედიციის დღიური

ვაჟა თათეშვილი

შენთან მოვედი

... და ქარს მოჰქონდა შენი სიმღერა –
ნაკადულებად ჩამომდინარე,
ველი დავკეცე, კლდენი გავაპე,
ოჰ! რამდენი გზა გამოვიარე.

ცაში ტოროლა ეძებდა სატრფოს,
ხოხობი ტყეში ხოხობს უხმობდა,
ტოლს დაეძებდა ქორბუდა მთებში,
დღენი დნებოდა, წლები მუხთლობდა.

დრო მიდიოდა ზაფხულად, ზამთრად,
ჭადარმაც ბევრჯერ მწარედ იტირა,
და რაიც გულში ბალღამად დამრჩა
არ ჩაიფერფლა, არ ჩაიკირა.

ჰა, მეც მოვედი, დავტოვე კერა,
და ცისფერ ტბაში შეცურდა გედი,
გულს კი მოუნდა ძველი სიმღერა:
„... შენთან მოვედი, შენთან მოვედი!”

მახსოვს, ერთხელ, პაპამ 
მითხრა...

(ხალხურ მოტივებზე)

მახსოვს, პაპა მიყვებოდა,
რომ მღეროდნენ წინათ:
„თუნდ ცა იქცეს ჯოჯოხეთად
და მღეროდეს წვიმა,
ცხრაკლიტულშიც რომ ჩაგკეტონ,
ლომი გყავდეს მცველად,
თვალთა დათხრით დაგემუქრონ,
ძმა დატოვონ მძევლად,
ქუდს ვიშოვი უჩინმაჩინს,
შემოვირტყამ ფრანგულს,
სისხლით მოვრწყავ ცხრავე კარებს,
რკინით გადარაგულს,
ვარდს დაგიფენ ფიანდაზად,
უნახულს და ნახულს,
მოგაგებებ ცისარტყელას,
ცაზე გამოსახულს,
ყელს შეგიმკობ, მაგ ბროლის ყელს,
ზურმუხტით და ლალით,
შუბის წვერზე წამოვაგებ
მომზერს ავი თვალით,
თმას დაგიწნავთ ასნაირად,
მე და ავი ქარი,
და იქნები შენ პირველი
მბრძანებელი ქალი”.
.
მახსოვს, ერთხელ პაპამ მითხრა,
თანაც, ჩაიცინა:
„კოშკი, სილით ანაგები,
უნგრევია წვიმას!”

მაწვდი ალავერდს

ვარსკვლავთ ციმციმი,
ცის სილურჯე და ქვათა ფერი,
ანდა ფოსფორის ცივი ნათება
რატოა შენში...
ასეთი უცხო, გამოუცნობი”?

რად შეიცვალე, მეგობარო, რა გემართება?

აგერ მუსიკა:
კლასიკური, ჯაზი გიჟური,
როლინგსტონები გადაიქცნენ ყველგან 
   ხატებად,
და სხივოსანი
სისხლით სავსე ახალგაზრდობა,

ან მომავალი შენ ბურუსში რად გეხატება?
... გრგვინავს კოსმოსი,

გაიღვიძა მძინარე მთვარემ,
მალე დაკარგავს ქალწულობას ვენერა, 
   მარსი,
რატომ ხარ განზე?

შენც შეუერთდი გიჟურ ღრეობას,
ნუთუ არ გხიბლავს ამ ცხოვრების 
  ღრმა შინაარსი?
... შენ მაინც დუმხარ,
მაგ ნაღვლიან ცისფერ თვალებში
დიდი ხანია რაც დაკარგა ცხოვრებამ ფასი.

და მაწვდი სასმისს, –
გზადაკარგულთ მაგიურ ძალას,
მინდა ჩაახრჩო გულის ბოღმა ამ სავსე 
   თასით.

... ირგვლივ მუსიკა,
შენ სახეზე ძარღვიც არ ტოკავს,
ჩუმად  ჩურჩულებ: „რატომ გაქრა ტომი 
   „მაიას?”
მაწვდი ალავერდს –
შენ სისხლივით უფერო სასმისს –
გინდა დალიო, 
რაც დააკლდა ომარ ხაიამს.

***
რომელ ენამ,
ან რა გესლმა მოიგონა, 
მთებო, 
– მთვარის უთეთრესო ხალათებო,
რომ დავბერდი,
დამეყარა ვარდთა კონა,

მიპასუხეთ,
ჩაუმწვარო ბარათებო!
ბარათებო, უპასუხო ბარათებო,
მიპასუხეთ,
საუკუნეთ უფსკრულებში ჩაკირულო,
გაულღველო ყინულებო,
რომელ ენამ,
ან რა გესლმა მოიგონა:
ძველებურად ვერა, ვეღარ ანათებო.

მიპასუხეთ:
ცისარტყელას მინაგვანო,
წყალო, კლდეზე 
დამსხვრეულო მარგალიტად,
  ჯიხვო,
კლდეთა შეუცვლელო 
  ბინადარო,
ამ უძირო სიყვარულში
რა დამღლიდა?
რა დამღლიდა...
თუმცა თმებზე დამათოვა,
მაგრამ მუხლი,
მუხლი ჩემი კვლავ მგლურია.
მიპასუხე, მტკვარო! – ბევრის  
  გადამტანო,
უბერებლის დაბერება სად  
  თქმულია?
ოჰ, რა ენამ, ან რა გესლმა 
  მოიგონა
მთებო, ღამით
მთვარის თეთრო ხალათებო,
რომ მე, ბებერს, თავი მომაქვს 
თქვენდა ტოლად,
ხმა გამეცით,
უპასუხო ბარათებო!

***
უკაცურია სტეპი,
სტეპი ჩუმი და ბნელი,
იღვენთებიან სანთლად
ეს უფერული დღენი.

ტირის ზეცა და მიწა,
ქარი თავისას მღერის,

ისმის გლოვა და კვნესა,
გალაკტიონის „მერის”.

მე ტბად ვიქცევი მალე,
შენ მოფრინდები გედად,
ბედი გიმუხთლებს, ვიცი,
ვეღარ შეგხვდები მეტად.

სულში იბუდებს ღამე,
გამოუცნობი ფერის...
კვლავ ვუსმენ გალაკტიონს:
„რაზე, ვინ იცის, მერი!”

მე, რატომ?

ეჩურჩულებოდა ქარი
ყვითელ ფოთლების ზღვას
და ცისფერთვალა ქალი
გვერდით მიუყვებოდა სხვას.

დაღლილი თვალებით გავყურებ
ბალახში დაკარგულ გზას,
ო, როგორ მიყვარდა აქამდე,
ახლა კი რარიგად მძაგს.

და თითქოს ჩემ სულსაც დაეტყო
სიყვითლე დაცვენილ ფოთლების,
დღეები გამქრალა უკვალოდ,
შენზე ფიქრების და ოცნების...

მე რატომ? დე, შენზე იტიროს
საოცრად დაღვრემილმა ცამ,

მე ბილიკს სხვანაირს ვიპოვნი,
ვიპოვნი – ეს მტკიცედ მწამს.

იმედით შევხვდები გაზაფხულს,
შემოვკრებ ყვავილთა ჯარს,
ვარდების, იების თოვაში
მეც სხვაზე დავიწერ ჯვარს.

***
ამაოდ გიხმობ, შევთხოვ
მთას – ტყექოჩრიანს, კლდიანს,
და ჩამოთოვა თმებში,
შენ კი არ ჩანხარ, ლია!
მტრად გადავექეც ლამის
უძილობას და ღვიძილს,
ყველას ბაგეზე ვეძებ
შენს გასაოცარ ღიმილს.
ვეძებ შენს ცისფერ თვალებს,
მაგ წამწამების ჯარს,
გული მოუკლავს სევდას,
შენზე ფიქრსა და ჯავრს.
თმა შეივერცხლა უკვე
მაინც არ არის გვიან,
ისევ დაგეძებ, გიხმობ:
ლია, სადა ხარ, ლია!
გაზაფხულდება ისევ,
ხეები კვირტს გაშლიან,
შენ კი ვერასდროს მოხვალ,
ლია, ძვირფასო ლია!

ასეთი რამ დაესიზმრა, 
თურმე...

კ.ნაკაშიძეს

ზეცა ცრემლით ასველებდა ჭადარს,
ქარი ქროდა გადარეულ მარტის,
ფარფატებდა ჩაქუფრებულ ცაში
ნაადრევი ყვავილები ატმის...

მეხთატეხამ იმძლავრა და უცებ
აგუგუნდა სამრეკლოზე ზარი,
ადამისძეთ დასცინისო, თითქოს:
ხითხითებდა, იცინოდა ქარი.

ირწევა და კვნესის ნიკორწმინდა,
მორჩილს მზერა გაუტყორცნავს ცისკენ,
დგას მოხუცი ჯვარით სამრეკლოზე,
ვით გოლგოთას სისხლიანი ქრისტე.

ტოკავდა და... და, ვინ იცის, რაზე,
დედამიწა – მომსწრე ბევრზე ბევრის,
ქვითინი თუ ჩამოესმა მოხუცს
უბედობით გულმოკლული მერის.

ცისფერ ბინდში „სამუდამო მხარეს”,
იდგა შავად შესუდრული ქალი,
და სადღაც შორს, დასალიერს დარჩა
ლურჯ ცხენების განარბენი კვალი.

ქვა-ლოდებში აკვესებდა თვალებს, –
უძლურების მწარე ცრემლით ნაწვიმს,
ფრთები ვეღარ გაეშალა მძლავრად
ქარისაგან მკერდშენგრეულ არწივს.

... ტბა ბორგავდა, აკვესებდა თვალებს,
სიყვარულზე მომღერალი გედი,
ქარი ქროდა... აღელვებდა განა
მოკვდავთა და უკვდავების ბედი?!

მზე გულღიად უღიმოდა სარკმელს,
გიჟმაჟები მინდვრად ყვავილს კრეფდნენ...
ასეთი რამ დაესიზმრა, თურმე,
სიკვდილის წინ პოეტების მეფეს.

ნახ. ია მღებრიშვილისა

ოქროსციხე

პოეზია

წეს-ჩვულებები

მოგონებები

თქვენ მოგვიწვევთ ჩვენ, სხვა და სხვა 
საქართველოს კუთხეებში მცხოვრებ ქართ-
ველებსა, ადგილობრივი მცხოვრებლების ყო-
ფა-ცხოვრება, ხასიათი, ჩვეულებაები, ბედი და 
დარდი გაგაცნოთ, რადგან ჩვენ, ქართველები, 
სრულიად არ ვიცნობთ ჩვენ თავს, და თავის 
თავის გაუცნობლათ ჩვენი ქვეყნის წარმატება  
შეუძლებელი საქმეა, მგონია, მე არც პირველი 
და არც უკანასკნელი ვარ, რომელიც გრძნობს 
ამ სიტყვების ჭეშმარიტებას და, თავის ძალისა 
დაგვარათ, ეცდება თქვენ დახმარებას...

პირველი შემთხვევისთვის, მოკლეთ აგი-
წერთ ჯავახელი ქართველების ქორწინებას და 
იმედი მაქვს, უინტერესოთ არ დაინახავთ ამ 
აწერას.

„ქალის გარიგება” აქ იმნაირათვე იციან, 
მაშვლებისა და მაჭანკლების საშუალებით, 
როგორც სხვაგან ჩვენში, როცა მოლაპარა-
კება გათავებულია, დაიწყებენ საქორწილოთ 
მზადებას. თავიდგანვე უნდა გითხრათ, რომ 
საზოგადოთ აქაურ თითო სოფელში ბევრი 
მცხოვრებლები არ არიან: ისეთი სოფლები 
მოინახება, სადაც ათი კომლის მეტი არ არის; 
ჩვეულებრივ კი სოფელში ოცი, ოცდა ათი ან 
ორმოცი მცხოვრებია. ყველაში კი თითო-ორ-
ოლა კომლი თათარი მოინახება. იმ სოფელში, 
მაგალითად. რომელშიაც მე ვცხოვრობ და 
რომლითგანაც მეფე მეორე მახლობელ სო-
ფელში უნდა წასულიყო, ერთი კომლი თათა-
რია.

ჩვეულებათაა, რომ იმ ოჯახმა, რომელიც 
სარძლოსთან წასვლას ემზადება, ჯერ პირველ  
წასვლის დღეს უნდა დაჰპატიჟოს თავის სოფ-
ლის თითო ოჯახიდამ თითო სახლის უფროსი 
და მასპინძლობა გაუწიოს;1 შემდეგ პურის ჭა-
მისა, სასიძოს, თუ მამა ჰყავს, მამა, ან ბიძა, 
ან ძმა და ან მახლობელი ნათესავი, სთხოვს, 
ყველას იქ მყოფს, რომ, ვისაც ჰსურს, წაყვეს 
ქორწილში და ვინც ისურვებს, წაჰყვებიან და 
წავლენ, სოფელს რომ მიუახლოვდებიან, ერთი 
კარგი ცხენოსანი ბიჭი გამოვა მაყრებიდამ, 
წავა წინ მახარობლათ, რომ მეფე მოგვყავსო 
და ჩამოხტება იმ კარზედ, საიდამაც დედოფა-
ლი უნდა წამოიყვანონ. იქ იმას აჩუქებენ ერთ 
წყვილ წინდას, რომელიც ცხენს უნდა ჩამოჰ-
კიდოს ყურებზედ, ერთ შამფურზე წამოგებულ 

1 ამ შემთხვერვაში ქრისტიანებსა და მაჰმადი-
ანებს შუა განსხვავება არ არის და ზოგი  ამ მაჰმა-
დიანთაგანი ისე არღვევენ  თავის სარწმუნოების 
კანონს ნუნუას სმით, რომ ჰკითხო, ერთ ხელზედ 
რამდენი თითიაო, ვერ იტყვიან.

 

მწვადს და თუ ღვინო აქვთ, ერთ დოქ ღვინოს, 
და თუ არა, ერთ ბოთლ არაყს, – და ამ სახით 
მახარობელი უკანვე დაბრუნდება და შემოეგე-
ბება თავის მაყრებს. მივა თუ არა იმათთან, 
დაიძახებს: „მეფეს გაუმარჯოს!” – მაყრებიც 
დაჰყვირებენ: „გაუმარჯოსო!” მახარობელი 
დაურიგებს იმათ თითო ნაჭერ მწვადის ხორცს 
და თან ღვინოს ან არაყს დააყოლებენ. მორ-
ჩებიან თუ არა ამას, გაჩნდება მამა-პაპური 
ზურნა, ცხენების ჭენება და ჯირითი. ამ ამბით 
შევლენ დედოფლის სახლში. ამათი შესვლის 
დროს, იქ შინაური ვინმე დაუწყებს დედოფალს 
ტანთ-ჩაცმევას და პირველათვე უნდა თქვას:

–მაგრატელი არა სჭრისო!2

– რამდენი გინდა? ჰკითხავს  მამამთილი.
– ქირა – ერთი აბაზი, უპასუხებს ტანთ-

ჩამცმევი.
–ტანთ-ჩასაცმელი?
– რამტოლი?
– სამი მანეთი.
მამამთილი ამოიღებს და აძლევს. მერე 

მოვა ინის დამდები და ინის დასადებს ითხოვს.3 

ეს კი მეჯვარეს საქმეა, რომელმაც რამდონიმე 
კოპეიკი უნდა მისცეს ინის დამდებს. შემდეგ 
ამისა, დედოფლის მამა მოუყვანს თავის ქალს 
სასიძოსთან, ხელს მოაკიდინებს ერთმანეთს 
და ჩააბარებს შემდეგი სიტყვებით: „ჩამიბარე-
ბია, შვილო, შენთვის ქალი კარგი ჭკუისა, ტა-
ნისა, კოჭლი არ არის, ბრმა არ არის; შენ იცი 
და შენმა კაცობამ, როგორ მოუვლი და როგორ 
შაინახავ! თუ შააგინო, ან მამა, ან დედა, ის 
სულ ერთიან შენ დედმამას...(მაყურებლები 
გადიხარხარებენ). ჯვარის წერის დროსაც და 
ამის შემდეგ სამი დღის განმავლობაში დედო-
ფალს პირბადე  (აქაურათ-ყალყათი) აქვს ჩა-
მოფარებული.

ამ სახით ჩაბარებულები მაყრებით გაემგ-
ზავრებიან ეკკლესიისაკენ და იქ, ჩვენი ეკკლე-
სიის წესისამებრ, ჯვარს დაიწერენ. დაბრუნ-
დებიან თუ არა ეკკლესიიდან სახლისკენ, ორი 
მოთამაშე ბიჭი გამოვა და დაიწყებს თამაშს. 
გზაზედ დედოფლის მოკეთეები გადმოაგებე-
ბენ სუფრას შემკობილს ალვით, პურით თაფ-
ლით და არაყით, რომელსაც მხლებლები – მაყ-
რები – შეექცევიან და მეფე-დედოფალსაც და 
სუფრის მომტანსაც დალოცავენ. ამისთანა ქე-
იფით შევლენ შინ და იქ ერთი მაღალი ადგილი 
არის, ფიცრებით გაკეთებული, მუთაქებით და 

2  სასიძოს მოსვლამდი დედოფლის პერანგის 
გულის პირი არ ამოიჭრება და მაშინ უნდა ამოჭრან.

3 ინით მეფესაც, დედოფალსაც და მეჯვარესაც 
უნდა ჰქონდეთ ხელები შეღებული.

ხალიჩებით მორთული, სადაც მეფე-დედოფა-
ლი შებრძანდება და მაყრები კი გარე შემოუსხ-
დებიან. აქ იმათ წინ უდგას ქოთანი ხორბალი 
პურით სავსე, შიგ ჯვარი უნდა იყოს ბოლოთი 
ჩადებული და ზედ სანთელი ანთია, თუ ღამეა.

პირველად აქ შეიქმნება მეფის და მეჯვა-
რის კოცნა, რომლითაც მიულოცავენ გაბედ-
ნიერებას; მერმეთ გაჩნდება სიმღერა და რამ-
დონიმე დროის შემდეგ ვახშამს მოაყოლებენ, 
რომელსაც, თავის რიგით, მოჰყვება ღვინის ან 
არყის სმა, კისერში სროლა და სადღეგრძელო-
ები. ნავახშმევს ხალხი გასწორდება და რიგი-
ანათ დასხდება; შუა ბოსელში კი ადგილს დას-
ტოვებენ და ცოტა ხანს შემდეგ ზურნით და 
თარით თამაშს იწყებენ. ბოლოს, როცა კარგა-
ბლომათ იქეიფებენ და თამაშიც მოწყინდებათ, 
დედოფლის მეზობლები წავლენ თავთავიანთ 
სახლებში; მაყრები კი დარჩებიან ახალ მოყვ-
რისას და მთელ ღამეს ერთ ვაი-ვაგლახში, მხი-
არულებაში და ხან ცემა-ტყეპაში გაათენებენ.

მეორე დღეს, დილაზე, მაყრებს საუზმეს 
მიართმევენ და სადილსაც ზედ მიაყოლებენ. 
გაათავებენ ჭამას თუ არა, დედოფლის ბარგს 
გადმოაწყობენ და ჩააბარებენ მაყრებს; ამ 
დროს ყველა იძახის: „ააშენოს ღმერთმა! კარ-
გი ბარგი გაატანაო!” და თუგინდ ცოტაც იყოს 
ბარგი, არავინ არ გაჯავრდება.

ამ სახით იმ სოფლიდგან გამოემგზავ-
რებიან და წამოვლენ სამეფოს სოფლისაკენ. 
მიუახლოვდებიან  თუ არა ამ სოფელს, ერთ 
მახარობელს გამოგზავნიან და, რაღა უნდა 
გავაგრძელო, როგორც სამეფო სახლიდამ წავ-
ლენ სარძლოსთან, ეგრეთვე უკანვე რომ მობ-
რუნდებიან, მხოლოდ მოუახლოვდებიან თუ 
არა სოფელს, ერთი მეცხვარე თავის ცხვრის 
ფარას შეშლის და წინ გადაუდგება ერთი იმის-
თვის, რომ წინდები უნდა აჩუქონ მეცხვარეს, 
რომელიც ჩვეულებათა აქვთ მიღებული, მე-
ორე იმისთვის, რომ მაყრები ერთ დიდ ცხვარს 
ამოირჩევდნენ ცხვრის ფარიდამ4 და დედოფა-
ლი უნდა გადმოიხაროს ცხენიდან და ეს ცხვა-
რი უნდა ასწიოს ხელით ზევითა. თუ კარგათ 
ასწია, იმათი აზრით, კარგი რძალი იქნება და 
ყოვლისფერი ოჯახობისა შეეძლება და თუ 
ვერა, მაშინ კი ყველა ჩამოყრის ყურებს. სანამ 
მაყრები მივიდოდნენ, მეფის სახლიდამ ორი 
დედა-კაცი დაიარება სოფელში დასაპატიჟებ-
ლად; ამ დედაკაცებს დააქვთ პატარა ხონჩა, 
თუ რომელზედაც  არის ხანჯალი და პურები, 
წითელი თავსაფარით გადაფარებული ამათ 

4 თუ ძალიან დიდი ზამთარია (ჯაავხეთში დიდი 
თოვლი იცის), მაშინ წს ამბავი არ მოხდება, რადგა-
ნაც  ცხვარს ამ დროს გარეთ ძოვნა არ შეუძლია.

უნდა დაიარონ მთელი სოფელი და თითოეულ 
ოჯახში უნდა აჩვენონ ასეთ ნაირათ შემკობილი 
ხონჩა და დაჰპატიჟონ; ხონჩის ჩვენება ნიშნავს 
იმ ოჯახის დაპატიჟებას. ოჯახის უფროსმა  კი 
უნდა აჩუქოს მათ ან კვერცხები და ან რამოდე-
ნიმე კაპეიკი. შემდეგ ხონჩა მეფე-დედოფლის 
წინ უნდა დაიდგას, ზედ უნდა იყოს ან არაყი, 
ან ღვინო; დაპატიჟებული ხალხი, ვინც შევა 
სოფელში, იტყვის: „დღევანდელ თქვენს მეფეს 
გაუმარჯოს” და თან მივა, პირზედ აკოცებს 
მეფეს და მის მეჯვრეს. მეჯვარე ერთ სტაქან 
ღვინოს ან არაყს მიაწოდებს და ის დალოცავს 
მეფე-დედოფალს ამ სიტყვებით: „ღმერთმა გა-
აბედნიეროს დღევანდელი თქვენი მეფე-დედო-
ფალი; ერთ კლავზე, ერთ ხელზე და ერთ სას-
თუნალზე შეაბეროთ!” სხვანიც იტყვიან: „ამინ!” 
და სტუმარი დალევს ღვინოს. ამნაირათ მიეგე-
ბებიან და მიიწვევენ ყველა სტუმრებს.

ამნაირათ ყველა რომ შეგროვდება, მღვდე-
ლი და დიაკვნებიც, მაშინ დასხდებიან პურის 
საჭმელათ და როგორათაც დედოფლიანთსა, 
მეფიანთსაც ეგრეთვე იქცევიან. პირველათ და-
ლევენ დალოცვისას, მერმეთ ტოლუმბაშობას 
მიულოცავენ ერთ ვისმე თავ კაცს და აქედგან 
დაიწყება სადღეგრძელოების სმა. აქ იმდენი  
სტაქნები არ იციან, უფრო გაუთლელ ყანწებს 
ხმარობენ... შესანიშნავია, რომ აქ ღვინის და-
ძალება და ხანდახან , როგორც ჩვენში ზოგან 
იციან კისერში ღვინის ჩასხმა, არ იციან: თუკი 
ვინმემ იშოვნა  ღვინო, თითონ დალევს და სხვას 
კი არ დააძალებს, რადგანც ღვინო ნაკლებად 
გახლავთ. პურის ჭამას რო გაათავებენ და სუფ-
რას აალაგებენ, დაიწყება ზურნის კვრა. გამოვ-
ლენ მოთამაშეები და ხან ორი და ხან ერთი, 
მადლილოსნები კი – ორ-ორი თამაშობენ. თამა-
შობის დროს ერთი კაცი ადგება და დაიძახებს 
„შაბაშ!” ამით თავდება ლხინი.

ქორწინების მეორე დღეს მეზობლობა მე-
ფის ოჯახისთვის ფულს  მოჰკრებს ორ-ორ 
მანეთს და არა ნაკლებ ერთის მანეთისა; ეს 
შეძლებაზედაა დამოკიდებული. ეს ჩვეულება 
ძალიან მოსაწონია: თუ ეს ჩვეულება არა, მაშინ 
სულ დაიღუპებოდა იმ მეფის ოჯახში, რადგანც 
ერთ დასანიშნავ ვაჟზედ, მინამ ქორწილი გა-
თავდეს, უნდება ორასიდამ სამას მანეთამდე.

მესამე დღემდი ჯვარის დაწერიდამ მეფე-
დედოფალს ერთმანეთს არ მიაკარებენ, მერე 
კი მღვდელი გვირგვინებს ახდის და ამჟამად 
შაიქმნებიან თავისუფალნი.

სპირიდონ ჯუღელი,
1871-ს წელსა, მაისი, სოფ. სარო

„დროება”, N18, 1871 წელი

ქორწინება ჯავახეთში

აქ ერთი სოფელია – არაგვას ვეტყვით. 
ვნახოთ, ერთ დღეს იქიდან სტარშინა მო-
ვიდა (ჩვენ სოფელში) და უთხრა კომისარ-
სა: ხალხი აშალე, საროს თათარი დაეცაო. 
მოვგროვდით (ვისაც ომში წასვლა შეგ-
ვეძლო). ამოვედით, ვიკითხეთ, აბა, რა-
ნაირათ იყო საქმე! (გვითხრეს) თათრებს 
დაუბარებიათ ხერთვისიდან, – ანაო, ჩაგ-
ვბარდითო და, ანაო, – აგერ მოვდივართ, 
უნდა დაგეცეთო. აქედან წავედით, მაშინ 
მეც კარქა მოვძლემდი. ყველა წავედით. 
გადავედით არაგვაში. იქაური ხალხიც 
შეგროვდა. ჩავედით ორჯუაში, იქიდან ის 
ხალხიც შევკრიფეთ, ჩავედით ხანდოში. 
იქაური ხალხიც დაგვემატა, ავდექით და 
ჩავედით საროში. მივედით, დავრიგდით 
მოსახლეობაში. იმ დროს, სანამ ჩავიდო-
დით, სოფლის მაცხოვრებლებს ყარაულე-
ბი  დაეყენებინათ. იმ სოფელში (საროში) 
ცხოვრობდა ერთი კვამლი თათარი. ისინი 
იყვნენ ოთხი ძმანი. ვისხედით. ერთიც, 
ერთი ალიაქოთი ატყდა, – თათარი გაიქ-
ცაო. მაშინ გამოვცვივდით, დავიწყეთ 
თოფის სროლა. ეს (თათარი) გაგვეპარა, 
ჩავიდა ხერთვისში. იმ დროს ჩვენ დავიჭი-
რეთ პოზიცია, რო თათარი არ შემოვიდეს 
ჯავახეთში. კაპიტანი მაყაშვილი იყო (მა-
კაევი), იმას გამოეგზავნა ახალციხიდან 
ლეო რუხაძე. ასპინძაში აიყვანს ეს რუხა-
ძე ერთ თავნაჩენ თათარს და წამოიყვანს 
ხერთვისში  მოსალაპარაკებლათ. მანდე-
დან რო დაბრუნდნენ, მანქანით მოდიან 
და საროდან გაქცეული თათარიც ამას 
გამოჰყვება. რო მოვლენ საროს ქვეშ, ბა-
ღებთან, ყარაულმა გვაცნობა, ხალხი ჩაც-
ვივდა და გააჩერეს მანქანა, ნახეს, ვინც 
იყვნენ. დაიჭირეს ესენი და ამოიყვანეს სა-
როში. ზოგმა იყვირა, – დავხოცოთო! ბევ-
რი ილაპარაკეს. ამ ლეო რუხაძემ უთხრა: 
– მე მაკაევმა გამომგზავნაო. თითქმის ეს 
რუხაძე შეჭამოს ხალხმა. უნდა წავიდეს, 
ვეღარ წასულა (საშიშია). გავატანეთ მერე 
ორი კაცი და ჩაიყვანეს  ახალციხეს.

საროდან ტამალამდი პოზიცია ეჭირა 

ჩვენ ხალხს. ასე ვიყავით რამდენიმე ხანი. 
როცა შეჩუმდა საქმე, გაზაფხულმაც მო-
ატანა. ხალხი გამოიკრიფა სამუშაოზე. მა-
შინ ქვაბლიანის თათრობა შეიკრიფა, ამო-
ვიდნენ ხერთვისში და გამართეს ჯარი, 
წამოვიდნენ საროზე. სერზე ამოიტანეს 
სურსათი, ჯაფხანა (ჯაბახანა) სულ წა-
მოიღეს. ამ დროს ჩვენ კაცი გაგზავნილი 
გვყამდა საქართველოსკენ, დახმარების 
სათხოვათ, იქიდან გამოგვიგზავნეს პუ-
ლიმონტი, მეზარბაზნე და მეთაურები.

იმ ღამეს თათრები ამოსულიყვნენ სა-
როსთან, თხილნარზე (თათრულათ ფენ-
დეღლიხ-ს ეძახიან). ჩვენებიც წავიდნენ. 
გათენებამ რო მოატანა, დაიწყეს სროლა. 
მაშინ საროდგან აქ კაცი არბეინეს, რომ 
ჩამოგვეშველეთო. წავედით. თელი ხალ-
ხი მოსკდა. სანამ ჩვენ ჩავიდოდით, ერთი 
მეთაური იყო, კაპიტანი (გვარი დამავიწყ-
და), ის თავის კაცებით წავიდა ამოსავლის 
მხრიდან, უნდა უყელოს მტერს, მაგრამ 
ის იქ მოჰკლეს. კოთელიას გადმოასვენეს 
საწყალი. ჩვენებმა პულიმონტი მოიტანეს 
ტამალის მხრიდან, ესროლეს. გავაქციეთ, 
როგორც იყო, გავრეკეთ. ჩვენ ვიდექით 
ისევ იქ. ერთი პოზიცია იყო კარწახში, 
ერთი ტამალას, ერთიც საროს. კარწახ-
მა გვიმტყუნა. თათრების რიგულიარი 
ჯარი რო უკან გაბრუნდა, ეს ჩვენი ხალხი 
კარწახის პოზიციაზე დაიმედნიერდა და 
პოსტს თითქმის თავი დაანებეს. 

მაშინ იქიდან ამოიპარნენ თათრები და 
ზარბაზანი მოსტაცეს, თანაც დახედეს, 
სიმაგრე იქ არ ყოფილა და მოაწვა თათა-
რი კარწახს, ჩვენებმა პირი იბრუნეს. სოფ-
ლები აიყარა. ერკოტა-დადეშიდანაც ამო-
ვიდა ქართველობა. ეს თელი ხალხი სულ 
კოთელიაში, ბარალეთში და ბალანთაში 
დაგროვდა. საროს და ტამალის პოზიცია 
ისევ დარჩა, ისევ ამაგრებენ ჯავახეთს. 
ზარბაზნებიც მოგვაშველეს. ახლა ახალი 
პოზიცია კიდევ დაიჭირეს მაჭატის მთაზე 
და თოთხამზე. ჯავახეთში დაგროვილი 
ამოდენი ხიზანი ხალხი კი უკვე მიდის თა-

ვის ბარგით ბაკურიანისკენ და წალკისკენ.
ჩვენ ავედით ჩვენ მთაში, ტაბაწყურის 

გვერდზე, შავნაბადაზე. ვითომ აქ უნდა 
გავჩერებულიყავით, მაგრამ ადგილობრი-
ვი თათრები ოშორიდან, ასპინძიდან, ხერ-
თვისიდან, ყამზიდან (მაგათ ვეტყვით ჩვენ 
ბაშიბოზულს, ე.ი. ხუჟანს) დაგვედევნენ, 
დაცხენიანდნენ და ხალხს მოსდევდნენ.

ერთიც, ტაბაწყურთან ზალპი გაჩნ-
და. ეს ბაშიბოზუღები ამოსულან. ადამი-
ანიშვილი ცხვრის მინაგვარია, ერთი რო 
დაფთხება და ნაფრთხობს აიღებს, ვეღარ 
დაიჭერ... გადვიდა ზოგი წალკაში, ზოგი 
მიტარბისკენ (ოსებში).

გადვედით. დავრიგდით წალკის სოფ-
ლებში. ჩვენ ჩავედით რეხაში, შევეხიზნე-
ნით, ვიყავით ზოგი სახში, ზოგი – კარში. 
ერთი სიტყვით, მიგვიღეს, კაჲ სიკეთე 
გვიყვეს, ვცხოვრობდით.

ჩვენ ერთი ოჯახი ვიყავით, 40 სული 
ხიზანი, სულ ოთხი ძმის ნაშენი. 25 სომა-
რი წმინდა პური გადვიტანეთ (5 ურემი 
გვქონდა შებმული), აქ კიდევ 80 სომარი 
პური დაგვრჩა (რო დავბრუნდით, სადღა 
იყო!). თითქმის პურით ჩვენ იმ ხალხსაც 
დავეხმარეთ. ივლისის პირველიდან თითქ-
მის ნოემბრის ნახევრობამდის იქ ვიყავით. 
მერმე ჩვენ გაგვგზავნეს ექვსი კაცი დე-
ლეგატად თბილისში, რომ სადმე დავსახ-
ლებულიყავით. მივმართეთ სამინისტროს, 
მაგრამ სად იყო მაშინ ხალხზე ყურადღე-
ბა! იმათ გვითხრეს: – თავისუფალი ადგი-
ლი მონახეთ სადმე და იქ დასახლდითო. 
წავედით. ვიწვალეთ. ბაშკიშეთში ვიყავით, 
ყალამშასთან ნასოფლარი ვნახეთ, ჯალ-
დამი, მერე კატარონოვკა, არ მოგვეწონა. 
მერე გაგვგზავნეს ყარაიაზაში, არც აქ 
მოგვეწონა ადგილები. ბოლოს სამუხრა-
ნოში ავედით. კაჲ საჩვენო ადგილები იყო 
აქ, მაგრამ ამ ადგილზე 25 სოფელს თვალი 
ეჭირა. დავბრუნდით ქსანში. რა გვექნა! 
მატარებელს ველოდებოდით. აქ გავიგეთ 
გაზეთიდან, რომ ლტოლვილები თავთავის 
ადგილებში უნდა დაბრუნდნენო. ჩავედით 

ისევ თბილისში, ვიარეთ სამინისტროებში. 
ბოლოს ამოვედით წალკაში. წამოვიყვა-
ნეთ ჩვენი ოჯახები. პირველათ ამოვედით 
ტაბაწყურში, ბეჟანოში და მოლითში. ისევ 
თათრის ჯარი იყო (ბეჟანოში ფაშა იჯდა). 
მერე როცა გვარდია ამოვიდა, დაგვეხმარ-
ნენ და ჩამოვედით ჩვენ სოფელში. ასე ვი-
წანწალეთ. რეგულიარი თათრის ჯარი რო 
წავიდა, აქაურ სოფლებში თათრები და-
ტოვა, აქ ჩასასახლებულიყვნენ. ასე, რომ, 
როცა ჯავახეთში ქართველები დაბრუნ-
დნენ, თავის სახლებში თათრები დახვდ-
ნენ. ეს თათრები არ წავიდნენ. დაუთმეს 
სამადლოთ ქართველებს სახლის თითო 
ოთახი, ან რაცხა პატარა ადგილები. ასე 
გაატარეს ზამთარი. თათრები იყვნენ 
იქამდი, სანამ მენშევიკების ჯარი ახალცი-
ხეში ამოვიდოდა, მაგრამ ყველაფერი არე-
ული იყო. სერვერბეგმა ერთხელ კიდევ 
გარეკა მენშევიკები, ბორჯომს გააცილეს. 
მაშინ აქაური თათრები კიდევ შემოგვე-
სივნენ, შეცხენიანდნენ, კიდევ მოვიდნენ 
ამ დამტვრეულ ხალხზე. რაც შეგვრჩა, 
სულ წაიღეს, გაგვაჩანაგეს, დადიოდნენ 
ცარცვაზე, აღარაფერი აღარ შეგვარჩი-
ნეს, ლოგინი ბილა მიჰქონდათ.

მაშინ ჩვენ აქაურ თათრის ბეგებს 
მივმართეთ დასახმარებლათ. ისინი ეუბ-
ნებოდნენ შემოსეულ თათრებს, ამათ 
რაცა აქვთ, ამათი ქონება ჩვენია, თქვენ 
ნუ ცარცვამთო. ცოტა დაგვეხმარნენ ეს 
ჩვენი სოფლის თათრები (გოკიაში იყვნენ 
ესენი). მეორეთ, როცა ქართველმა ჯარმა 
აიღო ახალციხე, როგორც იყო, გადავირ-
ჩინეთ ჩვენი თავები ცოცხლათ და ყველა 
თავის ალაგ მოვთავსდით...

მთქმელი იროდიონ ანდრიას ძე 
ანანიაშვილი, 92 წლის, ახალქალაქის 

რაიონის სოფ, კოთელია, ბორჯომის 
მხარეთმცოდნეობის მუზეუმი, N3100, 

1947 წლის 12 აგვისტოს  
ექსპედიციის მასალები. გვ.40

თათრობა ჯავახეთში მენშევიკების დროს

გაზეთის რედაქცია სარგებ-
ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

კომპიუტერული 
უზრუნველყოფა 

ირმა ჯიშკარიანის

დამფუძნებლები: დამფუძნებლები: 

lit.meskheti@gmail.com 
lit_ meskheti@yahoo.com

ფოლკლორი

***
ჩვენმა მიშამ თქვა: ვინა სთქვა,
მთაში არ წავალ წელსაო,
წავალ ცხვარ-ძროხას მოვწველი,
ბევრს გავაკეთებ ყველსაო,
ჩამოვალ დოვლათ-ბარაქით,
თვალს დავუბრმავებ მტერსაო,
ეხლა ცხოვრება არა სჭირს
თუკი გაანძრევ ხელსაო.

***
მეტოქე მიშას არა ჰყავს,
მეწისქვილედ მარტო არის,
მისი დაფქვილი საფქვავი
ნახევარი ქატო არის.

***
წამოიშალნენ ღრუბლები
შავად მოედნენ ცასაო,
მოვიდა შხაპუნა წვიმა,
მეხი გავარდა მთასაო...
მოგვირწყავს ბაღ-ვენახებსა,
აგვიტალახებს გზასაო...
ქარი გადაყრის ღრუბელსა,
მზე გამოახელს  თვალსაო
და ცისარტყელაც მოგვირთავს
ისედაც ლამაზ მთასაო.

***
ლექსოს მოუხდა ბორჯომი,
ხინკალი, ლუდი, ქაბაბი,
კაცი გასუქდა, დამშვენდა
ჩამოუგრძელდა ღაბაბი.

მეც ვიცოდი ლექსოს სულში 
ეშმაკმა რომ დაიბუდა,
იმდენი სვა ჭაჭის ოტკა,
სინამდე არ გაიგუდა.

***
შოფრობაში ამ ჩვენს დემნას
აღარ უნდა ქებაო,
აქეთ-იქით იყურება,
მგზავრი ხომ არ მრჩებაო.
„დალნი რეისები” უყვარს,
ტაძრისისთვის კვდებაო,
ერთ დროს ხშირად დადიოდა,
ეხლა ხანდახან ჩნდებაო,
რეისები აურიეს,
გული ძლიერ წყდებაო,
ავტობუსის გაჩერება
არსად ეზარებაო.
ვედროებს და კალათებსა
სულ არ გამოყვებაო,
ზედმეტ კაპიკს არ აიღებს,
– როგორ გეკადრებაო.
სულ იცინის, იკრიჭება,
ენით თაფლად დნებაო,
გადაჟინჟილებულია,
რგებს ძლიერი კვებაო,
მგზავრებისგან მადლობები
მიტომ არ აკლდებაო.

ავტორ-მთქმელი ვლადიმერ 
თაბუკაშვილი, 70 წლის, ბორჯო-

მის მუნიციპალიტეტის სოფ. საკირე. 
2015 წელი

***
ერთი სადგური ვიცი, მუდამ დადის 

და ღმუის, ვინც შიგ ცხოვრობს ლაპა-
რაკი არ იცის.

(თევზი და წყალი).

გაგონილი ფანჩო მაზმიშვილი-
საგან, 25 წლის, სოფ.ხიზაბავრა. ჩა-

იწერა ს.ყაზაიშვილმა.

***
უსულოა, უგულოა, სჭამს და დადის.

(წისქვილი)

გაგონილი ალექსანდრე ქუქჩიშ-
ვილისაგან, სოფელი ხიზაბავრა, ჩა-

წერილია ს.ჩავლეიშვილის მიერ. 

***
ერთი რამა სულიერი,
წითლათა თავს სოსანსაო,
იმის ფინთი ჩავაყარე,
თქვენ კვდარსა და ცოცხალსაო.

(ფუტკარი)

გაგონილი ბაგრატ პაპაშვილი-
საგან,  სოფელი ხიზაბავრა, ჩაწერი-

ლია ს.ჩავლეიშვილის მიერ. 

***
ასი ხევი ავიარე,
ხე ვერა ვნახე მართალი,
ერთი ხე ვნახე მართალი,
ისიც გულგამონათალი.

(სადღობელი)

***
კაჭკაჭმა კაჭკაჭელამა
დასჭრა მზენი და მთვარენი,
იმისმა მამიდაშვილმა
გარს დაურბინა განები.

(მაკრატელი და ნემსი)

***
არწივი წივის, მუხრანი კივის,
მუხა იქცევა, ველი გადადის.

(გუთანი)

გაგონილი ბაგრატ პაპაშვილი-
საგან,  სოფელი ხიზაბავრა, ჩაწერი-

ლია ს.ჩავლეიშვილის მიერ. 

***
სირი, სირი ქათამო; სველი ფრთები 

გასხია,
ბუდიდან რომ გამოხვალ, ფიცხლავ 

სული გაგცვივა.
(თევზი)

***
გაძვერი, გაძვრება, თავს საბელი 

გაყვება.
(ნემსი და ძაფი)

***
ერთი წევს და არა დგება,
მეორე ჭამს და არა ძღება,
მესამე მიდის და აღარ დგება.

(ბუხარი, ცეცხლი და კვამლი)

გაგონილი სანდრო დათაშვილი-
საგან, 25 წლის, სოფელი ხიზაბავრა. 

ჩაიწერა ს.ყაზაიშვილმა

***
ორი თავი აქვს, ექვსი ფეხი აქვს, 

წელზე კუდი აბია.
(სასწორი)

გაგონილი პავლე კალაიჯიშვი-
ლისაგან, 35 წლის, სოფელი ხიზაბავ-

რა. ჩაიწერა ს.ყაზაიშვილმა

შოთა რუსთაველის სახელობის 
ქართული ლიტერატურის 

ინსტიტუტი, 1930წ.  ფაა5567

მარინა ბერიძე ასპინძაში დაიბადა და გა-
იზარდა დიდებული ადამიანების – მიხეილ 
ბერიძისა და თამარ ყიფიანის ოჯახში. იგი თა-
ვისი შრომისმოყვარეობითა და სწავლისადმი 
განსაკუთრებული მიდრეკილებით გამოირჩე-
ოდა. სწორედ ამან განაპირობა მისი მომავალი 
წარმატებები – შესანიშნავი მეცნიერ-მკვლევა-
რია და თავის შემოქმედებით ნიჭს სხვადასხვა 

მიმართულებითაც ავლენს. კერძოდ, რამდე-
ნიმე წლის წინ რეგიონის ხანდაზმული ადა-
მიანებისაგან ჩაიწერა უიშვიათესი მასალები, 
რომელიც გასული საუკუნის 40-60-იან წლების 
სამცხე-ჯავახეთის ყოფა-ცხოვრებას ასახავს. 

„რეპორტაჟი წარსულიდან” – ასე წარუდ-
გინა მკითხველს თავისი შესანიშნავი წიგნი, 
რომელიც უნიკალურ წყარო-მასალას წარ-
მოადგენს და, იმედია, მომავალში ღრმა კვლე-
ვის საგნად იქცევა მხარის ეთნოგრაფიული 
თუ შიდა მიგრაციული საკითხებით დაინტერე-
სებული მეცნიერებისთვის.

მარინა ბერიძე ასევე მაღალი დონის ფი-
ლოლოგი რომ არის, ეს მისი შრომებიდანაც 
კარგად ჩანს, მაგრამ მისმა ახლახან გამოცე-
მულმა პოეტურმა კრებულმა –  „ძირნაყარი 
ლექსები” – დაგვანახა, რომ იგი არაჩვეულებ-
რივი ნიჭით დაჯილდოებული თანამედროვე 
პოეტი ქალბატონია, რომლის თითოეული 
ლექსი გამოირჩევა თავისი ორიგინალობით, 
ფორმით და წყობით.

ეცნობი მის პოეზიას და რწმუნდები, რომ 
იგი ჭეშმარიტი პოეტია და როგორც თავადაა 
ცხოვრებეში უპრეტენზიო, საკუთარი თავი-
სადმი მომთხოვნი, ზნეკეთილი, ასევე მისი პო-
ეზიაც ავტორის სულიერი განწყობის გადმო-
ცემის უიშვიეთესი ნიმუშია, რომელიც ყველა 
რეალისტი პოეტის უმთავრესი  თვისებაა. 

მარინა ბერიძის პოეზია დიდი შენაძენია 
ქართული ლიტერატურისათვის და სასიხარუ-
ლოა, რომ მისი სახით ქართული მწერლობა კი-
დევ ერთი ჩინებული პოეტით გამდიდრდა.

ავთანდილ მესხი

პოეტის ახალი წიგნი

მნიშვნელოვანი ნაშრომი ქართულ-სომხურ 
ტოპონიმურ ურთიერთობებზე

„ამ სახელთა უმრავლესობა იმდროინ-
დელ ქართულ ისტორიულ წყაროებში დას-
ტურდება, როცა მხარეში ჯერ კიდევ მა-
სობრივად არ სახლობდნენ სომხები, რაც 
გამორიცხავს ამ ტოპონიმთა სომხურობას. 
ვფიქრობთ მათი ფონეტიკური იერსახის 
ცვლა, ზოგ შემთხვევაში, კანონზომიერია 
(ხდება სომხური ენისათვის არაბუნებრივი 
ბგერათკომპლექსების ადაპტირება სომხუ-
რი ფონეტიკის წესების შესაბამისად), ზოგ 
შემთხვევაში კი ტოპონიმების შეგნებული 
დამახინჯებაც ხდება, რათა დაიფაროს 
მათი ქართული წარმომავლობა” (მ. ბალა-
სანიანი).

მ. ბალასანიანი ეხება აგრეთვე სო-
ფელთა ისტორიას, მათი დაარსების 
მცდარ ინტერპრეტაციას. შეუძლებელია 
მიგრანტებს დაეარსებინათ აბათხევი, 
ალასტანი, აგანა და სხვა, რადგან ეს 
სოფლები დიდი ხნით ადრე დასტურდება 
სხვა წყაროებში.

არა მხოლოდ შეცდომებია დაშვებული 
და დამახინჯებულია ქართული ტოპონიმია, 
არამედ ადგილი აქვს ერთგვარ ანომალიას. 
მ. ბალასანიანი წერს: „სომხურ ტოპონიმურ 
ლექსიკონში ზოგიერთი სოფლის ეროვნუ-
ლი შემადგენლობა მითითებულია ძველი 
პერიოდის მიხედვით, მაშინ, როდესაც სამ-
ცხე-ჯავახეთის სოფლების დიდი უმრავლე-
სობა, კერძოდ, იმ სოფლებისა, სადაც ჩამო-
სახლებული სომხური მოსახლეობა ცხოვ-
რობს, ეროვნული შემადგენლობა მითითე-
ბულია მე-20 საუკუნის 60-70-იანი წლების 
მიხედვით, მაგ: ზარზმის  შესახებ ნათქვა-
მია, რომ – 1907 წელს აქ ცხოვრობდა 44 
აზერბაიჯანელი. ასევე „აზერბაიჯანელი” 
მოსახლეობა მითითებულია ზანავში, ხევა-
შენში, ადიგენში, ანდაში, არზნეში, აზმანა-
სა და არალში. რაკი 1936 წლამდე ტერმინი 
„აზერბაიჯანელი” არ გამოიყენებოდა, 1907 
წელსაც აზერბაიჯანლები არც ერთ წყარო-
ში არ უნდა იხსენიებდნენ....  დასახლებულ 

სოფლებში აზერბაიჯანელი მოსახლეობა 
არასოდის ცხოვრობდა. ისინი გამუსლი-
მებული ქართველები არიან. ჩამოთვლილ 
სოფლებში მე-20 საუკუნის 60-70-იან წლებ-
ში ქართული მოსახლეობა ცხოვრობდა, რის 
შესახებაც ტოპონიმური ლექსიკონი არა-
ფერს ამბობს.

მ. ბალასანიანის აზრით, შეცდომების 
ერთ-ერთი წყაროა რუსული რუკები, რომ-
ლებიც ქართულ ბგერებს გადმოსცემს 
რუსულ ტრანსკრიფციით, რაც წყარო 
ხდება შეცდომებისა.

ამ საკითხებს კიდევ უფრო ღრმა ფესვები 
აქვს პროფ. ბონდო არველაძის ნაშრომის მი-
ხედვით. იგი წერს: ხუთტომეულის ავტორები 
„ქართული ტოპონიმიის განმარტებისას  ხაზ-
გასმით მიუთითებენ – „იყო დიდი სომხეთის 
გუგარქის ქვეყანაში” და ა.შ. კი ბატონო, დაპყ-
რობის შემდეგ შედიოდა სომხურ სახელმწი-
ფოებრივ გაერთიანებაში, მაგრამ ანექსიამდე 
ხომ ქართლის ორგანული, ძირეული ტერიტო-
რია გახლდათ! რატომ „ავიწყდებათ” ეს მეორე 
„ფაქტი და რატომ აწვდიან ცალმხრივ ცნობას 
მკითხველს?” (გვ.16)

ამგვარად, შეგვიძლია ვთქვათ, რომ 
პროფესორ ბონდა არველაძის ნაშრომი 
„ქართული ტოპონიმია სომხეთის ტერი-
ტორიაზე”, მნიშვნელოვანი კვლევაა ქარ-
თულ-სომხურ ტოპონიმიაში.

გვინდა ერთ საკითხზეც გავამახვი-
ლოთ ყურადღება. ავტორი სათაურის ქვეშ 
წერს, რომ შრომა წარმოადგენს მასალას, 
რაც მიგვანიშნებს, რომ ლექსიკონის ნა-
წილი კვლავ საჭიროებს დამუშავებასა 
და გაღრმავებას.  მართლაც, თითოეული 
ტოპონიმი სამომავლოდ შეიძლება  გან-
ხილულ იქნას ცალ-ცალკე ისტორიულ და 
ლინგვისტურ ჭრილში, მნიშვნელოვანი 
იქნება მათი ზუსტი ლოკალიზაციაც.  არ 
შეიძლება  არ ითქვას სათაურის შესახებ. 
სათაური ზუსტად არ ასახავს შინაარსს. 
მასში წარმოდგენილია ისეთი ტოპონიმე-
ბიც, რომელიც არ არის და არც ყოფილა 
სომხეთის შემადგენლობაში.

გამოცანები


